
1.4. Implementasaun Lei Organizasaun Judisiáriu................................................................ 17 

2. REKURSU SIRA IHA SETÓR JUSTISA NIAN ........................................................... 20 

SUMÁRIU EZEKUTIVU 

 

Setór justisa nu’udar pilar importante no krusiál tebes iha Estadu Direitu Demokratiku Timor-

Leste no atua nu’udar pilár xave ba konstrusaun Estadu modernu no asume papél importante 

hodi influénsia kreximentu ekonómiku, estabilidade sosiál, no promove sidadaun sira-nia moris-

di’ak. Setór justisa mós funsiona atu promove estabilidade iha sosiedade, oferese enkuadramentu 

hodi garante protesaun direitu fundamental sira, inklui direitu ba propriedade, no rezolusaun 

disputa tuir kompeténsia tribunál ida-idak. Partikularmente setór justisa asume papél sentral atu 

halo balansu ba podér polítiku sira. Tanba ne’e, presiza vontade polítiku ida jenuínu, ho esforsu 

no ezersísiu ida sériu hodi investe iha setór justisa no asegura katak tribunál livre hosi presaun no 

influénsia saida de’it durante ezerse ninia kompeténsia. 

 

Relatóriu ne’e aprezenta dinamika evolusaun esforsu sira, progresu no dezafiu sira iha setór 

justisa iha jerál no enfaze ba kazu sira ho natureza Violénsia Bazeia Jéneru (VBJ) no violénsia 

hasoru labarik nu’udar foku prinsipál monitorizasaun JSMP nian, inklui servisu asisténsia legál 

ba vítima sira violénsia bazeia ba jeneru.  

 

Iha ámbitu kazu VBJ, relatóriu ne’e foku ba analiza prevalénsia kazu sira ne’ebé lori ba tribunál, 

tendénsia pena no observasaun krítika ba pena ka sentensa ne’ebé tribunál aplika ba kazu hirak-

ne’e. Liuliu maski estatístika kazu VBJ sira konsistentemente reprezenta krime ne’ebé prosesu 

iha tribunál, maibé instituisaun judisiáriu sira lahatudu esforsu no ezersísiu institusionál ho 

vizaun ida klara atu responde ba realidade hirak ne’e. Tribunál so ezerse de’it papél funsionál 

regulár atu julga krime hirak-ne’e, bainhira kazu sira lori ba tribunál, maibé laiha estratéjia 

própriu hodi prevene krime hirak ne’e kontinua prevalese iha komunidade. Tribunál nia desizaun 

sira la énfaze ba objetivu pena no medida ne’ebé hatuur iha artigu 61 Kódigu Penál hodi prevene 

krime potensial seluk akontese iha futuru, maibé maioria desizaun sira foku de’it ba oinsa 

konklui lista naruk ba kazu individual sira ne’ebé lori ba tribunál. Tribunál sira maioria eskolla 

pena ba kazu violénsia doméstika ho pena multa no pena prizaun maibé suspende nia ezekusaun 

hanesan diskute iha relatóriu ne’e nu’udar preokupasaun sira ne’ebé JSMP lori ba diskute ho 

autór judisiáriu sira iha tinan 2024 nia rohan. 

 

Iha tinan 2024, JSMP monitoriza totál kazu hamutuk 5081, ne’ebé konstitui hosi kazu krime 506 

no kazu sivíl 2 no entre kazu krime hirak ne’e iha kazu 375 ka pursentu 86 (86%) nu’udar krime 

VBJ, krime hasoru labarik hamutuk 10 ka reprezenta pursentu 2 (2%) no krime seluk 121 ka 

reprezenta pursentu 24 (24%). Númeru kazu hirak-ne’e menus kompara ho totál kazu 539 ne’ebé 

JSMP monitoriza iha tinan 2023. Ne’e la signifika katak kazu ne’ebé julga iha tribunál mak 

menus, maibé totál ne’e reprezenta de’it JSMP ninia rezultadu monitorizasaun iha tribunál 

judisiál primeira instánsia sira.  

 

 
1 Estatístika kompletu ba kazu ne’ebé JSMP monitoriza iha tinan 2024 inklui kazu ne’ebé tribunál sira julga bele 

haree iha anexu A 

Iha parte seluk, bazeia ba estatístika kazu hosi Tribunál Rekursu ne’ebé JSMP asesu hatudu 

katak kazu krime ne’ebé entrada iha tinan 2024 hamutuk 2,855 no kazu pendente tinan anteriór 

hamutuk 4,105, kazu ne’ebé hetan ona desizaun hamutuk 2,968, kazu ne’ebé sei kontinua 

prosesu hamutuk 3,992. Entretantu kazu sivíl ne’ebé entrada iha tinan 2024 hamutuk totál 760, 

no kazu sivíl pendente hosi tinan anteriór hamutuk 971, no kazu ne’ebé hetan ona desizaun 

hamutuk 694 no kazu sivíl sira ne’ebé sei prosesu hela hamutuk 1,037.2 

 

Alende ne’e, relatóriu ne’e kompila akontesimentu xave no relevante sira hanesan mudansa 

kona-ba polítika lejislativa, investimentu ba setór justisa, tendénsia Orsamentu Jerál Estadu 

(OJE) ba setór justisa ne’ebé tun-sae kada tinan, analiza rekursu umanus no fasilidade iha setór 

justisa, produtividade setór justisa no mós evolusaun relevante sira seluk ne’ebé influénsia 

kapasidade no kualidade funsionamentu setór justisa hodi asegura justisa tuir lei haruka.  

 

Relatóriu ne’e mós diskute preokupasaun sériu kona-ba servisu Grupu Traballu ba Reforma 

Justisa, partikularmente kompeténsia ne’ebé artribui através Despaixu hosi Primeriu-Ministru la 

aborda ho klaru, rekrutamentu ba membru grupu traballu sira ne’ebé la transparente no 

kompetetivu, no preokupasaun sira seluk relasiona ho tranparénsia, asesibilidade no laiha espasu 

no oportunidade ba partisipasaun hosi públiku atu partisipa ativu hodi avalia no ezamina materia 

estratéjiku sira reforma iha relatóriu ne’ebé Grupu Traballu ba Reforma Setór Justisa prodús, 

antes submete ba Governu. 

 

Relatóriu ne’e mós fornese analiza ba Lei Nú. 15/2023 kona-ba alterasaun ba Kodigu Prosesu 

Penál (KPP), ne’ebé aborda mudansa pozitivu sira hafoin ninia implementasaun. Liuliu materiál 

sira relativamente ho mudansa signifikativu iha área lubuk ida, prinsipalmente introdús 

mekanizmu sira hanesan juis instrusaun iha fáze entre akuzasaun no julgamentu – ne’ebé permite 

interveniente prosesuál sira bele solisita Tribunál bainhira nesesáriu ba interese atu asegura katak 

faktu sira iha akuzasaun relevante duni; adopta no rekoñese papél vítima ka ofendidu sira 

nu’udar asistente ba Ministériu Públiku, ne’ebé implika katak pozisaun vítima konsideradu 

nu’udar partisipante prosesuál ho pozisaun pratikamente hanesan ho Ministériu Públiku tanba 

hatuur vítima nu’udar kolaboradór no la’os ona subordinadu ba Ministériu Públiku hanesan KPP 

anteriór, mudansa sira kona-ba prazu ba kontestasaun no rekursu ne’e konsideradu nu’udar 

progresu pozitivu iha kontestu no realidade atuál, embora iha preokupasaun seluk kona-ba 

rekursu iha setór justisa ne’ebé sei dook hosi sufisiénte atu korresponde ba nesesidade tuir 

ezijénsia lei ne’e. 

 

Iha parte seluk, relatóriu ne’e analiza progresu no dezafiu sira kona-ba implementasaun ba lei 

relevante sira hanesan Lei Nú.25/2021 ne’ebé altera ho Lei Nú.12/2022 kona-ba Lei 

Organizasaun Judisiáriu, no Lei Nú.6/2023 kona-ba Protesaun ba Labarik no Foin-sa’e iha 

Perigu. 

 

Iha Lei Organizasaun Judisiáriu, aborda preokupasaun sira kona-ba lakuna sira ne’ebé eziste 

hafoin nia implementasaun, hanesan tribunál ho kompeténsia espesializada ba área 

família/menór ne’ebé seidauk estabelese nu’udar obrigasaun tuir lei ne’e, ne’ebé implika prosesu 

sira ne’ebé envolve família no menór sei kontinua ajusta de’it ho tribunál kúmun ba kazu krime 

no sivíl, prosesu sira la’o atrazu no destaka mós preokupasaun kona-ba falta iha investimentu 

 
2 Estatístika kompletu ba kazu sira hosi Tribunál Judisiál Primeira Instánsia hotu bele haree iha anexu A 

rekursu finanseriu atu instala tribunál iha nivel munisipal sira ne’ebé lei ne’e prevene no 

orsamentu ba formasaun ne’ebé kontinua limitadu. Alende ne’e, subliña mós preokupasaun sériu 

kona-ba papél defensória públiku ne’ebé ezerse ninia knaar fora hosi mandatu no kompeténsia 

própriu ne’ebé lei estabelese no atribui atu konsentra de’it ba komunidade sira ne’ebé laiha kbiit 

finanseriu atu asesu ba justisa. Nune’e mós inezisténsia Lei Orden Advogadu ne’ebé kontinua 

kaduka iha períodu lejislativu hirak ne’e nia-laran, nu’udar kestaun pertinente seluk ne’ebé 

aborda iha relatóriu ne’e. 

 

Relatóriu ne’e kontinua atualiza preokupasaun kona-ba kondisaun rekursu no fasilidade sira 

ne’ebé limitadu ka totálmente la disponivel ne’ebé kontinua eziste iha tribunál sira, ministériu 

públiku no defensória públiku. Preokupasaun ba dezafiu sira ne’ebé aprezenta no kestiona iha 

tinan sira anteriór, maibé kontinua aborda tanba seidauk iha mudansa signifikativu ruma durante 

tinan 2024. Purzemplu laiha fatin própriu ba vítima, testemuña sira, arguidu iha jurisdisaun balun 

ne’ebé kontinua eziste, laiha espasu própriu ba ofisiál justisa sira iha Tribunál, Baukau, Suai no 

Oekusi, no mós falta ka laiha fatin própriu ba rai objetu krime sira ne’ebé tinan barak JSMP 

kestiona. 

 

Iha relatóriu ne’e mós aprezenta servisu asisténsia legál hosi Janeiru to’o Dezembru 2024, JSMP 

disponivel atu fornese asisténsia legál ba vítima VBJ feto no labarik sira iha Munisípiu Dili, 

Ermera, Likisá, Vikeke no Oekusi ho totál kazu hamutuk 72 ne’ebé kompostu hosi krime 71 no 

sivíl 1. 

 

Alende ne’e, JSMP kontinua hamutuk ho parseiru sira halo advokasia hodi rekomenda ba 

Governu no Parlamentu Nasionál (PN) atu halo alterasaun ba iha Kódigu Penál (KP) hodi kria 

artigu espesífiku ba insestu sein haree kestaun konsentimentu no/ka idade.  

 

Iha tinan 2024, JSMP hamutuk ho organizasaun sosiedade sivíl sira ne’ebé lidera hosi Sekretária 

Estadu ba Igualdade (SEI), ho Ministériu Justisa halo ona paraser/proposta atu altera Kódigu 

Penál hodi hamosu artigu ketak ida ba aktu insestu ho natureza espesífiku atu fó énfaze katak 

insestu tenke hetan atensaun extra no espesífiku. Esforsu hirak ne’e la’o hela to’o agora no 

espera katak iha tempu besik asuntu ne’e bele sai ona hanesan prioriedade ba iha Governu no 

Parlamentu Nasionál.  

 

Bazeia ba deskobrimentu no preokupasaun hirak ne’ebé deskreve iha leten, JSMP rekomenda ba 

entidade relevante no kompetente sira :   

 

Violénsia Bazeia ba Jéneru (VBJ)  

 

1.  Husu ba Konsellu Superiór Majistratura Judisiáriu, Konsellu Superiór Ministériu Públiku no 

Defensória Públiku, atu tetu ho di’ak situasaun hotu-hotu antes muda juis ida hosi tribunál 

ida ba tribunál seluk nune’e la prejudika prosesu julgamentu sira atrazu, kontrola serbisu 

prokuradór no defensór sira nian nune’e bele kumpri planu serbisu no ka ajenda sira ne’ebé 

marka ona atu halo julgamentu. 

2.  Husu ba tribunál hotu aplika pena ne’ebé justu no ekilibriu tuir gravidade hosi krime no 

tenke inklui indemnizasaun sivíl hodi repara ofendida ka vítima sira nia sofrimentu iha 

desizaun kazu VBJ nune’e bele asegura prevensaun iha futuru. 

3.  Husu ba investigadór/prokuradór sira atu utiliza matadalan hotu-hotu ne’ebé iha relasaun ho 

investigasaun kazu ho karakter seksuál nune’e bele asegura akuzasaun sira bele hetan 

konsiderasaun hosi tribunál. 

4. Husu ba Ministériu Públiku bainhira halo investigasaun no halo akuzasaun presija haree 

didi'ak faktu ne’ebé akontese no alende uza Kódigu Penál (KP) no Lei Kontra Violénsia 

Doméstika (LKVD), tenke uza mós manual kona-ba Investigasaun ba Ofensa Violénsia 

Bazeia ba Jéneru, nune’e iha desizaun ne’ebé mak hosi tribunál bele ekilibru tuir gravidade 

hosi krime ne’ebé arguidu sira komete.  

 

Governu, partikularmente Ministériu Justisa (MJ) no Ministériu Solidariédade Sosiál no 

Inkluzaun (MSSI) 

 

5. Husu ba Ministériu Justisa (MJ) atu kria matadalan ba sentensa iha kazu VBJ hodi orienta 

juis sira foti desizaun ho apropriadu no justu nune’e bele iha efeitu ba prevensaun no husu 

mós ba MJ no parte sira relevente atu kontinua halo deziminasaun informasaun ba 

komunidade sira atu sira hatene kona-ba kazu sira ho karakter seksuál no brani atu relata 

sira nia kazu. 

6. Husu ba Governu no PN atu tau prioriedade hodi bele diskute no aprova alterasaun KP hodi 

inklui artigu espesífiku iha KP ba krime insestu ne’ebé aplikavel sein haree ba ofendida ka 

vítima nia konsentimentu no ka idade no konsidera mós hanoin sira relasiona ho artigu sira 

seluk hosi KP hodi fó protesaun di’ak liután ba feto no labarik ne’ebé maioria sai ofendida 

ka vítima iha krime sira VBJ. 

7. Husu ba MJ no PN atu halo alterasaun ba LKVD hodi inklui krime sira seluk hanesan krime 

ameasa, danu, furtu, la halotuir obrigasaun alimentár inklui krime relevante sira seluk 

hanesan insestu iha LKVD nune’e bele asegura krime sira ne’ebé akontese iha kontestu 

família tenke rezolve tuir krime ninia natureza hanesan krime públiku. 

8. Ministériu Justisa presiza imprime KPP versaun alterasaun atu fahe ba autór judisiáriu sira 

no parte relevante sira hotu nune’e ema hotu bele hatene no la’o tuir bainhira presiza no 

Sentru Formasaun Jurídika no Judisiária (SFJJ) presija fó mós formasaun hosi materia 

alterasaun ne’e ba formandu sira iha sentru formasaun refere no parte relevante sira nune’e 

sira iha komprensaun no iha interpretasaun ne’ebé mak hanesan. 

9. Husu ba Ministériu Solidariedade Sosiál atu fasilita sesaun formasaun ka kampaña 

sensibilizasaun ba autoridade lokál sira, Ofisiál Protesaun Labarik, Membru Rede Referral, 

no Polísia VPU kona-ba provizaun sira iha Lei Nú.6/2023 kona-ba Protesaun Labarik no 

Joven/Foin-sa'e sira iha Perigu. 

10. Husu ba Ministériu Solidariedade Sosiál Introdús no reintrodús regularmente Padraun 

Prosedimentu Operasionál (SOPs-sigla Ingles) ba entidade sira relevante, inklui Rede 

Referral, hodi garante jestaun kazu ne’ebé konsistente no efisiente tuir Lei Protesaun 

Labarik no Foin-sa’e sira iha Perigu. 

 

Tribunál, Parlamentu Nasionál, Ministériu Justisa no Defensória Públiku 

 

11. Sentru Formasaun Jurídika Judisiária presija nafatin halo rekrutamentu ba juis, prokuradór 

no defensoria sira hodi bele responde ba rekursu umanu ne’ebé sei menus no evita kazu 

pendente sira no rekruta juis espesífiku sira ba tribunál sivíl tanba JSMP nia haree juis sivíl 

sira sei menus tebes, inklui rekruta juis espesífiku sira ba tribunál menór/família.  

Parlamentu Nasionál no Governu 

 

12. Parlamentu Nasionál no Governu atu haree no diskute didi’ak proposta orsamentu ne’ebé 

aloka ba setór justisa nian molok aprova, nune’e orsamentu ne’e bele realístiku hodi bele 

refleta no fó solusaun ba dezafiu sira ne’ebé durante ne’e setór justisa hasoru hodi bele 

asegura administrasaun justisa ida ne’ebé efetivu, efisiente, transparente no akontável. 

13. Parlamentu Nasionál no Governu atu aloka orsamentu ne’ebé sufisiente ba iha formasaun 

no kapasitasaun ba iha juis, prokuradór no ajente defensór públiku, advogadu privadu no 

polísia iha tempu badak hodi asegura kualidade no efetividade serbisu instituisaun sira ne’e 

nian iha kontribui ba administra justisa. 

 

Tribunál no Ministériu Justisa 

 

14. Husu ba tribunál atu kria mekanizmu hodi kontrola kondenadu sira iha períodu suspensaun 

nune’e bele asegura sira nia kumprimentu ho di’ak 

15. Husu ba MJ atu kria regra komplementár ba aplikasaun pena serbisu afavor ba komunidade 

nune’e bele aplika ona pena ne’e ba kondenadu sira.  

16. Rekruta no halo kontratu ba tradutór lian Portuges ba tribunál primeira instánsia sira ne’ebé 

mak seidauk iha no rekruta no kontratu tradutór lian la’os ofisiál hanesan lian estranjeiru 

(Indonezia, Ingles, Mandarin, nsst) no lian materna iha tribunál judisiál primeira instánsia 

sira ne’ebé mak presija.  

17. Husu ba Tribunál Rekursu (TR) hatuur prioriedade iha orsamentu hodi hari’i tribunál foun 

ho fasilidade sira ne’ebé bele responde ona ba nesesidade ema defisiénsia nian bainhira atu 

asesu ba justisa. 

18. Husu ba Komando Jerál Polísia Nasionál Timor-Leste atu fó kompeténsia ba Polísia 

VPU/SAPV (Seksaun Apoiu ba Pesoál Vulneravel) hodi jere rasik transporte (karreta 

VPU/SAPV). 

19. Husu ba entidade relevante atu kria sala hein ba vítima, testemuña no suspeitu sira iha 

Ministériu Públiku nia fatin.   

INTRODUSAUN  

 

Relatóriu ne’e kompila rezultadu sira hosi JSMP nia observasaun jerál no analiza ba 

dezenvolvimentu no dezafiu sira inklui atividade relevante sira ne'ebé akontese iha sistema 

justisa Timor-Leste nian iha tinan 2024. Relatóriu ne’e sei konklui ho rekomendasaun 

substantivu no prátiku ba iha instituisaun relevante sira atu konsidera, nune’e bele hadi'ak liután 

sistema justisa iha futuru.  

 

JSMP kongratula autór judisiál tanba serbisu maka'as iha tinan 2024, maski enfrenta dezafiu no 

limitasaun oioin. JSMP mós hakarak hato’o apresiasaun ba atór judisiál ne’ebé kontinua 

manifesta sira ninia vontade no disponibilidade atu kolabora ho ekipa JSMP liuhosi fornese 

dadus relevante atu fasilita produsaun relatóriu ne’e.  

Estrutura relatóriu ne’e hanesan tuirmai:  

 

Seksaun 1 – SETÓR JUSTISA ENTRE PROGRESU NO DEZAFIU SIRA DURANTE 

TINAN 2024  

 

Seksaun ne'e diskute kona-ba dezenvolvimentu xave no dezafiu ne'ebé setór justisa enfrenta iha 

tinan 2024 no foka mós ba iha relatóriu reforma justisa, Alterasaun Kódigu Prosesu Penál. 

Dezafiu no Progresu sira iha implementasaun Lei Protesaun Labarik no Joven iha Perigu no 

progresu no dezafiu sira iha sistema judisiáriu ho ninia implementasaun.  

 

Seksuan 2 – REKURSU SIRA IHA SETÓR JUSTISA NIAN  

 

Seksaun ne’e diskute kona-ba detallu orsamentu ba setór justisa iha tinan 2024, kondisaun 

Tribunál Judisiál Primeira Instánsia Dili, Baukau, Suai no Oekusi, kondisaun Ministériu Públiku 

Judisiál Primeira Instánsia Dili, Baukau Suai no Oekusi no kondisaun Defensória Públiku 

Munisípiu Dili, Baukau, Suai no Oekusi. 

 

Seksaun 3 - PRODUTIVIDADE NO ASESIBILIDADE JULGAMENTU IHA TRIBUNÁL 

SIRA 

 

Seksaun ne’e ko’alia kona-ba kazu sira ne’ebé mak JSMP monitoriza iha tribunál judisiál 

primeira instansia sira no kestaun tradutór. 

 

Seksaun 4 – ASESIBILIDADE IHA TRIBUNÁL LIGA HO EMA HO DEFISIÉNSIA 

 

Seksaun ne’e diskute kona-ba asesibilidade iha tribunál ba ema ho defisiénsia iha Timor-Leste. 

 

Seksaun 5 – IGUALDADE JÉNERU  

 

Seksaun ne’e diskute kona-ba kazu violénsia bazeia ba jéneru (VBJ) no foka ba kestaun 

importante sira relasiona ho igualdade jéneru inklui análiza kazu sira ne'ebé envolve violénsia 

kontra feto. 

Seksaun 6 – KAZU VIOLÉNSIA DOMÉSTIKA (VD) 

 

Seksaun ne’e diskute kona-ba inkonsisténsia promove akuzasaun no aplikasaun pena iha kazu 

VD, krime ne’ebé akontese iha kontestu família maibé la regula iha LKVD, tendénsia desizaun 

sira iha kazu VD. 

 

Seksaun 7 – KRIME SIRA HO NATUREZA SEKSUÁL  

 

Seksaun ne’e diskute kona-ba krime sira ho natureza seksuál, tendénsia sentensa iha kazu 

envolve violénsia seksuál no mós estudu kazu sira. 

 

Seksaun 8 – LABARIK SIRA IHA SISTEMA JUSTISA 

 

Seksaun ne’e diskute kona-ba kazu ne’ebé envolve labarik, tendénsia ba sentensa iha kazu sira 

ne'ebé envolve labarik no estudu kazu sira. 

 

Seksaun 9 – SERVISU ASISTÉNSIA LEGÁL   

 

Seksaun ne’e diskute kona-ba alvu no natureza servisu asisténsia legál, progresu relativamente 

ho servisu asisténsia legál, istoria di’ak hosi atividade asisténsia legál nian no dezafiu sira ne’ebé 

durante ne’e JSMP infrenta relasiona ho atividade asisténsia legál iha tinan 2024. 

 

Seksaun 10 – ALTERASAUN BA KÓDIGU PENÁL – ARTIGU KETAK BA KRIME 

INSESTU  

 

Seksaun ne’e diskute kona-ba progresu ne’ebé grupu advokasia halo liga ho alterasaun ba 

Kódigu Penál (KP) atu iha artigu espesífiku kona-ba insestu. 

 

Relatóriu ne'e remata ho konkluzaun ida ne'ebé rezumu útil kona-ba relatóriu nia konkluzaun no 

rekomendasaun sira hodi hadi'ak sistema justisa iha futuru. Iha parte ikus inklui aneksu sira 

ne'ebé kontein estatístika kazu sira ne’ebé JSMP monitoriza no estatístika julgamentu ne’ebé 

tribunál sira realiza no sumáriu desizaun kazu sira ne’ebé JSMP monitora.  

1. DEZENVOLVIMENTU IMPORTANTE SIRA 

DURANTE TINAN 2024  

 

1.1. Serbisu Grupu Trabalho Reforma Judisiáriu  

 

Motivasaun ba Reforma 

 

Polítika no inisiativa reforma setór justisa nu’udar komprimisu politika IX Governu 

Konstituisionál nian hanesan hatuur ona iha planu Governu nian. Maski iha programa Governu 

nian la aborda ho klaru kona-ba oinsa politika no inisiativa ne’e ninia materializasaun, maibé iha 

okaziaun barak Primeriu-Ministru IX Governu Konstitusionál énfaze no reafirma komitmentu 

Governu nian kona-ba nesesidade ba reforma setór justisa. Tanba ne’e, através hosi Despaixu 

Nú. 03/PM/VIII/2023, Primeriu-Ministru estabelese Grupu Traballu ba Reforma Setór Justisa no 

nomea Dra. Lúcia Lobato hodi lidera grupu ne’e.  

 

Governu avalia no konsidera defisiénsia sira iha enkuadramentu legál, infraestrutura instituisaun 

judisiáriu sira no falta formasaun no kualifikasaun rekursu umanu sira ne’ebé implika ba 

kualidade asesu ba justisa iha Timor-Leste, nu’udar fatores ne’ebé motiva Governu determinadu 

atu orienta reforma setór justisa ho vizaun ida atu promove no mellora efisiénsia, transparénsia 

no asesibilidade ba sidadaun sira. 

 

Tuir kbiit hosi Despaixu ne’e, Grupu Traballu ezerse funsaun prinsipál mak atu koordena no 

elabora proposta téknika no politika ba reforsa justisa nian ne’ebé reflete Planu Estratéjiku Setór 

Justisa 2011-2030. 

 

Rekrutamentu ba membru Grupu Traballu ba Reforma la transparente 

 

Kestaun krítiku ne’ebé JSMP observa hosi ezisténsia Grupu Traballu Setór Justisa ne’e mak 

laiha transparénsia ba nomeasaun ka dezignasaun membru sira grupu traballu ne’e. Ida-ne’e 

prodús ona impresaun katak prosesu rekrutamentu ba membru sira la priense ona padraun kúmun 

prátika di’ak kona-ba transparénsia no kompetisaun justa ba sidadaun sira no promove konfiansa 

públiku. Rekrutamentu ba membru ekipa sira sein mekanizmu propria no transparente kria 

impresaun no espekulasaun oioin iha públiku3, tanba laiha prosesu ida nakloke atu konvida no 

permite partisipasaun sidadaun sira ho kompetetivu no transparente. Mezmuke iha krítika no 

reazen barak iha sosiedade no entidade oioin kona-ba prosesu nomeasaun ba kompozisaun 

estrutura grupu traballu ne’e, maibé governu ignora krítika hirak ne’e no kontinua avansa ho 

planu reforma ne’e.  

 

 
3 Kompozisaun Estrutura Grupu Traballu Reforma Justisa kompostu hosi; Dra. Lucia Lobato nu’udar Koordenadora 

Grupu Traballu, Antigu Prezidente Tribunál Rekursu, Dr. Claudio Ximenes (membru), Paula Fernando (Centro de 

Estudos Sociais, Coimbra), Patrick Keuleers (UNDP), Miguel Lemos (Konsultor UNDP); Sahe Silva (Konsultor 

UNDP) no Bruno Lencastre (UNDP).  

Bainhira kompara ho Komisaun Reforma Lejislativa no Justisa tinan 20154, iha diferensa boot. 

Despaixu Nú.03/PM/VIII/2023 ne’ebé nu’udar baze hodi lejítima serbisu Grupu Traballu nian la 

atribui kompeténsia no tarrefa ida klaru no espesífiku ba Koordenadora ekipa traballu reforma 

justisa. Iha despaixu ne’e so halo de’it dezignasaun ba Kordenadora Grupu Traballu ne’ebé 

lidera serbisu reforma referidu, ne’ebé tutela no responsavél direta ba Primeiru Ministru no 

orienta katak nomeasaun ba membru sira seluk sei efeitu liuhosi despaixu Primeriu-Ministru 

(Klauzula nú. 5 hosi Despaixu Nú. 03/PM/VIII/2023).  

 

Politika reforma nu’udar prátika no aprosimasaun normál hodi ajusta no atualiza ka dinamiza 

enkuadramentu legál/jurídiku sira ba realidade no evolusaun sosiál sosiedade Timor-Leste atuál. 

Esforsu hirak ne’e ninia objetivu mak atu garante katak sistema judisiál ezistente refleta padraun 

sira kona-ba julgamentu justu, efisiente, no asesivel ba ema hotu, liuliu ba komunidade ka grupu 

sira ne’ebé iha sosiedade. Alende ne’e, atu aliña enkuadramentu legál ho padraun internasionál 

sira, padroniza no armoniza polítika lejislasaun sira no avaliasaun ba nesesidade atu orienta 

intervensaun Governu nian ka hosi Parlamentu Nasionál. 

 

Observasaun krítiku JSMP 

 

Mezmuke konsidera katak reforma nu’udar instrumentu pertinente ne’ebé utiliza atu avalia setór 

justisa ninia funsionamentu hodi optimaliza intervensaun Estadu, JSMP enkoraja no ezije atu 

prosesu hirak ne’e tenke projeita iha maneria no estratéjia aprosimasaun ida objetivu, 

transparente, livre hosi konflitu interese no vingansa polítiku ka liuliu livre politizasaun ba setór 

justisa. Reforma tenke asegura katak iha kontinuadade hosi investimentu no esforsu sira anteriór 

ne’ebé envolve kustu no despeza signifikativa hodi evita repetisaun despeza no rekursu Estadu 

exajeradamente ba materia ka asuntu hanesan. Liuliu reforma ba setór justisa tenke koloka iha 

perspetiva vizaun ida ne’ebé reflete nesesidade sosiál povu Timor nian5 no liuliu énfaze ba  

prevalénsia kazu sira ne’ebé maioria akontese iha tribunál.  

 

Bazeia ba esperiénsia sira anteriór nian, projeitu reforma sira ne’ebé introdús la prodús efeitu 

signifikativu ba tranformasaun setór justisa tanba reforma ne’ebé projeita bazeia ba perspetiva no 

nesesidade polítiku ukun-nain sira. Iha tendénsia katak bainhira sistema justisa hamrik kontráriu 

ho ukun-nain sira no desizaun tribunál la akomoda interese polítiku sira nian, ukun-nain sira ‘lori 

naran reforma” impoin sira ninia interese ate to’o sobu sistema hodi akomoda sira nia interese. 

Iha realidade, polítika reforma ne’ebé introdús dalabarak kontraprodutivu tanba ignora kontestu 

sosiál povu nian no adopta taka matan hodi importa de’it sistema justisa hosi Estadu hosi sistema 

avansadu ne’ebé la korresponde ho realidade no kontestu sosiál povu Timor nian.  

 

Relatóriu Serbisu Grupu Traballu Reforma Setór Justisa 

 

Hafoin halo ezersísiu liuhosi reuniaun oioin no audénsia públiku ho autoridade judisiáriu, 

entidade relevante sira iha setór justisa no sosiedade sivíl, iha Maiu 2024 Koordenadora Grupu 

Traballu aprezenta ona relatóriu serbisu ba Primeiru-Ministru IX Konstitusionál. Relatóriu ne’e 

ho titulu: Para uma justiça melhor: Análise e recomendações para melhorar o sector da justiça 

 
4 https://jsmp.tl/wp-content/uploads/2013/07/RESOLUC%CC%A7A%CC%83O-DO-GOVERNO-N.pdf 
5 JU,S Jurídico Social Consultoria: Reforma Setór Justisa: Susesu depende ba Vizaun bazeia ba Funsaun Sosiál 

hosi Justisa 

https://jsmp.tl/wp-content/uploads/2013/07/RESOLUC%CC%A7A%CC%83O-DO-GOVERNO-N.pdf

em Timor-Leste6. Relatóriu ne’e disponibiliza iha lingua rua de’it; Portuges no Ingles, sein 

versaun Tetun atu fasilita diskusaun iha sosiedade.  

 

JSMP apresia esforsu hosi grupu traballu ne’ebé prodús relatóriu ida komprensivu iha tempu 

oportunu, ho rekomendasaun ba planu asaun ida detalla, konkreta no tempu ne’ebé previzível. 

Infelizmente, relatóriu ne’e konklui no aprezenta sein envolve partisipasaun públiku atu avalia ka 

apresia, ezamina no valida materia xave sira hosi proposta ba reforma ne’ebé rekolla liuhosi 

reuniaun, audénsia públiku no submisaun sira liuliu entidade ka organizasaun sira ne’ebé 

partisipa hodi kontribui ideia, perspetiva, partilla esperiénsa empírika iha prosesu ne’e. Prátika 

ne’e hamosu liután persepsaun iha públiku katak prosesu konsulta hirak ne’e hanesan atu priense 

de’it rekizitu formalidade atu kria impresaun katak prosesu ne’e envolve ona partisipasaun ativu 

entidade hotu-hotu. Enkuantu iha realidade laiha espasu ba públiku no lakon oportunidade atu 

avalia no reezamina materia ka asuntu ne’ebé submete ba Primeiru Ministru. 

 

Relatóriu analiza no rekomendasaun ne’e kobre asuntu oioin no akompaña kedas ho proposta ba 

solusaun ba Governu atu projeita politika intervensaun konkreta ba kada temátika ne’ebé aborda 

iha relatóriu ne’e. Mezmuke, JSMP nota katak iha rekomendasaun balu ne ebé la reflete konseitu 

no inisiativa Governu nian atu enkoraja mudansa no melloramentu ba setór justisa, no 

rekomendasaun balun kontraprodutivu no nu’udar regresu (kemunduran) sériu ida ba esforsu 

hotu-hotu ne ebé investe hodi estabelese entidade sira iha setór justisa durante ne’e.  

 

Partikularmente, JSMP preokupa no kontra rekomendasaun sira relasiona ho hamenus ka 

halakon kompeténsia KAK nu’udar instituisaun Estadu ne’ebé estabelese ho misaun atu prevene 

no kombate prátika korrupsaun sira iha Timor-Leste. Bainhira rekomendasaun ne’e Governu 

konsidera, ida-ne’e nu’udar traisaun boot ida konfiansa públiku ba Governu atuál. Saida mak ita 

konkorda mak KAK presiza duni hadi’a no kurize atu reforsa liután nia kompeténsia no 

kapasidade hodi atua iha maneira profisionál ba luta kontra korrupsaun tuir nia mandatu, la’ós 

atu elimina fali. 

 

JSMP hanoin katak reforma ne’e podia atu hametin ezisténsia KAK, la’os politiza liuhosi 

politika alterasaun atu fasilita kuadru sira hosi partidu politika ba asumi kargu nu’udar 

Komisáriu no Komisáriu Adjuntu sira iha KAK7.  

 

Alende ne’e, JSMP mós preokupa kona-ba programa rekrutamentu ba estudante sira ne’ebé 

haruka ba Portugal atu estuda lei no lingua Portuges iha Portugal. Kestaun justisa iha Timor, 

la’ós kestaun lingua de’it, maibé kestaun vizaun justisa ne'ebé tenke haree hosi pontu-devista 

sosiál ka perspetiva sosioekonómiku no realidade Timor nian. Problema justisa envolve 

komplesidade hosi elementu oioin, inklui tentativa sira atu politiza setór justisa, intervensaun 

liuhosi politika lejislativa sira ne’ebé iha kualkér maneira tenta atu desakredita podér judisiáriu, 

no investimentu ne’ebé la konsistente.  Tanba ne’e, reforma ne’ebé ideal mak tenke ho konseitu 

 
6 https://timor-leste.gov.tl/wp-content/uploads/2025/02/Relat%C3%B3rio1.pdf 

 
7 Nomeasaun Komisáriu foun CAC viola artigu 8 pontu 2 Lei Nú. 8/2009 ne’ebé ezije kandidatu tenke 
personalidade independente; https://jsmp.tl/wp-content/uploads/KAK-final-pr-nomeasaun-20-6-2024-2-
1.pdf 

 

https://timor-leste.gov.tl/wp-content/uploads/2025/02/Relat%C3%B3rio1.pdf
https://jsmp.tl/wp-content/uploads/KAK-final-pr-nomeasaun-20-6-2024-2-1.pdf
https://jsmp.tl/wp-content/uploads/KAK-final-pr-nomeasaun-20-6-2024-2-1.pdf

no vizaun ida klaru hodi korresponde no servi interese no nesesidade ba reforma justisa nian no 

reforma tenke livre hosi interese polítiku. 

 

1.2. Alterasaun Kódigu Prosesu Penál : Progresu no Dezafiu sira 

 

Materia importante sira iha alterasaun  

 

Lei Nú. 15/2023, loron 24 fulan Maiu, halo mudansa klean ba Kódigu Prosesu Penál (KPP) 

Timor-Leste anteriór. KPP ka lei prosesuál nu’udar konjuntu norma/regra sira ne’ebé regula 

prosedimentu kriminál hahú hosi prosesu averiguasaun, inkéritu/investigasaun to’o faze 

julgamentu, rekursu no ezekusaun penál. Alende ne’e, KPP define relasaun nivel faze prosesuál 

sira, direitu sira hosi akuzadu/arguidu nian, regra sira kona-ba buka no prezerva prova no define 

papél no kompeténsia órgaun judisiál no polisial sira ne'ebé envolve. KPP mak norma ne’ebé 

asegura katak faze inkéritu no investigasaun, julgamentu, prosesu rekursu no ezekusaun penál 

tenke ekilibriu, justu no orientadu ba prinsípiu sira hanesan julgamentu lalais no baratu, 

igualdade no oportunidade hanesan ba ema hotu, transparente no nakloke ba públiku no respeitu 

prinsípiu prezunsaun ba inosente no prinsípiu julgamentu justu.  

 

Enkudramentu jurídiku sira Timor-Leste nian atravesa faze istóriku ne’ebé úniku, inklui KPP 

rasik tanba nu’udar evolusaun hosi lejislasaun prosesual sira iha períodu UNTAET nian. Antes 

Dekretu-Lei Nu. 13/2005 kona-ba KPP, tama iha vigór iha 1 Janeiru 2006, hodi subtitui 

lejislasaun prosesuál penál administrasaun UNTAET, sistema judisiáriu utiliza lei prosesual 

UNTAET nu’udar regra provizóriu ba prosesu penál no alterasaun dahuluk KPP ne’e akontese 

iha tinan 2009 bainhira Parlamentu Nasionál atribui autorizasaun ba Governu hodi elabora 

lejislasaun kona-ba Kódigu Penál. 

 

Hafoin liu tiha tinan 15, hosi tinan 2009 to’o tinan 2024, Governu através hosi Parlamentu 

Nasionál halo alterasaun ba daruak. Alterasaun KPP ba daruak ne’e importante no nesesáriu 

tanba atu adopta lejislasaun kriminál kona-ba asuntu oioin, ne'ebé subliña iha Lei Nú. 17/2011 

28 Dezembru – kona-ba Rejime Jurídiku ba Prevensaun no Kombate Brankeamentu Kapitál no 

Finansiamentu Terrorizmu, ne'ebé aprova ona ho Dekretu Nú. 19/2009 loron 8 Abril - Lei Nú. 

3/2013 loron 14 Agostu; Lei Kontra Kombate Tráfiku ilísitu - Lei 2017 no Lei No. Tráfiku Emu 

no Alterasaun da-haat iha Kódigu Penál - Lei Nú. 3/2017, 25 Janeiru, Rejime Jurídiku kona-ba 

Prátika Arte Marsial, Rituais, Arma mutin/branka, Rama Ambon no Alterasaun da-lima iha 

Kódigu Penál - Lei Nú. 5/2017, 19 Abril - no, ikus liu, Lei kona-ba Prevensaun no Kombate 

Korrupsaun no Alterasaun iha Kódigu Penál, Lei Nú. 7/ 2020, 26 Agostu. Lei Nú. 3/2013 14 

Agostu, alende altera artigu 133 no 313 Kódigu Penál, define, iha artigu 33a, 33b, 33b, 35a, 35b 

no 35c, regra sira relasiona ho prosedimentu kriminál. 

 

Alterasaun ne’e lori mudansa signifikativu iha área prinsipál lubuk ida, prinsipalmente introdús 

mekanizmu sira hanesan juis instrusaun iha fáze entre akuzasaun no julgamentu – ne’ebé permite 

interveniente prosesuál sira bele solísita Tribunál bainhira nesesáriu ba interese atu asegura katak 

faktu sira iha akuzasaun relevante duni; adopta no rekoñese papél vítima ka ofendidu sira 

nu’udar asistente ba Ministériu Públiku. Ida-ne’e implika katak pozisaun vítima konsideradu 

nu’udar partisipante prosesuál ho pozisaun pratikamente hanesan Ministériu Públiku tanba 

hatuur vítima nu’udar kolaborador no la’os ona subordinadu ba Ministériu Públiku hanesan KPP 

anteriór. 

 

Bazeia ba espíritu KPP versaun alteradu ne’e, vítima ne’ebé nu’udar asistente sei halo papél 

ativu iha nivel hotu-hotu no iha lejitimidade hodi interven no partisipa iha prosesu tomak iha 

prosesu penál hahú hosi faze inisiál iha inkéritu kriminál to’o rekursu. Papél asistente ka vítima 

bele iha forma oi-oin hanesan aprezenta prova, aprezenta pedidu no submisaun legál sira. Ho 

alterasaun ne’e desde lei ne’e aplikavel pratikamente prosesu penál eziste intervienente prosesuál 

na’in tolu; alende Ministériu Públiku, asistente no defeza/arguidu. 

 

Iha aspeitu seluk ne’ebé importante iha kontestu Timor-Leste ninia situasaun no sirkunstánsia 

sosiál sira mak hanaruk prazu ba kontestasaun no rekursu hosi loron 15 ba loron 30; hodi fó 

biban ba parte sira atu avalia no prepara prosesu sira adekuadamente liuliu atu asegura asistente 

atu hola parte iha prosesu tomak.  

 

JSMP fiar katak alterasaun ne’e lori mudansa importante no pozitivu bainhira implementa ho 

di’ak no autór judisiáriu sira ezerse sira ninia papél loloos tuir saida mak lei ne’e define. 

Partikularmente iha aspeitu protesaun ba direitu vítima sira iha kazu VBJ ne’ebé nu’udar krime 

ne’ebé reprezenta krime ho persentajem boot liu iha setór justisa no kazu korrupsaun ne’ebé 

envolve interese públiku, sidadaun sira bele halo papél proativu atu reforsa no apoiu serbisu 

Ministériu Públiku. 

 

Antes alterasaun ne’e, JSMP deskobre dezafiu balun relasiona ho aplikasaun KPP. Purzemplu 

iha kazu balun mak hetan absolvisaun tanba laiha mekanizmu partisipasaun ativu hosi 

interveniente sira hodi permite ofendida/vítima, ka alternativamente liuhosi asistente atu 

partisipa ativa durante prosesu iha faze investigasaun to’o akuzasaun no julgamentu.  

 

Iha parte seluk, prazu ba kontestasaun, iha KPP anteriór fó de’it loron sanulu resin lima (15) 

hafoin simu notifikasaun ba iha julgamentu atu defeza sira aprezenta kontestasaun no testemuña, 

iha kazu balun defeza sira la konsege aprezenta kontestasaun tanba prazu limitadu. Maibé hafoin 

alterasaun prazu ba kontestasaun ne’e hasa’e ba loron 30, nune’e defeza sira iha tempu natoon 

hodi halo kontestasaun ba akuzasaun prokuradór. 

 

Alende prazu ba kontestasaun, prazu ba rekursu iha KPP tuan mós iha de’it loron sanulu resin 

lima (15) nune’e difikulta prokuradór no defensór atu buku prova sufisiente no analiza kazu hodi 

elabora rekursu no submete ba Tribunál Rekursu (TR).  

 

Progresu pozitivu sira hafoin alterasaun KPP 

 

Hafoin alterasaun KPP, JSMP releva progresu pozitivu balun ne’ebé JSMP rejista nu’udar efeitu 

direita hosi alterasaun ne’e. Purzemplu, ofendida/u balun hahú ativu hodi hato’o prova sira iha 

sira nia deklarasaun, tanba hetan akompañamentu hosi sira nia asistente iha produsaun ba prova 

no alegasaun sira. JSMP mós observa katak alegasaun hosi asistente sira rigór no fundamentada 

hodi konvense tribunál nune’e iha kazu balun, tribunál hahú aplika pena ne’ebé adekuadu no 

justu ba kondenadu sira.  

Ezemplu konkreta hosi mudansa ne’e mak hanesan iha julgamentu ba kazu krime maus-tratus ba 

kónjuje ne’ebé tribunál julga iha fulan Setembru-Dezembru 2024. Kazu ne’e, ofendida hetan 

mós apoia asistente ativu hosi advogadu sira hosi JU’S iha prosesu julgamentu.  

 

Iha prodúsaun ba prova, JSMP observa katak pergunta sira hosi asistente klean no klaru liu duke 

hosi prokuradór, no iha tempu hanesan ofendida mós fornese prova sira ho detalla ba tribunál. 

JSMP mós observa katak durante prosesu asistente sira halo papél ativu liu hodi husu ba tribunál 

atu aplika devér alimentasaun ba arguidu atu responsabiliza alimentasaun ba sira nia oan ne’ebé 

hela ho ofendida. Asistente mós husu ba tribunál atu aplika pena asesoria atu arguidu la halo 

kontaktu fízika ka liuhosi telefone ba ofendida, eseptu ba asuntu alimentasaun ba menór sira. 

Maski finalmente, tribunál la konsidera kompletamente pedidu asistente, maibé aspeitu pozitivu 

ida ne’ebé bele aprende hosi kazu ne’e mak partisipasaun ativa hosi asistente ba iha kazu sira no 

natureza VBJ. 

 

Iha parte selukadvogadu no defesór demonstra sira ninia laran hasolok tanba iha ona tempu 

natoon atu aprezenta kontestasaun no rekursu ba sira nia kliente sira nia kazu tanba prazu ba 

kontestasaun no rekursu nian iha KPP alterasaun ne’e hasa’e ba loron tolu-nulu (30.)  

 

1.3. Implementasaun Lei Protesaun ba Labarik no Joven/foin-sa’e iha 

Perigu: Progresu no Dezafiu sira  

 

Estadu Timor-Leste manifesta vontade no kumprimisu boot hodi proteje labarik no joven sira no 

Governu halo ona esforsu balun hodi asegura protesaun no promosaun ba direitu no liberdade 

fundamentál labarik no foin-sa’e sira-nian. Komprimisu no esforsu sira ne’e bele prova liuhosi 

konsagra direitu sira labarik sira-nian iha Konstituisaun Repúblika Demokrátika Timor-Leste (K-

RDTL), ratifikasaun Konvensaun Internasionál ba Direitu sira Labarik nian (KIDL), no mós 

kriasaun ba Lei Nú. 6/2023 kona-ba Protesaun ba Labarik no Foin-sa’e iha Perigu.  

 

Lei Nú. 6/2023 kona-ba Protesaun ba Labarik no Joven sira iha Perigu iha 2023 iha nia 

introdusaun hateten katak prezensa lei ne’e hodi proteje no promove direitu sira labarik nian no 

asegura sira nia moris di’ak no asegura seguransa joven sira iha risku. Lei ne'e bele mellora 

protesaun ba labarik sira ne'ebé sai vítima ba abuzu iha rai-laran se ida-ne'e bele implementa ho 

efetivu. Atu asegura efetividade no efisiénsia implementasaun lei ne’e, presiza partisipasaun no 

kontribuisaun instituisaun relevante no kompetente sira hotu nian.  

 

Relasiona ho implementasaun ba lei refere, iha 2024, JSMP halo peskiza kualitativu ida hodi 

halibur informasaun no perspetiva públiku liuhosi respondente xave sira atu bele hatene no 

avalia instituisaun relevante sira ne’ebé lei ne’e atribui ba sira kompeténsia no responsabilidade 

nia prontidaun no preparativu sira ba implementasaun.  

 

Peskiza ne’e foku ba dirijente, kargu xefia no responsavél sira iha instituisaun no entidade 

relevante sira hanesan Diretór no Xefe Departamentu, Ofisiál Protesaun Labarik (OPL) no 

Ofisiál ba Asuntu VBJ Ministériu Solidariedade Sosiál no Inkluzaun (MSSI), Diresaun Asuntu 

Igualdade Jéneru Sekretáriu Estadu Igualdade (SEI), Polísia VPU, membru Rede Referral sira 

hanesan Fokupers, PRADET, AlFeLa, Uma Mahon Salele, Uma Pas Oekusi (UPO) no 

Fundasaun Alola. Alende ne’e, peskiza ne’e kobre mós autoridade lokál sira hanesan xefe suku 

balun hosi munisípiu seletivu ba alvo peskiza ne’e; hanesan Xefe Suku Komoro no Kolmera hosi 

Munisípiu Dili, Xefe Suku Lifau no Naimeko hosi RAEOA-Oekusi, Xefe Suku Triloka, Trilolo 

no Bahu hosi Munisípiu Baukau no Xefe Suku Ogues no Maudemo hosi Munisípiu Kovalima.  

 

Prontidadun no Progresu Implementasaun ba Lei 

 

Bazeia ba rezultadu survei ka peskiza ne’e hatudu katak respondente sira hothotu hosi 

instituisaun relevante sira konfirma katak Lei Protesaun Labarik no Joven iha Timor-Leste marka 

pasu signifikativu ida ba salvagurada direitu ba moris di’ak labarik no joven sira nian. 

Instituisaun ida-idak hatudu vontade atu hatan ba ezijénsia Lei ne’e liuhosi dezeña prosesu 

preparativu bázika no disponibilidade atu implementa lei ne’e tuir sira ida-idak nia knaar no 

kompeténsia ne’ebé lei atribui ona. Respondente sira barak sita kona-ba preparasaun liuhosi 

atende formasaun, halo sosializasaun no koordenasaun.  

 

Porzemplu iha MSSI hahú halo ona formasaun ba iha nivel diresaun no xefia sira kona-ba Lei 

Protesaun Labarik no Joven iha Perigu no estabelese liña koordenasaun no sosializasaun to’o iha 

nivel suku no aldeia. Iha Polísia Nasional Timor-Leste (PNTL) ninia Unidade ba Ema 

Vulneravel (Vulnerable Police Unit (VPU)-PNTL responde katak iha termu halo atendimentu no 

refere kazu sira envolve labarik, ofisiál VPU sira iha ona koñesimentu báziku no estabelese ona 

koordenasaun di’ak entre Instituto Nacional de Defesa dos Direitos da Crianca (INDDICA) no 

mós autoridade lokál sira. Enkuantu membru rede referral barak mak konfirma katak sira 

preparadu ona hodi implementa lei foun ne’e liuhosi kontinua uza rekursu umanu no mekanizmu 

interna ne’ebé eziste iha kada organizasaun hodi atende no refere kazu envolve labarik sira.  

 

Maski nune’e, membru rede referral sira balun informa katak sira seidauk hetan informasaun 

hosi parte relevante ruma no balun seluk konfirma katak sira seidauk hetan formasaun espesífiku 

ba asuntu refere. Iha parte INDDICA no autoridade lokál ka xefe suku sira informa katak sira 

kontinua serbisu parseria kolaborativu entre lideransa komunitária, servisu Rede Referral sira, no 

organizasaun sosiedade sivíl relevante sira seluk hodi kontinua halo dizeminasaun informasaun 

relevante sira. 

 

Problema no Dezafiu sira ba Implementasaun Lei 

 

Iha survei ne’e, alende progresu sira, JSMP mós deskobre problema ka dezafiu lubuk ida ne’ebé 

sai hanesan impedimentu ba instituisaun relevante sira atu bele implementa lei ne’e ho efetivu no 

efisiente.  

 

Membru Rede Referral sira hanesan ALFeLa, PRADET, UMA-MAHON, OPL, FOKUPERS, 

VPU, CASA VIDA, nsst.., dehan katak sira seidauk hetan formasaun ka kapasitasaun kona-ba lei 

foun ne’e. Membru rede referral sira hatete katak sira preparadu atu uza rekursu no mekanizmu 

sira ne'ebé iha ona hodi implementa lei, maibé, lakuna sira iha koñesimentu no formasaun 

relasiona ho lei foun ne'e. Nune’e, tuir sira nia hanoin, importante tebes ba MSSI bele fasilita 

formasaun ka kapasitasaun ba membru Rede Referral sira kona-ba lei foun ne’e. Alende ne’e, iha 

balun rekomenda ba iha MSSI atu bele reintrodús fali Padraun Prosedimentu Operasionál 

(PPO/SOP) ba iha membru Rede Referral sira.  

Iha parte OPL no VPU ne’ebé destaka iha jurisdisaun tribunál haat informa katak sira nia dezafiu 

ba iha implementasaun lei ne’e mak rekursu umanu ne’ebé limitadu tebes, fasílidade apoiu sira 

hanesan komputadór, printer no surat tahan menus no ka laiha, sira laiha transporte hodi apoiu 

vítima sira, inklui partikularmente labarik sira. Alende, kestaun limitasaun orsamentu mós sai 

hanesan dezafiu ba implementasaun lei, inklui prosesu orsamentu ba apoiu atividade sira mós 

kle’ur.  

 

Relasiona ho dezafiu sira ne’e, respondente sira konsidera importante tebes atu Governu kria 

uluk kondisaun no fasilidade sira molok implementa lei ne’e. Importante atu iha orsamentu 

ne’ebé sufisiente, transporte, komputadór, printer no surat tahan, nune’e mós rekursu umanu. 

Atualmente, OPL no VPU sira laiha transporte atu tula vítima sira no mós atu ba halo 

sosializasaun no formasaun iha suku no aldeia sira no iha termu rekursu umanu, OPL ida de’it 

kobre munisípiu ida.  

 

Autoridade lokál ka xefe suku sira mós konsidera falta koñesimentetu kona-ba Lei Protesaun 

Labarik no Joven iha Perigu sai hanesan dezafiu mós ba sira atu kontribui ba implementa lei ne’e 

ho di’ak iha sira nia komunidade.  

 

1.4. Implementasaun Lei Organizasaun Judisiáriu 

 

Lei Organizasaun Juridisiariu subtitui Regulamentu sira iha Administrasaun UNTAET 

 

Lei Nú. 25/2021 loron 2 fulan-Dezembru kona-ba Lei Organizasaun Judisiáriu maka lei dahuluk, 

depoisde independénsia Timór-Leste, ne’ebé introdús hodi regula organizasaun no 

funsionamentu tribunál sira-nian, estabelese kondisaun sira atu Tribunál sira-ne'ebé prevee iha 

Konstituisaun Repúblika ikusmai bele instala. Lei ne’e regula organizasaun no funsionamentu 

Supremu Tribunál Justisa nian no enkuadramentu legál ne’ebé sei permite instalasaun futuru 

tribunál administrativu no tributáriu sira, kategoria tribunál sira ne’ebé prevee iha artigu 129º 

Konstituisaun Repúblika nian. 

 

Lei ne’e subtitui ona Regulamentu UNTAET Nú.11/2000, 06 Marsu no Regulamentu 

Nú.25/2001 kona-ba Organizasaun Judisiária tranzitóriu ne’ebé fahe tribunál ba iha jurisdisaun 4 

(haat) mak hanesan; Dili, Baukau, Suai no Oekusi-Ambeno. Lei foun ne’e loke dalan ba 

Governu hodi estabelese tan tribunál sira iha teritóriu nasionál tuir área administrativa ida-idak 

nian atu nune’e bele hatan ba preokupasaun povu nian no asegura ho di’ak liután direitu ema 

hotu-hotu nian atu asesu ba justisa formál. 

 

Alende ne’e, Lei Organizasaun Judisiáriu reforsa definisaun papél organizasaun judisiária sira 

ne’ebé enfaze ba tarefa no kompeténsia instituisaun judisiáriu ida-idak. Porzemplu Tribunál 

ezerse podér judisiária hodi administra justisa hodi povu nian naran, Ministériu Públiku mak iha 

kompeténsia hodi reprezenta Estadu ezerse asaun penál no defeza ba menór, auzente no inkapaz 

iha prosesu judisiál. Enkuantu Defensoria Públika ne’ebé iha kompeténsia no devér hodi halo 

defeza ba ema kbiit laek sira ho gratuita iha prosesu judisiál tomak. Nune’e mós, Advogadu 

Privadu assume papél estratéjiku atu kontribui ba administrasaun justisa no responsavél 

eskluzivamente atu reprezenta parte-interveniente sira, no sujeita de’it norma sira ne’ebé prevee 

iha lei, no labele hetan impedimemtu atu ezerse sira nia knaar iha jurisdisaun ka autoridade ka 

entidade ne’ebé de’it.  

 

Tuir Lei Organizasaun Judisiáriu ne’e mós koloka tribunál judisiál primeira instánsia sira nia 

kompeténsia espesializada sira ho juis espesializada ba área kriminál, sivíl no kompeténsia 

espesializa ba área menór no mós família.  

 

Lakuna no defisiénsia sira iha implementasaun 

 

Objetivu fundamentál hosi Lei Organizasaun Judisiáriu nian maka atu garante uniformalizasaun 

ba lei, hametin esforsu sira iha ámbitu rezolusaun konflitu sira entre indivíduu no indivíduu ka 

ho entidade sira, no garante efikásia hosi desizaun judisiál sira, hodi kontribui ba konstrusaun 

sosiedade ida ne’ebé justu.  

 

Mezmuke nune’e, bazeia ba observasaun JSMP nian durante períodu lei ne’e tama iha vigor, 

JSMP releva katak iha dezafiu oioin relativamente ho implementasaun lei ne’e. Purzemplu JSMP 

rejista katak rezolusaun ba kazu VBJ balun ho neneik, kazu barak mak adia sein jestaun 

komunikasaun ne’ebé di’ak, ne'ebé implika ba ema nia direitu atu hetan julgamentu sein atrazu la 

nesesáriu, no direitu ba indemnizasaun atu rekompensa prejuízu ne’ebé ofendida/u sira sofre 

tanba nu’udar efeitu hosi krime ne’ebé komete.  JSMP mós observa katak parte sira tenke hasai 

despeza ka gastu barak bainhira halo viajen ba-mai tribunál, maibé bainhira to’o iha tribunál 

julgamentu ne’e adia fali ba tempu seluk sein razaun ka motivu ne’ebé klaru no justifikadu. Tuir 

loloos ho ezisténsia lei ne’e, sei fasilita liután asesibilidade públiku ba justisa maibé iha realidade 

dezafiu oioin kontinua prevalese. 

 

Iha parte seluk, tuir artigu 56 alinea 2 kona-ba kompeténsia espesializada tribunál sira iha Timor-

Leste hanesan kompeténsia espesializa tribunál sivíl, tribunál krime no tribunál família no menór 

sira.  

 

Atualmente JSMP observa katak so julgamentu ba tribunál iha matéria krime no materia sivíl 

mak regularmente funsiona ho efetivu tantu iha prosesu julgamentu iha tribunál judisiál primeira 

instánsia sira inklui prosesu julgamentu liuhosi tribunál movel sira. Enkuantu julgamentu ba 

matéria iha tribunál menór/família, lahatudu evolusaun signifikativu ruma tanba to’o agora 

seidauk estabelese tribunál espesífiku hodi julga ba kazu menór/família.  

 

Iha kazu menór ne’ebé relasiona ho ezersísiu podér paternál, prosesu sira normalmente realizadu 

liuhosi prosedementu penál ne’ebé reprezenta hosi Ministériu Públiku. Ne’e akontese ba tantu ho 

prosesu urjensia ka normal, bainhira Ministériu Públiku remete ba tribunál, prosesu julgamentu 

sei kontinua hasoru atrazu tanba laiha tribunál espesífiku kona-ba menór/família tuir saida mak 

Lei Organizasaun Judisiáriu define.  

 

Nune’e mós ba kazu sira ne’ebé ligadu ho prosedimentu adosaun ne’ebé nu’udar kompeténsia 

tribunál sivíl. Iha prátika normal mandatáriu advogadu/defensoria rejistu prosesu sira ne’e iha 

tribunál judisiál primeira instánsia sira, maibé dalabarak prosesu julgamentu atraza tanba 

auzensia tribunál ho mandatu espesífiku kona-ba tribunál menór/família. 

Situasaun no esperiénsia hanesan akontese mós ba kazu divórsiu entre feen-la’en liuhosi ninia 

mandatáriu aprezenta prosesu rejistu ona iha tribunál maibé tanba la eziste ka seidauk estabelese 

tribunál ba matéria família nian, parte sira tenke hein iha durasaun tempu ida ne’ebé laiha 

serteza.  

 

Tuir JSMP nia avaliasaun tribunál espesializada ba menór/família ne’e mai hosi kompeténsia 

tribunál sivíl. Bazeia ba JSMP ninia observasaun nota katak iha Tribunál Judisiál Primeira 

Instánsia (TJPI) sira hanesan TJPI Baukau iha juis sivíl na’in ida (1) de’it no oráriu julgamentu 

mós akontese dala ida de’it iha kada semana. Entretantu. TJPI Baukau nu’udar tribunál ida ho 

jurisdisaun luan ho nia kobertura ba munisípiu haat (4) no kazu sira ne’e ninia prosesu 

julgamentu iha de’it TJPI Baukau.  

 

JSMP mós rejista preokupasaun sériu kona-ba kestaun antiga/klásiku papél Defensória Públika 

ne’ebé kontinua halo knaar fora hosi kompeténsia ne’ebé lei atribui. Konforme Artigu 1 no 

artigu 3 kona-ba Natureza no Misaun no kompeténsia Defensoria Públiku hosi Dekretu-Lei N.º 

10 /2017 ne’ebé altera ho Dekretu-Lei nú. 21/2023, define katak Defensoria Públika nia misaun 

atu fornese hosi asisténsia judisiál no estrajudisiál, iha forma abranjente no gratuita ba sidadaun 

sira ne'ebé ekonomikamente laiha kondisaun atu finansia prosesu iha tribunál. Alende ne’e, iha 

artigu 8 Lei Organizasaun Judisiáriu kontinua re-énfaze papél Defensoria Públiku kona-ba 

asisténsia legál gratuita ba ema kbiit laek sira. 

 

Mezmuke iha realidade, rezultadu monitorizasaun iha tribunál sira durante ne’e hatudu katak 

asisténsia ne'ebé defensór sira fornese dala barak kontráriu ho natureza misaun no kompeténsia 

ne'ebé haktuir iha artigu 1 no 3 hosi Estatutu Defensória nian ne’ebé rigorozamente define ona 

alvu ba asisténsia legál ne’ebé defensoria públiku tenke konsentra mak ema kbiit laek sira. 

Infelizmente iha kazu balun ne’ebé envolve arguidu sira hosi membru Governu, funsionáriu 

públiku no emprezáriu sira maioria hetan asisténsia hosi defensór públiku sira.  

 

JSMP fiar katak MJ ne’ebé administrativamente nu’udar superiór irarkia ba Defensoria Públiku 

presiza fó atensaun ba kestaun no preokupasaun hirak ne’e. Tanba bainhira instituisaun legál ida 

ne’ebé tuir lei ezerse papél ne’ebé kontráriu ho ninia obrigasaun institusionál, ne’e signifika MJ 

lakon autoridade kontrolu ba ninia orgaun tuleta sira rasik. Prinsipalmente atuasaun hirak ne’e 

iha poténsia atu ezerse dook liuhosi saida mak lei prevee tanba iha rumoris barak no nutísia 

ne’ebé alegada defensór públiku sira halo kobransa ilegalmente hosi komunidade8. Embora 

alegasaun sira ne’e presiza prova, maibé MJ tenke halo ezersísiu hodi buka hatene alegasaun 

ne’e ninia verasidade no hola medida adekuada ba sira ne’ebé pratikamente envolve duni iha 

alegasaun ne’e. 

 

JSMP hanoin katak defensór sira loloos ne'e bele rejeita pedidu asisténsia ba ema ne'ebé iha kbiit 

ekonómia, tanba artigu 17 Estatutu Defensória Públiku nian haktuir katak kuandu rekerente ka 

 
8 O defensoria publica alegadamente cobranca ilegal a comunidade Timor Leste: 

https://www.diligenteonline.com/cidadaos-denunciam-alegadas-cobrancas-ilegais-e-negligencia-de-defensores-

publicos-em-timor-leste/ 

 

https://www.diligenteonline.com/cidadaos-denunciam-alegadas-cobrancas-ilegais-e-negligencia-de-defensores-publicos-em-timor-leste/
https://www.diligenteonline.com/cidadaos-denunciam-alegadas-cobrancas-ilegais-e-negligencia-de-defensores-publicos-em-timor-leste/

ninia agregadu familiar sira iha kondisaun ekonómia sufisiente atu finansia prestasaun servisu 

asisténsia legál, defensór bele kansela imediatamente asisténsia ka apoiu legál ba sira.  

 

JSMP mós hanoin katak mezmuke seidauk iha tabela espesífiku kona-ba ema sira ne'ebé 

konsidera nu’udar laiha kondisaun ekonómia sufisiente (kbiit laek) maibé kuandu iha 

identifikasaun ba profisaun no rendimentu regulár iha prosesu julgamentu mak identifika katak 

arguidu nu’udar funsionáriu públiku, emprezáriu ka eis membru Governu, defensór sira bele 

aprezenta pedidu impedimentu ba tribunál atu kontaktu advagadu privadu hodi reprezenta 

arguidu. 

 

JSMP fiar katak juis sira mós iha papél importante atu asegura kumprimentu ba lei sira ne’ebé 

iha relasaun própriu ba administrasaun justisa. Juis sira tenke halo papél ativu atu rejeita 

prezensa defensoria públiku hodi presta asisténsia ba arguidu sira ne’ebé identifikadu iha 

kapasidade finanseriu atu selu advogadu privadu sira. 

 

Alende ne’e, kestaun relevante seluk mak to’o agora seidauk rezolve mak inezisténsia Lei Orden 

Advogadu. Orden Advogadu mak entidade independente ida-ne’ebé reprezenta profisionál sira 

ne’ebé prátika advogadu. Nu’udar entidade independente ida, nia atua hodi defende Estadu 

direitu, direitu no liberdade sidadaun sira-nian, no kolabora ho administrasaun justisa nian no atu 

regula prestasaun servisu asisténsia legál hosi advogadu privadu sira, no asegura katak advogadu 

sira ezerse sira ninia papél tuir lei no protesaun adekuada ba ezersísiu advokasia hosi advogadu 

sira. Lei Orden Advogadu ne’e mak atu eleva advogadu sira hodi halo sira ninia serbisu liuliu ba 

kliente sira ne’ebé presiza. Tanba ne’e, nu’udar obrigasaun Estadu atu hari’i orgaun ne’e liuhosi 

aprova Lei Orden Advogadu ne’ebé kaduka ona dalabarak iha PN.  

 

2. REKURSU SIRA IHA SETÓR JUSTISA NIAN  

 

2.1. Detallu Orsamentu ba Setór Justisa iha tinan 2024 

 

Orsamentu Jerál Estadu (OJE) tinan 2024 ho valór totál konsolidadu billiaun US$1,95, projeita 

atu aloka ba Administrasaun Sentrál, no RAEOA ho esesaun ba Fundu Rezerva Seguransa 

Sosiál. Valór ida-ne'e ho dotasaun billiaun US$ 1,83 ba administrasaun sentrál no millaun US$60 

ba Rejiaun Administrativa Espesial Oekusi (RAEOA). 

 

Iha Proposta OJE 2024 ne’e, Governu lansa mós objetivu estratéjiku ne'ebé define ona iha 

Programa Governu Konstitusionál IX ba tinan lima nian ho forma baze sira hodi konkretiza 

objetivu sira sentrál ne'ebé trasa ona ba tinan lima nian. OJE ne’e define prioriedade 

investimentu públiku iha infraestrutura fundamentál no hasae kreximentu ekonómiku nu’udár 

motór sentrál no fundamentál ba dezenvolvimentu nasionál. 

 

Mezmuke nune’e, JSMP avalia katak alokasaun orsamentu iha setór justisa nian kada tinan ho 

nia gráfiku tun no sa’e no la bele responde ba dezafiu sira ne’ebé setór justisa hasoru. Situasaun 



 21 

hirak ne’e kontribui signifikativamente ba kualidade no kapasidade setór justisa atu funsiona ho 

efetivu, efisiénsia no efikáz no garante justisa ba hotu tuir lei haruka. 

 

Deskrisaun Orsamentu ba Setór Justisa 

 

Iha tabela tuir mai ne’e, dekreve no koloka tabela orsamentu iha setór justisa tuir programa sira 

iha orsamentu 2023 no 2024 hodi halo komparasaun kona-ba tendénsia orsamentál iha setór 

justisa. 

 

Tabela 1: Komparasaun Orsamentu Jerál Estadu (OJE) 2023 no 2024 

Instituisaun Tabela Orsamentu Variasaun 

OJE 2023 OJE 2024 Redusaun 

Ministériu Justisa US$ 13,802,719.00 US$13,527,213.00 Menus (-)US$275,506.00  

Defensoria Públika US$ 2,013,645.00 US$1,467,730.00 Menus (-)US$545,915.00  

Sentru Formasaun 

Jurídika no Judisiária 

US$ 240,212.00 

 

US$ 219,250.00 

 

Menus (-)US$20,962.00  

Tribunál sira US$ 7,516.068 US$ 5,579,943.00 Menus(-)US$1,936,125 .00 

Prokuradoria Jerál 

Repúblika 

US$ 5,475.170 US$ 3,692,631.00 

 

Menus(-)US$1,782,539.00  

Totál US$29,047,814.00 US$24,486,767.00 Menus(-)US$4,561,047.00 

 

Haree ba tabela iha leten, hatudu katak iha proposta OJE tinan 2024 ba iha instituisaun justisa 

sira hanesan: Ministériu Justisa, Tribunál, Ministériu Públiku, Defensoria Públika inklui Sentru 

Formasaun Jurídika no Judisiária hatudu redusaun kompara ho tinan 2023. Áte iha área balun 

hetan diminuisaun signifikativu maski nesesidade atuál ezije aumentu orsamentu ba instituisaun 

hirak hanesan Sentru Formasaun Jurídika no Judisiária atu aliña ho ezijénsia Lei Organizasaun 

Judisiáriu ne’ebé prevee atu instala tribunál judisiál primeiru instánsia iha nivel munisipál sira.9 

 

JSMP konsiente katak Governu iha prioriedade barak, maibé Governu tenke halo ezersísiu atu 

projeita no materializa ejizénsia ne’e através hosi investe adekuadamente iha Sentru Formasaun 

atu prodús juis no prokuradór, inklui defensór públiku atu hatan ba nesesidade hirak-ne’e. 

Infelizmente JSMP nota katak OJE tinan 2024 la reflete ba nesesidade hirak ne’e.  

 

Orsamentu ba kapitál dezenvolvimentu so prevee de’it alokasaun orsamentu plurianual ba 

finalizasaun konstrusaun edifísiu foun Tribunál Primeira Instánsia Dili nian no mós instalasaun 

ba estabelesimentu edifísiu filiál foun ba iha Ministériu Públiku nian ne’ebé planeada ona iha 

Munisípiu balun. 

 

Orsamentu ba Ministériu Justisa 

 

Ministériu Justisa maka ezerse kompeténsia atu koordena no lidera setór justisa através hosi 

politika públika, ne’ebé define prioriedade área justisa, lei no direitus umanus setór sira relevante 

justisa nian. Ministériu Justisa responsavél ba elabora no projeta politika lejizlasaun no 

 
9 Iha artigu 22 hosi Lei Nú. 25/2021, kona-ba Lei Organizasaun Judisiáriu, prevee katak sei instala tribunál judisiál 

primeira instánsia sanulu-resin-tolu, ne’ebé dezigna ho naran munisípiu ka Rejiaun Administrativa Espesiál ne’ebé 

sira bazeia ba. 

regulamentu nesesáriu ba área sira ne’ebé nia tutela; inklui garante mekanizmu ne’ebé di’ak hodi 

asegura direitus sidadania nian atu asesu ba justisa liuhosi promove divulgasaun no 

sensibilizasaun ba lei no regulamentu ne’ebé tama iha vigór. 

 

Sidadaun hotu-hotu iha direitu asesu ba informasaun sira tantu informasaun sira kona-ba lei sira 

no Governu iha dever atu hakonu direitu ida-ne’e. Mezmuke nune’e hosi projesaun orsamental 

ne’ebé Ministériu Justisa propoin ba programa no atividade desiminasaun informasaun ba Lei 

sira la reflete nesesidade no la hatuur nu’udar prioriedade. Tanba ne’e, Governu prevee de’it 

orsamentu ho montante rihun US$28,243 ba programa desiminasaun. Bainhira alokasaun rekursu 

orsamentu ba divulgasaun no desiminasaun informasaun lei no regulamentu sira limitadu, 

Governu tenke hatudu kreatividade hodi esplora estratéjia no aprosimasaun sira liuhosi meiu 

komunikasaun sosiál atu transmite informasaun hirak ne’e ba públiku. Partikularmente 

divulgasaun ba papél defensoria públiku ne’ebé tuir lei atu fornese asisténsia legál gratuita ba 

komunidade atu komunidade hatene katak instituisaun ne’e atu garante justisa ba ema kbiit laek 

sira sein rekere kustu ka materiál sira seluk. 

 

JSMP rekomenda atu hasa’e orsamentu ba programa desiminasaun informasaun iha MJ nune’e 

bele fasilita dirasaun desiminasaun bele hala’o sira nia serbisu ho efetivu hodi hakonu 

komunidade sira nia direitu asesu ba informasaun.  

 

Iha área formasaun no kapasitasaun nu’udar elementu xave no importante tebes ba iha autór 

judisiál sira, hanesan juis, prokuradór, defensór públiku, advogadu privadu sira inklui polísia 

nune’e bele hasa’e sira nia kapasidade no koñesimentu iha área sira relevante. 

 

Tanba ne’e, JSMP rekomenda atu aloka orsamentu ne’ebé sufisiente ba iha formasaun no 

kapasitasaun ba iha juis, prokuradór no ajente defensór Públiku, advogadu privadu no polísia 

hodi asegura kualidade no efetividade serbisu instituisaun sira ne’e nian iha kontribui ba 

administra justisa. 

 

Orsamentu Sentralizadu iha Instituisaun Superiór Irárkika sira 

 

JSMP durante ne’e observa katak orsamentu ba Tribunál sentralizadu iha Tribunál Rekursu (TR), 

Ministériu Públiku sentralizadu iha Prokuradoria Jerál Repúblika (PJR). Enkuantu Defensória 

Públiku no Sentru Formasaun Jurídika no Judisiária sentralizadu iha Ministériu Justisa (MJ). Ida-

ne’e sai mós hanesan obstákulu ida ba serbisu no funsionamentu serbisu tribunál primeira 

instánsia sira, prokuradoria distritál sira, defensoria públiku sira no Sentru Formasaun Jurídika 

no Judisiária. Tanba orsamentu sentralizadu sei envolve prosesu administrativu no burokrasia 

naruk no todan bainhira ba nesesidade diaria sira hanesan mobiliáriu no sasan sira ne’ebé liga ho 

bens serbisu nian. 

 

JSMP rekomenda atu orsamentu ba tribunál no ministériu públiku presiza desentraliza tuir 

jurisdisaun tribunál ida-idak no ba ministériu públiku distritál sira, eseptu ba despeza sira 

envolve montante boot mak bele rezidente superiór irarkiku sira. Nune’e mós ba Defensória 

Públiku no Sentru Formasaun Jurídika no Judisiária tenke jere nia osan rasik (otonómia ba 

orsamentu), nune’e, hamenus prosesu birokratizasaun iha setór justisa. 

Tendénsia OJE kada tinan 

 

Orsamentu Jerál Estadu (OJE) ne’ebé PN aprova kada tinan, hahú hosi 2010 nia montante 

biliaun ida (1) ba leten to’o biliaun rua pontu neen (2.6). Kuaze pursentu 75% to’o 80%10 ba 

leten hosi OJE ne’e foti hosi fundu petróleu no restu foti hosi reseita la’ós petróleu no parseiru 

dezenvolvimentu sira.  

Orsamentu Jerál Estadu ba tinan 2024 (OJE 2024), ho valór globál ne’ebé prevee ona hamutuk 

dolar amerikanu billaun 1,6. Montante ida-ne’e reflete redusaun 18%, ekivale ba dolar 

amerikanu hamutuk millaun 360, kompara ho OJE tinan 2023.   

Tetu agregadu orsamentu hamutuk biliaun US$ 1,6 inklui dotasaun ida hosi dolar amerikanu 

hamutuk 1.458.292.345 ba administrasaun sentrál, dolar amerikanu hamutuk 81.707.655 ba 

seguransa sosiál no dolar amerikanu hamutuk 60.000.000 destina ba Rejiaun Administrativa 

Espesiál Oekusi Ambenu. Valór ida-ne’e la inklui Fundu Rezerva Seguransa Sosiál nian, ho 

montante hamutuk dolar amerikanu 162.007.651. 

 

Iha tinan 2024, totál orsamentu ba setór justisa hamutuk US$24,486,767.00, kompara ho OJE 

2023, ne’ebé ho ninia totál osamentu hamutuk US$29,047,814.00. Hosi totál ne’e ita haree katak 

osamentu 2023 ho 2024 nian, iha tinan 2024 nian menus maka’as ho pursentu US$96,19.  Hosi 

totál OJE ne’e orsamentu ne’ebé aloka ba MJ menus US$275,506.00 ho pursentu 2 (2%), 

orsamentu ba defensória públiku menus US$545,915.00 ho pursentu 27,1 (27,1%), orsamentu ba 

Sentru Formasaun Jurídika Judisiária menus US$20,962.00 ho pursentu 8,73 (8,73%), osamentu 

ba Tribunál menus US$1,936,125.00 nia pursentu 25,76 (25,76%), Osamentu ba Prokuradór 

Jerál menus hosi US$1,782,539.00 ho pursentu 32,6 (32,6 %). 

 

2.2. KONDISAUN TRIBUNÁL SIRA  

 

2.2.1. Kondisaun Tribunál Judisiál Primeira Instánsia Dili, Baukau, Suai no Oekusi 

 

Rekursu Umanu Tribunál Judisiál Primeira Instánsia Dili 

 

Tuir observasaun JSMP nian iha tinan 2024, Tribunál Judisiál Primeira Instánsia Dili (TJPID) 

antes ne’e iha juis hamutuk na’in sanulu-resin-lima (15). Mezmuke nune’e juis ida (1) rezignaan 

no hela na’in sanulu-resin-haat (14). Hosi na’in 14 ne’e juis na’in sanulu (10) mak responsável 

ba julga kazu krime, juis na’in tolu (3) maka julga kazu sivíl, no juis na’in ida (1) dezignadu atu 

apoiu koletivu iha TJPI Oekusi. Ho númeru juis atuál iha TJPI Dili iha tinan 2024, afeita ba 

produtividade no númeru kazu ne’ebé pendente sira kontinua aumenta.   

 

Entretantu ofisiál justisa iha TJPI Dili durante tinan 2024, iha progresu tanba iha 15 Setembru 

2024, juis Administradora TJPI Dili fó pose tan ofisiál justisa foun hamutuk na’in sia (9). 

Nune’e, ofisiál justisa ne’ebé hala’o knaar iha TJPI Dili ho totál na’in neen nolu resin lima (65). 

 
10 https://jsmp.tl/wp-content/uploads/Analiza-badak-ba-OJE-2025-27-Nov-2024.pdf 

 

 

https://jsmp.tl/wp-content/uploads/Analiza-badak-ba-OJE-2025-27-Nov-2024.pdf

Númeru ne’e kompostu hosi xefe seksaun krime na’in 2 ho adjuntu eskrivaun na’in 2, xefe 

seksaun sivíl na’in 1 no ofisiál dilijénsia na’in sanolu resin (13). Serbisu espesífiku ofisiál 

adjuntu eskrivaun mak ezekuta despaixu no kontrola prazu ba prosesu hotu tanba durante ne’e 

serbisu sira ne’e ofisiál dilijénsia sira mak ezerse. Ho mudansa ne’e, iha futuru ofisiál dilijénsia 

nia knaar maka atu akompaña iha prosesu julgamentu.   

 

Tabela 2: Rekursu umanu iha Tribunál Judisiál Primeira Instánsia Dili tinan 2024 

Nú. Profisaun/Papél  Totál 
Seksu Observasaun 

 Mane Feto 

1. Juis 14 8 6 Juis na’in 1 rezigna-an   

2. Ofisiál 37 - -  

3. Funsionáriu 28 - - 

Administrasaun, finansa, 

rekursu umanu, IT, tradutór, 

lojístika, jardineiru no 

limpezadora11 

              Totál 79 8 6  

 

Fasilidade no infraestrutura 

 

Infraestrutura nu’udar kondisaun fundamentál tebes iha setór justisa tanba ida-ne'e garante 

funsionamentu efisiente servisu no atendimentu ida-ne’ebé adekuada no konveniénsia durante 

prosesu tomak. Ne’e abranje kestaun oioin hahú hosi instalasaun fíziku sira hanesan tribunál, 

to’o sistema informasaun no teknolójia, ne’ebé hotu-hotu importante atu hala’o serbisu justisa 

nian. Instalasaun fízika hanesan eskritóriu sira tenke iha kondisaun ne’ebé di’ak, ho 

infraestrutura ne’ebé adekuadu. Ne’e prinsipalmente hodi garantia seguransa, ijiene no dignidade 

ba ema sira ne’ebé serbisu ka vizitante no audénsia sira hotu ne’ebé partisipa durante prosesu 

justisa nian. 

 

Atualmente so Tribunál Judisiál Primeira Instánsia (TJPI) Dili mak hatudu progresu boot tanba 

instalasaun tribunál foun ne’ebé inagura no lansa iha 06 Dezembru 2024, dezeña ho vizaun 

multi-espasu ne’ebé akomoda nesesidade espesífiku ba intervienente sira.  

 

Instalasaun foun TJPI Dili ne’e konstitui sala ba audénsia julgamentu hamutuk sanulu (10) 

ne’ebé dividi ba iha andar okos iha sala audénsia prinsipál rua (2) kompleta ho fasilidade sira 

hanesan mikrofone, mákina gravasaun no video inklui CCTV (Closed Circuit Television). 

Alende sala prinsipál rua, iha mós sala audénsia natoon tolu (3). Enkuantu iha andar leten iha 

sala audénsia hamutuk lima (5), sala ki’ik tolu (3) no sala natoon rua (2), sala eskritóriu ba juis, 

ofisiál justisa no funsionáriu sira ho fasilidade kompletu, inklui sala própriu ba prokuradór rua 

(2), sala própriu ba defensór rua (2) no advogadu rua (2).  

 

Entre fasilidade sira ne’ebé instaladu, JSMP konsidera katak provizaun espasu ketak ba 

ofendidu/a sira, testemuña no arguidu sira marka duni diferensa hosi instalasaun edifísiu tribunál 

antiga sira ka edifísiu atuál. Ne’e mundansa no avansu importante ida tanba projesaun ne’e 

 
11 Alende funsionáriu sira ne’ebé deskreve ona hodi ajuda juis sira, iha mós funsionáriu destakadu hosi instituisaun 

polísia no seguransa sivíl, ida ne’e aplika mós ba tribunál judisiál primeira instánsia sira seluk. 

adapta no akomoda evolusaun no dinamika nesesidade ba grupu vulneravel sira ne’ebé dala 

barak bele revitimizadu tanba sistema no kondisaun sira iha tribunál ne’ebé permite risku ka 

vulnerabilidade ba intervienente sira.  

 

Espasu própriu ba testemuña sira sei garante no proteje mós testemuña sira iha kazu ho natureza 

korrupsaun sira ne’ebé envolve dirijente ka ofisiál alto entidade sira ne’ebé potensialmente iha 

risku ba seguransa testemuña sira. Durante períodu naruk, JSMP preokupa ho infraestrutura iha 

tribunál sira ne’ebé hasoru limitasaun oioin tanba antes ne’e laiha espasu ka fatin própriu ba 

intervienente sira. Ida-ne’e dala barak rezulta laiha protesaun adekuada ba ofendida ka 

sobrevivente no testemuña sira no kualidade prova ne’ebé sira fornese tanba kestaun inseguransa 

no presaun oioin ne’ebé sira esperíensa antes julgamentu no ikusmai dezisaun tribunál la reflete 

ba interese ofendida ka vítima sira ne’ebé buka justisa ne’ebé justu ba sira nia kazu.   

 

Enkuantu iha parte seluk, JSMP rejista katak fasilidade transporte ba juis sira iha TJPID kada 

juis asesu ona ba veíkulu ho modelu Rush no komputadór inklui printer no kada ofisiál justisa 

sira hotu no funsionáriu sira mós hetan komputadór atu fasilita sira nia serbisu. 

 

Tabela 3: Lista fasilidade iha Tribunál Judisiál Primeira Instánsia Dili  

Nú. Naran sasan Montante Observasaun 

1. Karreta ba juis sira  14 Karreta modelu Rush 

2. Karreta operasionál 3 Karreta modelu HiLux 

3. Motorizada 3 
Antes 7 maibé 4 tama ona patrimóniu Estadu 

atu halo lelaun 

4. 
Komputadór ba ofisiál 

justisa 
18  

5. 
Komputadór ba pesoa 

administrasaun 
2  

6. Komputadór ba pesoa IT 1  

7. Komputadór ba lojístika 1  

8. 
Komputadór ba pesoa 

tradutór 
3  

 Totál 45  

 

Rekursu Umanu Tribunál Judisiál Primeira Instánsia Baukau 

 

Tribunál Judisiál Primeira Instánsia Baukau (TJPIB) antes ne’e iha Juis hamutuk na’in neen (6). 

Maibé iha 03 Abril 2024, Dr. Joao Ribeiro nu’udar juis administradór transfere fali ba TJPID 

subtitui fali hosi juisa Dra. Maria Modesta d. A. nu’udar juisa administradora interina hamutuk 

Juis Direitu na’in haat (4) seluk. Nune’e, atualmente TJPIB hela de’it juis na’in lima (5) no 

maioria feto.  

 

Kestaun interesante ida ne’ebé JSMP rejista iha TJPIB mak inisiativa atu introdús jestaun oráriu 

julgamentu hodi koloka no dedika loron partikular ruma ba tuir kompozisaun tribunál no 

kompeténsia espesializada ba kazu ida-idak. Purzemplu loron Segunda-feira no Sesta-feira, 

oráriu julgamentu dedikadu ba kazu sira singulár, loron Tersa-feira no Kuarta-feira, dedika ba 

julgamentu ba kazu sira koletivu no loron Kinta-feira julgamentu úniku julgamentu ba kazu sivíl 

de’it. Maski nune’e nafatin iha fleksibilidade ba juis sira seluk atu kontinua marka ninia 

julgamentu singulár ba iha kualkér loron ne’ebé la soke malu ho ida-idak nia oráriu koletivu. 

 

Iha parte seluk, ofisiál justisa iha TJPIB períodu tinan 2024, iha aumentu tanba iha 16 Setembru 

2024, Juiza admnistradora fó pose ba ofisiál dilijénsia foun na’in haat (4), no pose mós ba ofisiál 

adjuntu eskrivaun na’in lima (5) no adjuntu eskrivaun foin primeiravés eziste iha TJPIB.  

 

Ho aumentu ba ofisiál justisa na’in 4 ho adjuntu eskrivaun na’in 5 nune’e totál ofisiál justisa 

ne’ebé antes ne’e hamutuk na’in 18 iha tinan 2024, sae ba 22. Ofisiál hirak ne’e kompostu hosi 

ofisiál eskrivaun na’in 1, ofisiál adjuntu eskrivaun na’in 5 no ofsiál dilijénsia hamutuk na’in 16.      

  

Ofisiál justisa ninia papél importante atu apoiu administrasaun justisa através hosi ezekuta 

despaixu juis, koordena desizaun ka despaixu juis ho ofisiál diljénsia sira hodi kumpri tuir prazu 

no loke fali konkluzasaun ba juis tuir prazu legál. Antes ne’e, ofisiál justisa halo serbisu dobru 

hanesan hala’o serbisu ofisiál dilijénsia no ezekuta mós despaixu juis sira nian.  

 

Mezmuke iha mudansa balun relasiona ho rekursu umanu, maibé JSMP mós rejista katak fatin 

serbisu ba seksaun krime hamutuk ema na’in 7 (hitu) uza de’it ‘cube house/uma kúbiku’ ho 

medida 6m x 3m. Tanba ne’e ofisiál seksaun krime na’in ida (1) tuur hamutuk fali iha seksaun 

sivíl.   

 

Entretantu fatin serbisu ba seksaun sentral ne’ebé akomoda mós ofisiál ba esternu sira ne’ebé 

responsável espesífiku ba notifikasaun, tanba laiha fatin serbisu ba ofisiál esternu. Alende ne’e, 

ofisiál sira balun laiha fatin tuur no dalabarak ofisiál sira tuur troka malu hodi halo serbisu tanba 

fatin la sufisiente no akomodativu. 

 

Tabela 4: Lista rekursu umanu Tribunál Judisiál Primeira Instánsia Baukau tinan 2024 

Nú. Profisaun/Papél  Totál 
Seksu Observasaun 

 Mane Feto 

1. Juis 5 1 4  

2. Ofisiál 22 15 7   

3. Funsionáriu 16 11 5 

(Administrasaun,finansa, rekursu 

umanu, IT, Tradutór, lojístika, 

jardineiru no limpezadór/a 

 Totál 43 27 16  

 

Fasilidade no infraestrutura 

 

Iha 10 Janeiru 2024, TJPIB simu/ komputadór hamutuk 10 no meza ba Juis hamutuk hitu (7). 

Komputadór sira ne’e fahe ba ofisiál justisa sira hodi hala’o sira nia serbisu. Tuir JSMP ninia 

observasaun, ho apoiu fasilidade komputadór ba kada ofisiál justisa ne’e nu’udar pasu pozitivu 

ida tanba bele fasilita ofisiál dilijénsia sira hakerek kedas ata sira iha sala julgamentu bainhira 

prosesu julgamentu la’o hela. Alende ne’e, mudansa seluk ne’ebé JSMP rejista mak Juis sira bele 

uza ona laptop durante tribunál movél hodi hakerek ata julgamentu bainhira prosesu julgamentu 

la’o hela.   

Iha parte seluk, hanesan tinan anteriór sira, kondisaun edifísiu tribunál sei mantein nafatin, 

kontainer uza hodi rai objetu krime nafatin, no kontainer rua uza ba serbisu ofisiál nian nafatin. 

Alende ne’e, transporte sira mós hanesan, karreta operasionál nafatin tolu (3), motorizada neen 

(6) atu apoiu ofisiál justisa “esternu” hodi hala’o atividade notifikasaun.    

 

Mezmuke nune’e, fasilidade transporte ba juis sira iha TJPIB kada Juis asesu ba karreta Rush ida 

no komputadór ida no inklui printer. Enkuantu Juisa Administradora mak utiliza karreta Prado no 

komputadór inklui printer ida atu fasilita serbisu.  

  

Tabela 5: Lista fasilidade iha Tribunál Judisiál Primeira Instánsia Baukau 

Nú. Naran sasan Montante Observasaun 

1. Karreta ba Juis sira  5 (Rush 4 no Prado 1) 

2. Karreta operasionál 3 (Hilux) 

3. Motorizada 6 (KLX 3 no Versa 3) 

4. Komputadór ba ofisiál justisa 22  

5. Komputadór ba pesoa 

administrasaun 

2  

6. Komputadór ba pesoa IT 1  

7. Komputador ba lojístika 1  

8. Komputadór ba pesoa tradutór  3  

 Totál 43  

 

Kapasitasaun 

 

Iha 22-23 Fevereiru 2024, Juis TJPIB na’in rua (2) tuir formasaun komplementár iha Sentru 

Formasaun Jurídiku no Judisiária , ho topiku kona-ba Parceira para a melhoria da Prestação de 

Sevicos atraves do reforço da gestão supervisão das finanças publicas em Timor-Leste.  

Alende ne’e, ofisiál justisa sira hetan oportunidade atu partisipa iha formasaun komplementár iha 

Dili kona-ba Kódigu Prosesu Penál versaun alteradu ne’ebé fahe ba faze rua; faze-primeiru iha  

08 – 12 Jullu 2024 no faze-segundu iha 15 – 19 Jullu 2024.  

 

Fatin própriu ba parte sira  

 

Tanba edifísiu Tribunál sei nafatin, laiha programa reabilitasaun ka alterasaun ba edifísiu atuál, 

tanba ne’e laiha fatin própriu no adekuadu ba parte sira hanesan arguidu, ofendidu no testemuña. 

Mezmuke, tribunál introdús mekanizmu prátiku atu prevene kontaktu inisiál antes no depois 

julgamentu. Purzemplu, antes julgamentu, parte sira ida-idak iha nia fatin, no tribunál sei notifika 

intervienente ida-idak atu tama ba salaun julgamentu. Bainhira ofendidu presta deklarasaun hotu 

tenke filafali ba nia fatin ne’ebé tribunál prepara ona no labele sai mai iha li’ur hodi konversa fali 

ho testemuña no família sira. Nune’e mós testemuña bainhira presta deklarasaun hotu filafali ba 

nia fatin. Ida-ne’e hanesan mekanizmu ida atu bele garante konfidensialidade no prevene 

interasaun desnesesáriu ne’ebé implika ba kualidade prova ne’ebé prodús efeitu ba dezisaun ba 

kazu ida-idak ne’ebé juis sira prezide.  

 

Fatin ba objetu krime 

Alende kestaun sira iha leten, to’o agora Tribunál Baukau laiha fatin ne’ebé própriu no adekuadu 

hodi prezerva sasán ka objetu krime sira. Objetu krime sira ne’e konserva de’it iha kontainer ida 

maibé ho kondisaun la adekuadu. Antes ne’e mós tribunál konserva no asegura de’it objetu 

krime sira iha salaun julgamentu prinsipál no salaun segundu nia klaran. Maibé JSMP observa 

katak fatin ba rai objetu nu’udar solusaun alternativa ka temporáriu ne’e destroi tiha ona, no 

utiliza fali ba movimentu la’o ba mai.  

 

Rekursu Umanu Tribunál Judisiál Primeira Instánsia Suai  

 

Tribunál Judisiál Primeira Instánsia Suai (TJPIS) antes ne’e, iha juis hamutuk na’in neen (6). 

Maibé iha tinan 2024 númeru juis tun ba ema na’in lima (5) de’it, tanba juis na’in ida (1) husu 

lisensa sein vensimentu. Defisiénsia hirak ne’e lori konsekuénsia ba produtividade sira iha 

julgamentu regulár no númeru kazu pendente aumenta.   

 

Mezmuke, iha parte seluk hatudu mudansa iha númeru ofisiál justisa tanba iha 16 Setembru 

2024, Juis Administradór TJPIS fó pose tan ba ofisiál justisa foun hamutuk na’in haat (4), nune’e 

ofisiál justisa ne’ebé hala’o knaar iha TJPIS  hamutuk na’in 18. Hosi aumenta ne’e ofisiál na’in 

tolu (3) halo knaar nu’udar adjuntu eskrivaun no ofisiál dilijénsia na’in 15. Serbisu ne’ebé ofisiál 

adjuntu eskrivaun sira sei dezempeña mak ezekuta despaixu no kontrola prazu ba prosesu hotu 

tanba durante serbisu sira ne’e ofisiál dilijénsia sira mak akumula hotu. Maibé agora ofisiál 

dilijénsia sei fila ba konsentra iha sira ninia serbisu orijinál no dedikadu ba julgamentu de’it.   

 

Tabela 6: Lista Rekursu Umanu Tribunál Judisiál Primeira Instánsia Suai tinan 2024  

Nú. Profisaun/Papél  Totál 
Seksu Observasaun 

 Mane Feto 

1. Juis 5 3 2  

2. Ofisiál 18 15 3   

3. Funsionáriu 14 9 5 

Administrasaun, finansa, rekursu 

umanu, IT, Tradutór, lojístika, 

jardineiru no limpezadór/a 

 Totál 64 27 10  

 

Fasilidade  

 

TJPIS hatudu mós progresu iha aspeitu balun tanba aumenta fasilidade ka espasu própriu ba 

intervienente sira ne’ebé inagura ona iha fulan Novembru 2024. Antes julgamentu hahú ofisiál 

halo xamada uluk ba intervienente sira prepara ona iha fatin própriu ne’e no intervienente sira la 

la’o kahur malu ka la’o hamutuk hanesan esperiénsa sira anteriór.  

 

Durante ne’e JSMP mós preokupa ho situasaun ida-ne’e tanba laiha fatin própriu no seguru ba 

intervienente sira. Alende ne’e, TJPIS mós konstrui uma ida hodi estasiona karreta no motoriza 

sira. JSMP kongratula TJPIS ne’ebé inisia mudansa hirak ne’e liuhosi harii ona uma/fatin própriu 

ba intervienente sira inklui espasu parajen própriu ba karreta no motor sira.  

Kada juis sira iha TJPIS asesu ba karreta ho modelu Rush no komputadór rasik no inklui printer 

keta-ketak ba kada juis sira. Alende ofisiál justisa sira no funsionáriu sira mós hetan ona 

komputadór ida-idak. 

  

Tabela 7: Lista fasilidade iha Tribunál Judisiál Primeira Instánsia Suai 

Nú. Naran fasilidade Totál Observasaun 

1. Karreta ba Juis sira  5 Karreta modelu Rush 

2. Karreta operasionál 3 Karreta modelu Hilux 

3. Motorizada 3 
Antes 7 maibé 4 tama ona patrimóniu 

Estadu atu halo lelaun 

4. 
Komputadór ba ofisiál 

justisa 
18  

5. 
Komputadór ba pesoal 

administrasaun 
2  

6 Komputadór ba pesoal IT 1  

7. Komputadór ba lojístika 1  

8. Komputadór ba tradutór 3  

 Totál 36  

 

Rekursu Umanu Tribunál Judisiál Primeira Instánsia Oekusi 

 

Tribunál Judisiál Primeira Instánsia Oekusi (TJPIO) hosi Janeiru to’o Marsu 2024, iha juis 

hamutuk na’in tolu (3) kompostu hosi juis na’in rua (2) no juisa na’in ida (1), maibé Abril 2024, 

juisa refere muda fali tribunál judisiál primeira instánsia seluk, nune’e hela de’it juis na’in rua. 

Ho mudansa ne’e difikulta julgamentu ba kazu koletivu sira, tanba bainhira atu julga kazu 

koletivu presija hato’o pedidu ba Tribunál Rekursu atu nomeia juis na’in ida hosi TJPID, hodi 

kompleta kompozisaun julgamentu ba kazu koletivu.   

 

Alende ne’e iha tinan 2024, TJPIO hetan tan ofisiál adjuntu eskrivaun na’in tolu (3) feto ida no 

mane na’in rua. Enkuantu ba ofisiál dilijénsia hamutuk na’in hitu (7) ne’ebé kompostu hosi feto 

na’in rua no mane na’in lima.  

 

Tabela 8 : Lista Rekursu Umanu Tribunál Judisiál Primeira Instánsia Oekusi 

Nú. Rekursu Totál Seksu Observasaun 

Feto Mane 

1. Juis 2 - 2  

2. Ofisiál justisa 11 3 8  

3.  Funsionáriu 12 5 7 Administrasaun, finansa, rekursu 

umanu, IT, Tradutór, lojístika, 

jardineiru no limpezadór/a 

Totál 25 8 17  

 

Bazeia ba dadus iha leten, atualmente, ofisiál justisa iha Tribunál Judisiál Primeira Instánsia 

Oekusi konsidera sufisiente ona tanba bele apoiu juis na’in rua iha jurisdisaun TJPIO. 

Fasilidade 

 

Iha TJPIO kada juis asesu ba karreta ho marka Rush no komputadór ida-idak inklui Juis 

Administradór. Nunee’ mós ba ofisiál justisa sira asesu hotu komputadór ida-idak hodi fasilita 

sira ninia serbisu.  

 

Iha Marsu 2024, Tribunál Rekursu fornese tan apoiu motorizada Mega Pro-Versa ba TJPIO hodi 

apoiu serbisu ofisiál sira atu halo notifikasaun ba parte sira hodi partisipa iha julgamentu. Alende 

ne’e mós antes ne’e iha ona karreta operasionál rua, tanba hetan apoiu iha tinan sira antes. Maibé 

karreta ida iha kondisaun aat ona, seidauk halo manutensaun no ida seluk mak kontinua uza ba 

halo serbisu operasionál nian no serbisu urjente balun. 

 

Entretantu juis sira realiza katak iha hela falta ka lakuna balun atu fasilita ema ho defisiénsia atu 

asesu ba julgamentu, tanba ne’e tribunál hanoin no planea ona atu instala fasilidade própriu tuir 

nesesidade ba ema ho defisiénsia bainhira sira hasoru kazu ruma mai iha eskritóriu tribunál nian. 

 

Tabela 9: Lista fasilidade iha Tribunál Judisiál Primeira Instánsia Oekusi 

Nú. Naran sasan Montante Observasaun 

1. Karreta ba Juis sira  2 Karreta modelu Rush 

2. Karreta operasional 2 Karreta modelu Hilux 

3. Motorizada 2 Mega-Pro no KLX 

4. 
Komputadór ba ofisiál 

justisa 
11  

5. 
Komputadór ba pesoa 

administrasaun 
2  

6. Komputadór ba pesoa IT 1  

7. Komputadór ba lojístika 1  

8. 
Komputadór ba pesoa 

tradutór 
3  

 Totál 24  

 

Rezidénsia 

 

Kestaun relevante seluk ne’ebé JSMP rejista mak relasiona ho rezidénsia ba juis sira. Bazeia ba 

observasaun JSMP nian, juis administradór ho juis direitu na’in ida hot-hotu halo de’it 

arendamentu ba komunidade ninia uma hodi hela. Mezmu iha Oekusi Tribunál Rekursu prepara 

hela rezidénsia Estadu nian atu juis sira bele hela.  

 

2.2.2. Kondisaun Ministériu Públiku Judisiál Primeira Instánsia Dili, Baukau Suai 

no Oekusi 

 

Ministériu Públiku Judisiál Primeira Instánsia Dili  

 

Prokuradór sira Primeira Instánsia Dili iha tinan 2024, totál hamutuk na’in sanulu-resin-tolu (13) 

no rekusu umanu iha edifísiu sentrál Prokuradór Jerál Repúblika hamutuk na’in sanulu-resin-rua 

(12). Alende ne’e, ofisiál justisa Ministériu Públiku Primeira Instánsia Dili hamutuk ema na’in 

lima-nulu (50) no ofisiál justisa iha Prokuradór Jerál Repúblika hamutuk ema na’in tolu-nulu 

(30).     

 

Tabela 10: Lista Rekursu Umanu Ministériu Publiku Judisiál Primeira Instánsia Dili 2024 

Nú. Profisaun/Papél  
Totál 

 

Seksu Observasaun 

 Mane Feto 

1. Prokuradór 13 10 3    

2. Ofisiál 50 32 18   

3. Funsionáriu  12 8 4 

Administrasaun, finansa, rekursu 

umanu, IT, motorista, 

limpezadór/a 12 

 Totál 75 50 25  

  

Fasilidade  

 

Tuir JSMP ninia avaliasaun fasilidade iha Prokuradoria Jerál Repúblika no Prokuradoria 

Primeira Instánsia Dili kada prokuradór simu karreta ida no komputadór. Enkuantu kada ofisiál 

justisa no funsionáriu sira mós asesu ba komputadór. Relasiona ho veíkulu, Prokuradóra Primeira 

Instánsia Dili, iha karreta sanulu-resin-haat (14) no motorizada hamutuk sanulu-resin-hitu (17). 

Veíkulu ba Prokuradoria Jerál haree iha tabela karik ne’e. 

   

Tabela 11: Lista Veíkula prokuradoria Jerál Repúblika 2024 ne’ebé apoiu serbisu iha Dili  

Nu. Fasilidade  Númeru Observasaun 

1. 
Karreta ba prokuradória Jerál 

Repúblika  
26 Kondisaun di’ak 

2. 
Karreta ba Prokuradoria Primeira 

Instánsia Dili 
14 Kondisaun di’ak  

3. 
Motorizada Prokuradoria Primeira 

Instánsia Dili  
17 Kondisaun di’ak 

4. 
Motorizada Prokuradória Jerál 

Repúblika 
13 Kondisaun di’ak  

 

Kapasitasaun 

 

Tuir observasaun JSMP iha tinan 2024, Prokuradór sira hosi Ministériu Públiku (MP) Dili tuir 

formasaun komplementár/kapasitasaun ho materia kona-ba investigasaun no krime organizadu 

sira no partisipa mós iha formasaun atualizasaun ba Lei Nú. 15/2023 kona-ba alterasaun Kódigu 

Prosesu Penál (KPP). Alende ne’e, ofisiál justisa MP mós tuir formasaun 

komplementár/kapasitasaun durante semana ida iha Dili ho materia kona-ba alterasaun KPP no 

atendimentu kazu VBJ. 

 

 
12 Alende funsionáriu sira ne’ebé deskreve ona hodi ajuda prokuradór sira, iha mós funsionáriu destakadu hosi 

instituisaun polísia no seguransa sivíl, ida-ne’e aplika mós ba prokuradór primeira instánsia sira seluk. 

Ministériu Públiku Judisiál Primeira Instánsia Baukau 

 

Prokuradór Judisiál Primeira Instánsia Baukau (TJPIB) nian to’o tinan 2024, totál prokuradór 

ne’ebé serbisu iha MP hamutuk na’in haat (4) maibé prokuradór na’in ida (1) dezigna ba serbisu 

iha prokuradoria delegasaun iha Vikeke no Prokuradór na’in 1 iha Lautein. 

 

Iha parte ofisiál justisa no funsionáriu, tuir JSMP nia avaliasaun katak kuota ne’e sufisiente 

bainhira haree hosi pezu serbisu. Tuir JSMP nia observasaun, konstitui númeru ne’ebé 

rezoavelmente bele hatan ho pezu serbisu no kontribui ba produtividade serbisu justisa iha 

tribunál nian.   

 

Tabela 12: Lista Rekursu Umanu Ministériu Públiku Judisiál Primeira Instánsia Baukau 

Nú. Profisaun/Papél  Totál 
Sexu Observasaun 

 Mane Feto 

1. Prokuradór 4 3 1 

Prokuradór Baukau na’in 2, 

Prokuradór Vikeke na’in 1 

no Prokuradór Lautein na’in 

1   

2. Ofisiál 19 14 5   

3. Funsionáriu  16 10 6 

(Administrasaun, finansa, 

rekursu umanu, IT, 

motorista, limpezadór/a ) 

 Totál 39 27 12  

  

Fasilidade  

 

Hanesan relata ona iha tinan sira antes katak, embora difisiente sira eziste, maibé JSMP observa 

katak iha tinan 2024 MP ninia fasilidade konsidera sufisiente hodi apoiu sira nia serbsiu. 

Fasilidade hirak ne’e mak hanesan karreta ba kada prokuradór, karreta operasionál/motorizada 

operasionál, komputadór, printer, no mákina ba foto kopia.  

 

Alende ne’e, Estadu mós fornese uma ba rezidénsia MP Baukau iha rezidénsia hamutuk tolu (3), 

MP iha Vikeke iha rezidénsia rua (2) kompostu hosi rezidénsia ida (1) ba prokuradór no 

rezidénsia ida (1) ba ofisiál justisa sira, nune’e mós rezidénsia MP iha Lautein iha rezidénsia rua 

(2) kompostu hosi rezidénsia ida (1) ba prokuradór no rezidénsia ida (1) ba ofisiál justisa. 

 

Maibé JSMP mós observa katak prokuradór delegasaun Vikeke no ofisiál justisa sira la utiliza 

ona sira nia rezidénsia ne’ebé Governu fornese no agora dadauk halo arendamentu ba rezidénsia 

komunidade nian, tanba rezidénsia ne’ebé Governu prepara ninia kondisaun la permite tanba 

aat/nakfera tiha ona.  

 

 

 

Tabela 13: Lista fasilidade Ministériu Públiku Primeira Instánsia Baukau, Vikeke, Lautein 

Nu. Fasilidade Montante Observasaun 

1. Karreta ba prokuradór sira 4  

2. Karreta operasionál 1  

3. Motorizada operasionál  9 
Motorizada 1 

(kondisaun aat) 

4. Komputadór ba ofisiál justisa  19  

5. Komputadór ba pesoal finansa  1  

6. Komputadór ba pesoal RU  1  

7. Komputadór ba pesoal IT  1  

8. Rezidénsia 7 

Rezidénsia 

Prokuradór ida iha 

Vikeke mak aat ona 

 

Kapasitasaun 

 

Iha Agostu no Novembru 2024, Prokuradór na’in rua (2) hosi Jurisdisaun Baukau partisipa iha 

formasaun komplementár iha Dili. Prokuradór sira hosi Baukau tuir formasaun komplementár 

iha faze rua hanesan, faze-primeiru iha 09-13 Agostu 2024, no faze-segundu iha 13-15 

Novembru 2024. Formasaun ne’e aprende kona-ba materia “perda de intrumentos produto e 

vantagen no ezersicio patrimonio injustificado”.  

 

Alende ne’e ofisiál justisa sira mós hetan oportunidade atu partisipa iha formasaun iha faze rua. 

Faze-primeiru hosi 07-09 Setembru no faze-segundu hosi 30 Setembru - 02 Outubru 2024, kona-

ba alterasaun KPP no oinsa atendimentu ba ofendida ba kazu VBJ. 

 

Fatin no Espasu  

 

Iha jerál tuir JSMP ninia observasaun katak iha tinan 2024 fatin/espasu ba serbisu Ministériu 

Públiku Baukau nian maizumenus adekuada ona tanba uma rua iha kotuk ne’ebé anteriormente 

utiliza ba rezidénsia juis sira ni’an ne’e mós agora MP okupa hotu ona hodi utiliza ba fatin 

serbisu.   

 

Ministériu Públiku Judisiál Primeira Instánsia Suai  

 

Iha tinan 2024, tuir JSMP nia observasaun katak prokuradór sira iha MP Suai hamutuk na’in tolu 

(3) inklui prokuradór delegasaun iha MP Bobonaro. Alende ne’e, ofisiál justisa ho númeru 

hamutuk na’in 10 inklui ofisiál justisa iha MP Bobonaro.   

 

Tabela 14: Listá Rekursu Umanu Prokuradór no Ofisiál Justisa Suai 

Nú. Profisaun/Papél  Totál 
Seksu Observasaun 

 Mane Feto 

1. Prokuradór 3 3     

2. Ofisiál 10 9 1   

3. Funsionáriu  12 10 2 

Administrasaun, finansa, rekursu 

umanu, IT, motorista, 

limpezadór/a  

 Totál 25 22 3  

  

Fasilidade  

 

Iha tinan 2024, Ministériu Públiku Suai ho ninia kobertura juridisionál inklui Prokuradoria 

delegasaun Bobonaro, iha fasilidade sufisiente hodi apoiu sira nia serbisu. Fasilidade hirak mak 

hanesan karreta ba kada prokuradór, karreta própriu ba operasionál/motorizada operasionál 

komputadór, printer, mákina foto kopia inklui rezidénsia ba prokuradór sira. 

 

Tabela 15: Lista fasilidade ba Prokudór sira iha Ministériu Públiku Suai: 

Nu. Fasilidade  Númeru Observasaun 

1. Karreta ba prokuradór sira 3  

2. Karreta operasionál 1  

3. Motorizada operasionál  3 
Antes 7 maibé 4 tama ona patrimoniu 

Estadu atu halo lelaun 

4. Komputadór ba ofisiál justisa  10  

5. Komputadór ba pesoa finansa  1  

6. Komputadór ba pesoa RU  1  

7. Komputadór ba pesoa IT  1  

8. Rezidénsia 5  

 

Kapasitasaun 

 

Durante períodu tinan 2024, Prokuradór sira hosi Ministériu Públiku Suai partisipa iha 

formasaun komplementár ka kapasitasaun ho materia kona-ba investigasaun no krime organizadu 

sira no atende mós formasaun ba KPP versaun alterasaun. Alende ne’e, ofisiál justisa sira mós 

atende formasaun komplementár/kapasitasaun hamutuk ofisiál sira hosi jurisdisaun seluk durante 

semana ida iha Dili kona-ba alterasaun KPP no atendementu ba kazu violénsia bazeia ba jéneru 

(VBJ). 

 

Fatin no Espasu  

 

Bazeia ba observasaun JSMP no intrevista ho Sekretariu Judisiál Ministériu Públiku Suai nian 

iha tinan 2024 informa katak to’o agora laiha fatin/espasu própriu ba ofisiál justisa sira atu hala’o 

dilijénsia.  

 

Tanba ne’e sira espresa katak situasaun ne’e iha impaktu ba ofisiál sira nia serbisu no sira sente 

ladun seguru bainhira rekolla informasaun ka prova hosi intervienente sira. Ida-ne’e liuliu ba 

kazu sira ho natureza violénsia bazeia ba jéneru, bainhira hato’o sira nia deklarasaun, ofisiál 

justisa sira seluk ne’ebé la partense ba kazu ne’e tuur hodi akompaña ka rona hela deklarasaun 

ne’ebé arguidu ka vítima sira hato’o. 

 

Situsaun ne’e dala barak ona ofisiál titular prosesu sira aprezenta beibeik ona ba Prokuardor Jerál 

maibé seidauk hetan resposta. Embora ofisiál justisa sira buka atu ajusta ho realidade ne’ebé sira 

hasoru, maibé JSMP fiar katak situasaun hirak ne’e bele sai dezafiu boot ba kestaun segredu 

justisa, kualidade prova no konviniensia hosi vítima sira atu fornese prova ka informasaun ho 

kompletu no detalla.  

 

JSMP rekomenda atu Koorenadór Prokuradór Primeira Instánsia Munisípiu Suai bele aprezenta 

kestaun ne’e ba Prokuradór Jerál Repúblika atu toma atensaun no projeta iha planu asaun sira 

hodi rezolve situasaun sira hanesan ne’e. 

 

Ministériu Públiku Judisiál Primeira Instánsia Oekusi  

 

Iha tinan 2024, Ministériu Públiku  Judisiál Primeira Instánsia Oekusi, totál prokuradór ne’ebé 

serbisu iha Ministériu Públiku hamutuk na’in rua (2) ne’ebé kontinua hosi tinan sira antes. Tanba 

Jurisdisaun Tribunál Oekusi ninia jurisdisaun kobre de’it ba populasaun iha RAEOA nune’e 

konsidera katak prokuradór na’in rua ne’e bele responde ba nesesidade prosesu iha jurisdisaun 

refere. Prokurador na’in rua (2) ne’e ekilibriu ho juis na’in rua (2) ne’ebé destaka iha jurisdisaun 

Tribunál Primeira Instánsia Oekusi. 

 

Nune’e mós ofisiál justisa no funsionáriu sira, tuir JSMP nia observasaun maizumenus bele 

dehan korresponde ba demanda serbisu ne’ebé iha tuir nesesidade iha Ministériu Públiku 

RAEOA nian.  

 

Tabela 16: Lista Rekursu Umanu iha Ministériu Públiku RAEOA 

Nu. Profisaun/Papél  Totál 
Seksu Observasaun 

 Mane Feto 

1. Prokuradór 2 2 -    

2. Ofisiál 7 3 4   

3. Funsionáriu  6 5 1 

Administrasaun, rekursu umanu, 

finansa, IT, motorista, 

limpezadór/a  

  15 10 5  

 

Fasilidade apoiu 

Bazeia ba rezultadu observasaun JSMP hatudu katak fasilidade sira hodi apoiu serbisu Ministériu 

Públiku sufisiente ona. Fasilidade sira ne’e mak hanesan karreta no motorizada operasionál, 

komputadór no rezidénsia. Kada prokuradór iha komputadór, inklui ofisiál justisa no funsionáriu 

sira mak hanesan pesoal finansa, rekursu umanu (RU) no pesoal IT. Alende ne’e, kada 

prokuradór iha karreta ida (1) no rezidénsia própria.  

 

Tabela 17: Lista fasilidade Ministériu Públiku RAEOA 

Nú. Fasilidade Montante Observasaun 

1. Karreta ba prokuradór sira  2 Hilux no Rush 

2. Karreta operasionál 1 Hilux 

3. Motorizada operasionál 3 
KLX, Mega-Pro, Supra 

X 

4. Komputadór ba ofisiál justisa 6   

5. Komputadór ba pesoal finansa 1   

6. Komputadór ba pesoa IT 1   

7. Rezidénsia 2   

 

Fatin no Espasu 

 

Similaramente kestaun kona-ba fatin ka espasu própriu ba serbisu MP nian kontinua sai dezafiu 

boot. Maski preokupasaun sira ne’e JSMP rejista no kestiona regularmente ona iha relatóriu 

anual sira anteriór, maibé tuir observasaun JSMP nian, fatin no espasu serbisu kontinua laiha 

solusaun. Hanesan mós diskute ona iha jurisdisaun sira seluk, situasaun ne’e fó impaktu ba 

serbisu MP nian no mós ba konfidensialidade dilijénsia ida-idak nian. Ida-ne’e tanba ofisiál 

dilijénsia sira tuur hamutuk de’it iha sala serbisu ida, nune’e bainhira parte sira hanesan ofendida 

ka vítima, arguidu no testemuña mai hato’o deklarasaun iha de’it sala ne’ebé ofisiál sira serbisu 

ba no dilijénsia ne’e prejudika prinsípiu konfidensialidade no segredu justisa. 

 

2.2.3. Kondisaun Defensória Públiku Munisípiu Dili, Baukau, Suai no Oekusi 

 

Rekursu Umanu Defensoria Públiku Dili 

 

Iha tinan 2024, defensór ne’ebé kolokadu ba Defensoria Públika Dili hamutuk ema na’in 21. 

Hosi totál ne’e feto 4 no mane 17 no númeru feto 4 ne’e inklui ona Defensora Adjunta na’in 1 no 

inspetora jerál na’in ida (1). Hanesan mós númeru defensór mane na’in 17 ne’e inklui ona 

Defensór Públiku Jerál nu’udar responsavél másimu iha irarkia instituisaun. Enkuantu ofisiál 

justisa hamutuk funsionáriu ho jardineiru ho motorizada hamutuk ema na’in 41.    

 

Tabela 18: Lista Rekursu Umanu Defensoria Públiku Dili 

Nú. Profisaun/Papél  Totál 
Sexu Observasaun  

 Mane Feto 

1. Defensór 21 17 4   

2. Ofisiál Justisa 13 - -  

3. Funsionáriu 28 - - 

Administrasaun, rekursu 

umanu, finansa, IT, 

motorista, jardineiru/a13 

 

Fasilidade 

  

Bazeia ba entervista badak ho parte rekursu umanu Defensór Públiku nian, informa katak iha 

tinan 2024 Defensória Públiku Dili, sei nafatin hanesan tinan sira anteriór no laiha mudansa. Ida-

ne’e ba iha fasilidade sira seluk hanesan karreta, motorizada, komputadór mós laiha mudansa sei 

nafatin.  

 

Tabela 19: Lista fasilidade apoiu sira Defensoria Públiku nian 

Nú. Fasilidade Montante Observasaun  

 
13 Alende funsionáriu sira ne’ebé deskreve ona hodi ajuda defensór públiku sira, iha mós funsionáriu destakadu hosi 

instituisaun seguransa sivíl, ida ne’e aplika mós ba defensór públiku jurisdisaun sira seluk. 

1. Karreta operasionál 3 1 iha kondisaun aat  

2. Motorizada 3 1 iha kondisaun aat  

3. Laptop  34 Defensór/a sira mak uza 

4. Desktop  21 
Ofisiál ho funsionáriu sira 

mak uza 

5. Mesin Foto Kopia 1 Di’ak 

6. Mákina Imprimi  2 Di’ak 

 

Kondisaun iha edifísiu Defensória Públiku Dili 

 

Durante períodu tinan 2024 nia laran, Defensória Públiku Dili sei nafatin ho kondisaun ne’ebé la 

favorável atu hala’o serbisu ho di’ak. Purzemplu kondisaun AC ne’ebé la di’ak ne’ebé prejudika 

defensór sira hala’o sira nia knaar la ho konsentrasaun totál.  

 

To’o agora sei koloka defensória na’in rua (2) hamutuk ho ofisiál na’in haat (4) iha sala ida.  Ida-

ne’e implika iha okaziaun balun bainhira defensór ida halo sorumutu hodi fasilita mediasaun ba 

ninia kliente ho ninia adversariu, labele funsiona di’ak tanba espasu ladun sufisiente no laiha 

fatin própriu ba halo mediasaun. Nune’e mós bainhira defensória sira atu ko’alia ho kliente laiha 

liberdade no konviniensia hodi koalia kona-ba natureza kazu ida-idak tuir ninia nesesidade.  

 

JSMP mós releva katak rede internet ne’ebé ladun funsiona ho di’ak prejudika serbisu defensór 

sira nian tanba labele asesu ba lei sira ne’ebé disponivel de’it iha sítiu online sira, labele halo 

peskiza atu hetan referénsia hosi dokumentu importante sira ba interese atu prepara materia 

defeza ka referénsia relevante sira seluk. 

 

Defensória Públiku Munisípiu Baukau  

 

Iha tinan 2024, Defensória Públiku Munisípiu Baukau hamutuk na’in neen (6) mak hala’o knaar 

nu’udar Defensór/a. Hosi defensór na’in 6 ne’e kompostu hosi mane na’in lima (5) no feto na’in 

ida (1) ne’ebé nu’udar mós Koodernadora Defensoria Públiku Baukau. Enkuantu númeru ofisiál 

justisa sira sei kontinua mantein ho númeru anteriór hamutuk na’in lima (5) kompostu hosi Mane 

tolu (3) no feto rua (2). 

 

Kestaun interesante ida ne’ebé JSMP deskobre mak lideransa ne’ebé lidera instituisaun judisiál 

tolu iha Jurisdisaun Baukau hotu-hotu lidera hosi feto, Tribunál Judisiál Primeira Instánsia 

Baukau lidera hosi Dra. Maria Modesta d. A. Viera, nu’udar Juisa Administradora, Ministériu 

Públiku Judisiál Baukau lidera hosi Dra. Remizia da Silva  (Kordenadora Ministériu Públiku) no 

Defensória Públiku Munisípiu  Baukau lidera hosi Dra. Laura Valente Lay (Kordenadora 

Defensória Públiku). JSMP apresia superior sira hosi instituisaun hirak ne’e tanba depozita 

konfiansa ba figura feto profisionál sira atu asegura balansu jéneru serbisu iha áreia  justisa nian.  

 

 

Tabela 20: Lista Rekursu Umanu Defensoria Públiku Baukau 

Nú. Profisaun/Papél Totál 
Seksu Observasaun 

 Mane Feto 

1. Defensór 6 5 1   

2. Ofisiál 5 3 2   

3. Funsionáriu  4 4 0 
(Administrasaun, motorista no  

limpezadór/a) 

 

Fasilidade 

  

Iha fulan Janeiru 2024, Defensoria Públiku Baukau hetan apoiu hosi UNDP atu kontribui ba 

melloramentu serbisu Defensoria Públiku Baukau nian. Apoiu hirak mak hanesan Laptop 2 (rua) 

no printer rua (2). Antes ida-ne’e, Defensoria Públiku Baukau iha tiha ona karreta operasionál 

hamutuk tolu (3), motorizada tolu (3), komputadór ba kada defensór, inklui ofisiál justisa sira.  

 

Alende ne’e, iha 24 Outubru 2024 Defensória Públiku Baukau mós hetan ajuda hosi Prezidente 

Republika hanesan komputadór ho modelu desktop ida (1) ho AC rua (2). Defensória Públika iha  

rezidénsia ida ne’ebé agora dadauk Koordenadór Defensória Públiku mak okupa no defensór 

públiku na’in rua (2) hela iha uma rasik no na’in ida (1) seluk hela uma arendamentu 

komunidade nian. 

 

Tabela 21: Lista fasilidade apoiu sira iha Defensoria Públiku Bukau 

Nú. Fasilidade Montante Observasaun 

1. Karreta operasionál 3  

2. Motorizada 3  

3. Komputadór ba defensór 6  

4. Komputadór ba ofisiál justisa 6  

5. Rezidénsia 1  

 

Kapasitasaun 

 

Iha 28-29 Outubru 2024 Defensória Públiku Baukau partisipa iha formasaun komplementár 

materia kona-ba hapara violénsia bazeia ba jeneru ne’ebé organiza hosi ajensia UNDP. Antes 

ne’e iha 22-24 Outubru 2024 Kordenadora Defensória Públiku Baukau partisipa iha konferénsia 

nivel alto ho materia kona-ba violénsia hasoru labarik iha mundu, iha Ótel Timor.  

 

Alende ne’e, programa kapasitasaun ba ofisiál justisa sira fahe ba faze tolu (3). Faze-primeiru iha 

04-05 Abril 2024, faze-segundu; 25-26 Abril 2024 no faze-terseiru 25-27 Juñu 2024. Programa 

kapasitasaun no formasaun komplementár ne’e realiza iha Dili no Ermera, ho tópiku kona-ba 

alterasaun KPP no oinsa atendimentu ba ofendida ba kazu VBJ. 

 

Defensória Públiku Munisípiu Suai  

  

Iha tinan 2024, defensór ne’ebé koloka ba Defensória Públika Suai hamutuk ema na’in tolu (3). 

Enkuantu ofisiál justisa hamutuk ema na’in lima (5). Tabela kraik hatudu rekursu umanu sira 

ne’ebé apoiu funsionamentu Defensória Públiku Distritál Suai nian. 

 

Tabela 22: Lista Rekursu umanu Densória Públiku Suai 

 

Nú. Profisaun/Papél  Totál Seksu Observasaun 

Mane Feto  

1. Defensór 3 3 -   

2. Ofisiál justisa 5 5 -   

3. Funsionáriu  2 2 - 
(Sekretária defensória públiku, 

motorista no limpezadór/a) 

 Totál 10 10 -  

 

Fasilidade  

 

Iha tinan 2024, Defensória Públiku Suai ho ninia kondisaun nafatin ho tinan anteriór sira no la 

iha mudansa ruma durante períodu tinan 2024. Nune’e mós fasiliadade sira hanesan karreta, 

motorizada no komputadór mós laiha mudansa.  

 

Tabela 23: Lista fasilidade apoiu sira ba Defensoria Públiku Suai  

Nú. Fasilidade Montante Observasaun 

1. Karreta operasionál 2 1 iha kondisaun aat  

2. Motorizada 3 2 iha kondisaun aat  

3. Komputadór ba defensór 3  

4. Komputadór ba ofisiál justisa 5  

5. Rezidénsia 1  

 Totál  14  

 

Defensória Públiku rejiaun Oekusi 

 

Iha jerál tuir JSMP nia observasaun ba Defensória Públiku iha RAEOA katak kondisaun infra-

estrutura nafatin ka laiha mudansa to’o agora inklui moru ne’ebé monu ona maibé to’o agora 

seidauk iha planu reaabilitasaun ruma. 

 

JSMP rejista katak úniku mudansa ne’ebé akontese iha tinan 2024 mak Defensória Públika Jerál 

hasai despaixu ida hodi nomeia Dr. Afonso Gomes Fatima nu’udar Koordenadór Defensória 

Públiku RAEOA hodi troka Dr. Calisto Tout. Nune’e, defensóriu públiku iha RAEOA hamutuk 

ema na’in rua; koodenadór rasik ho Dr. Calisto Tout.  

 

Enkuantu tinan sira antes 2024 ne’e defensóriu públiku hamutuk ema na’in tolu (3) mak 

destakadu iha RAEOA. Iha defensóriu públiku mós laiha pesoal limpeza desde uluk tanba ofisiál 

justisa sira, motorista ho seguransa baibain sira mak troka malu halo limpeza ka limpezadór/a. 

 

Tabela 24: Lista Rekursu Umanu Defensoria Públiku Oekusi  

Nú. Profisaun/Papél  Totál 
Sexu Observasaun 

 Mane Feto 

1. Defensór 2 2 0   

2. Ofisiál 4 3 1   

3. Funsionáriu  1 1 0 Motorista 

4. Siguransa sivíl 3 3 0     

  10 9 1  

Fasilidade 

 

Durante tinan 2024, JSMP la deskobre iha mudansa ruma ba fasilidade serbisu iha Defensória 

Públiku Oekusi. Signifika laiha buat ruma foun ka aumentu ruma ba fasilidade no rekursu ne’ebé 

kontribui ba serbisu defensór sira nian. Defensoria Públiku RAEOA sei mantein ho karreta 

marka Rush maibé karreta ne’e Koordenador Defensória Públiku Oekusi mak utiliza  no karreta 

operasionál ida ne’ebé antes ho kondisaun aat maibé seidauk halo manutensaun to’o agora. 

Enkuantu ba motorizada iha rua maibé ida ho kondisaun aat no ida de’it mak di’ak hodi ofisiál 

justisa sira uza hala’o serbisu lor-loron ninian. 

 

Iha parte seluk rezidénsia Defensória Públiku so iha uma rezidénsia ida ne’ebé agora dadauk 

Koordendor Defensória Públiku mak hela ka utiliza hela no defensór ida seluk hela iha uma 

privadu.  

 

Tabela 24: Lista fasilidade apoiu sira ba Defensoria Públiku Oekusi 

Nú. Sasan Montante Observasaun 

1.  Karreta ho modelu Rush 1 Koordenador DP mak uza 

2.  Karreta operasionál 1   

3.   Motorizada 2   

4. Komputadór ba defensór 2   

5. Komputadór ba ofisiál justisa 4   

6. Mákina imprime boot 1   

7. Rezidénsia 1 
Koordenador DP Oekusi mak 

hela 

 

Tuir JSMP nia observasaun nota katak iha tinan 2024, Defensória Públiku iha RAEOA hetan 

apoiu fasilidade hosi Prezidente Repúbliku hanesan komputadór ida (1 no AC rua (2) hodi monta 

AC ida iha Koordenador Defensória Públiku nia fatin no AC ida seluk monta iha sala sentral 

krime ho sivíl nian. 

 

3. PRODUTIVIDADE NO ASESIBILIDADE 

JULGAMENTU IHA TRIBUNÁL SIRA  

 

3.1. Produtividade iha Tribunál  

 

Produtividade 

 

Bazeia estatistika kazu ne’ebé JSMP asesu hosi Tribunál Rekursu hatudu katak iha tinan 2024, 

Tribunál Judisiál Primeira Instánsia sira (Tribunál Dili, Baukau, Suai no Oekusi) konsege julga 

kazu krime no sivíl ho totál hamutuk 2.968. Hosi Partikularmente Tribunál Primeira Instánsia 

Dili ho númeru juis hamutuk na’in 14 de’it maibé konsege julga kazu hamutuk 1,687 hosi totál 

kazu ne’ebé entrada hamutuk 1,922 no kazu pendente anteriór hamutuk 2,957.  

 

Iha Tribunál Primeira Instánsia Baukau ho juis na’in lima (5) no sira konsege julga kazu 

hamutuk 644 iha tinan 2024 hosi totál kazu entrada hamutuk 738 no kazu pendente anteriór 

hamutuk 742.  Enkuantu Tribunál Primeira Instánsia Suai mós iha juis hamutuk na’in lima (5), 

julga kazu hamutuk 1,006 hosi totál kazu entrada 568 durante tinan 2024 no kazu pendente 

anteriór hamutuk kazu 980.  Alende ne’e, Tribunál Judisiál Primeira Instánsia Oekusi ekipadu ho 

juis na’in rua (2) iha tinan 2024, no julga kazu hamutuk 325 hosi totál kazu 387 entrada no 

pendente anteriór hamutuk 397 kazu. 

 

Mezmuke iha progresu balun, JSMP kontinua nota katak kada tinan kazu entrada/tama ba iha 

tribunál sira aas no kazu pendente anteriór sira barak maibé númeru juis ne’ebé atende atu halo 

julgamentu limitadu. Alende ne’e, juis sira mós kontinua la konsistente ho sira nia ajenda ne’ebé 

sira marka ona. Ezempu kazu balun tribunál marka atu halo julgamentu iha tuku sia (9:00) maibé 

julgamentu foin bele hahú iha tuku sanulu-resin-ida (11:00) ka liután.  

 

Prátika inkonsisténsia ba ajenda julgamentu ne’e afeita ajenda kazu seluk nian ne’ebé marka ona 

ba iha tuku 11:00 ka liu tenke adia ba tempu seluk. Situasaun sira ne’e rezulta ba adiamentu no 

prejudika perte sira nia tempu no rekursu ne’ebé sira gasta ona hodi to’o mai tribunál, liuliu sira 

direitu atu asesu ba julgamentu ho lalais no baratu. Ida-ne’e bele mós kauza sosiedade lakon 

konfiansa ba servisu no atendimentu tribunál nian. 

 

Iha tinan 2024 JSMP mós observa katak desizaun ba kazu sira maioria kondena ho pena multa, 

suspensaun ba prizaun nia ezekusaun, pena prizaun no admoestasaun, mezmuke aplikasaun pena 

multa no suspensaun ba pena prizaun nia ezekusaun laiha efeitu iha prevensaun (la iha forsa atu 

hatauk) kondenadu no komunidade. Tribunál mós laiha meiu atu kria mekanizmu própriu hodi 

kontrola kondenadu sira iha períodu suspensaun no defisil atu hatene kondenadu sira repete sira 

nia aktu iha períodu suspensaun. Mezmuke Kódigu Penál prevee atu halo revogasaun ka 

prolongasaun ba suspensaun bainhira kondenadu repete sira ninia aktu iha períodu suspensaun. 

 

Alende kestaun sira kona-ba aplikasuan pena multa no suspensaun ba prizaun nia ezekusaun, 

tribunál mós laiha meiu sira no opsaun atu esplora pena aplikavel sira seluk ne’ebé relevante iha 

ámbitu regra sansionatoria lei penál. Durante observasaun JSMP nian tribunál sira la hatudu 

kreatividade atu esperimenta modalidade pena seluk hanesan pena serbisu afavor ba 

komunidade. JSMP fiar katak pena serbisu afavor ba komunidade ne’e iha poténsia atu halo 

prevensaun bainhira aplika iha forma ida rigor no loloos maibé trbunál sira la hatudu interese atu 

esperimenta modalidade ne’e tanba laiha kondisaun ka lejislasaun komplementár atu administra 

prosesu ne’e.14   

 

 
14Atualizasaun Justisa https://jsmp.tl/wp-content/uploads/Ikus-Versaun-final-Justisa-update-atual_Pena-

SerbisuAfavorbaKomunidade_Setembru-2024-2-1-1.pdf 

 

 

https://jsmp.tl/wp-content/uploads/Ikus-Versaun-final-Justisa-update-atual_Pena-SerbisuAfavorbaKomunidade_Setembru-2024-2-1-1.pdf
https://jsmp.tl/wp-content/uploads/Ikus-Versaun-final-Justisa-update-atual_Pena-SerbisuAfavorbaKomunidade_Setembru-2024-2-1-1.pdf

3.2. Tradutór iha Tribunál Judisiál Primeira Instánsia sira 

 

Knaar tradutór importante tebes iha setór justisa tanba tradutór sira bele fasilita komunikasaun 

iha tribunál bainhira iha dezafiu/barreira sira kona-ba komunikasaun entre intervienente sira ho 

autór iha tribunál no asuntu administrasaun sira iha prosesu justisa formál. Papél tradutór la’os 

apenas transmite informasaun de’it maibé transmite konteudu deklarasaun ka depoimentu ne’ebé 

konstitui materia ba prova ne’ebé ezije informasaun ninia orijinalidade no ninia klareza, 

verdadeiru atu fasilita autoridade judisiáriu sira hodi halo justisa ho loloos.   

 

Lingua nu’udar instrumentu ka meiu importante atu asesu ba justisa no asegura katak prosesu 

legál sira bele iha balansu no la’o ho justu no kredivel ba parte hotu-hotu ne’ebé envolve 

prosesu. Lingua mós harii konfiansa iha sistema jurídiku no promove asesu ba justisa, ba 

interviniente sira ne’ebé labele kompriende lingua ne’ebé aplika iha tribunál sira, prosesu ka 

espresa sira nia direitu ho klaru, sira la kontente ho rezultadu ne’e. 

 

Bazeia ba artigu 82 Kódigu Prosesu Penál (KPP) ne’ebé preve katak aktu prosesuál hotu-hotu iha 

tribunál tenke uza Timor-Leste nia lian ofisiál Tetun no Portues. Iha artigu 83 KPP preve mós 

kona-ba nomeasaun ba intérprete katak kuandu ema ne’ebé tenke fó ka simu deklarasaun la 

hatene lian ofísiál (Tetun no Portuges), tribunál tenke nomeia intérprete ba nia, tradutór nia knaar 

iha tribunál mós atu halo tradusaun no dokumentu ofisiál ba iha lian Portuges no Tetun. 

 

Relasiona ho kestaun ne’e, bazeia ba JSMP nia monitorizasaun iha tinan 2024, Tribunál Judisiál 

Primeira Instánsia sira kontinua hasoru problema kona-ba tradutór ba lian materna, lian jestual 

no inklu lian sira seluk. 

 

Tabela 25: Lista tradutór sira iha kada juridísaun 

Nú Tribunál Tradutór ba Lian  Totál 

1 Juridísaun Tribunál Primeira 

Instánsia Dili 
• Portuges ba Tetun 

• Ingles ba Tetun 

• Indonezia ba Tetun 

3 

2 Juridísaun Tribunál primeira 

Instánsia Baukau 
• Portuges ba Tetun 

• Ingles ba Tetun 

• Indonezia ba Tetun 

Lian materna  

• Maksa’e ba Tetun 

• Fataluku ba Tetun 

• Maklero ba Tetun 

• Sa’ane ba Tetun 

• Vaemua ba Tetun 

• Galole ba Tetun 

• Midiki ba Tetun  

• Tetun terik ba Tetun 

• Kairui ba Tetun no, 

• Waimua ba Tetun 

4 

3 Juridísaun Tribunál Primeira 

Instánsia Suai 
• Portuges ba Tetun 

• Tetun terik ba Tetun 

• Bunak ba Tetun 

2 

4 Juridísaun Tribunál Primeira 

Instánsia Oekusi 
• Baikenu ba Tetun na’in 

rua (2) 

• Ingles ba Tetun   

3 

 

Mezmuke tribunál sira iha ona tradutór sira ba lian ofisiál (Portuges no Tetun), ba lian materna 

balun no lian sira seluk hanesan Ingles no Indonézia maibé lingua kontinua sai obstakulu iha 

setór justisa. Tuir rezultadu monitorizasaun JSMP nian iha tinan 2024, kada jurisdisaun kontinua 

hasoru obstakulu sira hanesan tuir mai:  

 

3.3. Obstaklu sira ba tradutór iha Tribunál Judisiál Primeira Instánsia 

Dili, Baukau, Suai no Oekusi. 

 

Obstaklu sira ba tradutór iha Tribunál Judisiál Primeira Instánsia Dili 

 

Hanesan hatudu iha tabela iha leten, Tribunál Judisiál Primeira Instánsia Dili iha tradutór 

hamutuk na’in tolu (3) ne’ebé halo tradusaun hosi lian Portuges, Inglés no lian Indonézia ba lian 

Tetun no Tetun ba iha Portuges, Inglés no Indonézia. Maibé tradutór ba lian materna sira 

hanesan lian Kemak, Mambae, Tokodede no Makasa’e laiha tradutór nune’e bainhira iha 

komunidade (intervienente) sira la hatene lian ofisiál, tribunál nomea ofisiál sira ne’ebé hatene 

lian materna hodi halo tradusaun ba parte sira. 

 

Obstaklu seluk ne’ebé tribunál Dili hasoru mak laiha tradutór permanente ba lian Mandarin, 

nune’e bainhira iha intervienente sira sidadaun Cineza, tribunál buka no halo kontratu ho tradutór 

hosi liur. 

 

Alende kestaun sira iha leten, Tribunál Judisiál Primeira Instánsia Dili mós hasoru barreira kona-

ba tradutór ba lian jestual, iha tradutór lian jestual ne’ebé tribunál bele nomeia maibé nafatin iha 

problema tanba sidadaun ho defisiénsia tilun (la hatene ko’alia) barak la hatene lian jestual. 

 

Obstakulu sira ba tradutór iha Tribunál Judisiál Primeira Instánsia Baukau 

 

Tribunál Judisiál Primeira Instánsia Baukau iha tradutór na’in haat (4) ne’ebé hatene no halo 

tradusaun ba lian materna sira iha Jurisdisaun Tribunál Baukau ba iha lian ofisiál (Tetun no 

Portuges) inklui lian Portuges, Ingles no Indonézia. Maibé bazeia ba observasaun JSMP nian 

tradutór ida ho idade avansadu ona (idozu) no iha problema ho tilun (rona la moos) dalaruma 

autór Judisiál sira husu pergunta ruma tenke repete no intervienente sira mós tenke ko’alia repete 

antes tradutór refere transmite fali ba autór Judisiál no intervienente sira. Tradutór refere hanesan 

tradutór ba lian materna midiki, terik, kairui, waimua, makasa’e ho lian nasionál tetun no 

portuges, lian Indonezia no lian Ingles. 

Obstaklu seluk mak iha jurisdisaun tribunál Baukau seidauk iha tradutór ba lian materna Galole 

no lian Nau-eti bainhira iha intervienente sira ne’ebé ko’alia lian materna rua ne’e no presiza 

tradutór. Prátikamente tribunál bain-bain nomeia ofisiál sira ne’ebé hatene lian rua ne’e hodi halo 

tradusaun. Independentemente hosi obstakulu hirak ne’e, felizmente iha tinan 2024, iha 

jurisdisaun Tirbunál Baukau la hasoru difikuldade ba tradutór.  

 

Iha Jurisdisaun Tribunál Baukau mós tradutór ba lian materna Nau-Eti seidauk iha, intervienente 

sira balun hosi Uatulariu, Uatukarbau no Postu Baguia la hatene lian ofisiál, tribunál sempre 

nomeia ofisiál justisa ne’ebé hatene lian refere mak halo tradusaun.  

 

Obstaklu sira ba tradutór iha Tribunál Judisiál Primeira Instánsia Suai 

 

Tribunál Judisiál Primeira Instánsia Suai iha tradutór na’in rua (2) ne’ebé durante ne’e halo 

tradusaun hosi lian materna Bunak ba iha lian ofisiál Tetun, no Tetun ba Portuges no Portuges ba 

Tetun. Tuir rezultadu monitorizasaun JSMP nian Tribunál Judisiál Primeira Instánsia Suai iha 

tinan 2024 nafatin hasoru problema ba tradutór iha lian materna Kemak tanba bainhira tribunál 

Suai halo julgamantu ba kazu abuzu seksuál ba menór ida ne’ebé arguidu la hatene lian ofisiál, 

tribunál nomeia Guarda Prizaun Suai hodi halo tradusaun.   

 

Obstaklu sira ba tradutór iha Tribunál Judisiál Primeira Instánsia Oekusi 

 

Iha tinan 2024, tradutór iha Tribunál Judisiál Primeira Instánsia Oekusi iha ema na’in tolu (3) 

feto na’in rua no mane ida ne’ebé serbisu halo tradusaun hosi lian materna Baikenu ba lian Tetun 

no lian Tetun ba lian materna Baikenu. Iha tradutór ida mak durante ne’e halo tradusaun lian 

Ingles ba iha lian ofisiál Tetun banhira iha intervienente sira hosi estranjeiru ne’ebé ho lian 

Inglés.  

 

Enkuantu tradutór ba lian Indonézia no lian Portuges to’o agora Tribunál Judisiál Primeira 

Instánsia Oekusi seidauk iha nune’e bainhira iha kazu ruma presiza tradutór lian Portuges no 

Indonézia, Tribunál Judisiál Primeira Instánsia Oekusi husu apoia ba iha tradutór sira hosi 

Tribunál Judisiál Primeira Instánsia Dili mak sei apoia halo tradusaun. Mezmuke nune’e durante 

ne’e iha tinan 2024, laiha kazu ruma ne’ebé julga no presiza tradutór lian Portuges no Indonézia.  

 

4. ASESIBILIDADE IHA TRIBUNÁL BA EMA HO 

DEFISIÉNSIA  

 

Iha artigu 16) KRDTL garante katak sidadaun hotu-hotu iha dever no direitu hanesan iha lei nia-

oin no bandu maka’as kualkér forma diskriminasaun oioin inklui tanba razaun ka kondisaun 

defisiénsia fíziku ka mentál. Nune’e mós iha artigu 26 kona-ba asesu ba tribunál sira define 

kona-ba ema hotu-hotu iha direitu atu bá tribunál hodi defende sira nia direitu no interese sira 

ne’ebé lei proteje no labele nega justisa ba ema ida, tanba de’it nia la iha kbiit osan nian. 

Prinsípiu universalidade no igualdade, Konstitusionalmente hetan protesaun ne’ebé ho objetivu 

atu garante katak sidadaun hotu-hotu hanesan iha lei nia oin, goza direitu hanesan no sujeita ba 

devér hanesan.  

 

Mezmuke Konstituisaun garante tratamentu hanesan ba ema hotu, maibé defaktu JSMP nia 

monitorizasaun hatudu katak fasilidade no infraestrutura tribunál sira kuaze laiha kondisaun 

ne’ebé permite asesibilidade ba ema ka grupu ho nesesidade espesífiku sira. Sala julgamentu sira 

balun iha andar leten no ida-ne’e difikulta ona ema ho defisiénsia sira-nia asesu, liuliu ema sira 

ne’ebé́ ho defisiénsia fíziku no defisiénsia matan sira no laiha mós tradutór ba lian jestual ba ema 

ho defisiénsia iha komunikasaun nian.  

 

Iha parte seluk ema ho defisiénsia sira no sira ninia família sira liuliu iha área remota sira laiha 

koñesimentu no asesu informasaun kona-ba oinsá atu prosesa sira-nia kazu bainhira sira sai 

ofendida ka vítima. Ida-ne’e implika katak bainhira iha kazu ruma ne'ebé envolve ema ho 

defisiénsia sai ofendida ka vítima, dala barak família sira hili atu rezolve tuir kustume ka 

tradisaun iha família laran ka justisa informál duke lori ba prosesu tuir sistema justisa formál. 

Kazu sira hanesan ne’e dala barak mós família rua rezolve sein envolve mós ofendida ka vítima 

sira tanba família sira konsidera katak ofendida ka vítima sira laiha direitu atu partisipa no la 

kumpriende kona-ba prosesu ne’e. Mezmuke dalaruma sira bele marka prezensa no partisipa iha 

rezolusaun kazu ne’e, laiha espasu ka oportunidade adekuada ba sira atu espresa sira nia hanoin 

no hakarak. 

 

Iha tinan barak ona JSMP hamutuk ho parseiru sira halo advokasia atu tribunál sira bele kria 

kondisaun ne’ebé apropriadu hodi responde ba preokupasaun sira ne’e. Esforsu hirak ne’e 

finalmente iha instalasaun ba edifísiu foun Tribunál Judisiál Primeira Instánsia Dili, hatudu duni 

mudansa signifikativu ne’ebé inklui fatin espesífiku ho fasilidade sira kompletu, nune’e bele 

responde ona ba ema ho defisiénsia sira ninia preokupasaun sira durante ne’e bainhira lori sira 

sira nia kazu atu prosesu tuir justisa formál. Maibé iha Tribunál Primeira Instánsia sira seluk, sei 

hasoru dezafiu ka obstakulu oioin tanba infraestutura tribunál sira sei nafatin ho kondisaun 

ne’ebé la sensivel no pro ema ho defisiénsia sira ninia realidade. 

 

JSMP konsidera katak importante atu iha instalasaun futuru tribunál judisiál primeira instánsia 

sira seluk sei uza TJPI Dili nu’udar referénsia atu asegura katak nesesidade espesífiku ba grupu 

hirak ne’e hetan atensaun própriu.  

 

 

 

 

Tabela 26: Estatutu kazu ne’ebé envolve ema ho defisiénsia iha tinan 2024  

Ema ho defisiénsia sira Totál 

Ema ho defisiénsia nu’udar vítima (ofendida) 7 

Ema ho defisiénsia nu’udar arguidu 2 

Totál 9 

Tabela 27: Tipu kazu envolve ema ho defisiénsia ne’ebé JSMP monitoriza iha tinan 2024 

Tipu kazu Artigu sira Númeru 

Abuzu seksuál ba ema ne'ebé labele 

reziste  Artigu 179 KP 4 

Violasaun seksuál ho agravasaun  Artigu 172, 173 KP 1 

Violasaun seksuál  Artigu 172 KP 1 

Ofensa ba integridade fízika simples  

Artigu 145 KP & & Artigu 2, 

3, no 35 letra (b) LKVD 1 

Maus-tratus ba kónjuje Artigu 154 KP 1 

Ofensa ba integridade fízika grave  Artigu 146 KP 1 

Totál  9 

 

Tabela 28 : Kazu envolve ema ho defisiénsia kada jurisdisaun iha 2024 

Tipu kazu Dili Baukau Suai Oekusi Totál 

Kazu envolve ema ho defisiénsia 0 0 8 1 9 

Krime seluk 139 163 84 111 497 

Totál 139 163 92 112 506 

Hosi gráfiku iha leten hatudu katak iha tinan 2024, bazeia ba observasaun JSMP nian iha tribunál 

judisiál primeira instánsia hotu hatudu katak kazu ne’ebé envolve ema ho defisiénsia no ninia 

prosesu konsege to’o iha tribunál hamutuk kazu sia (9) de’it. Ho totál kazu ne’e hatudu katak 

ema ho defisiénsia barak mak seidauk hatene kona-ba oinsa atu prosesu sira nia kazu tuir prosesu 

justisa formál.  

 

5. IGUALDADE JENÉRU  

 

5.1. Kazu Violénsia Bazeia ba Jéneru 

 

Krime ho natureza violénsia bazeia ba jéneru reprezenta persentajen signifikativu hosi kazu sira 

ne’ebé lori ba sistema justisa formál no kontinua sai preokupasaun sériu iha sistema justisa iha 

Timor-Leste. Peskiza sira hatudu katak feto no labarik feto sira kontinua sai alvu ba violénsia no 

diskriminasaun oioin iha família no sosiedade.  

 

Monitorizasaun JSMP iha tribunál sira durante tinan 2024 kontinua konfirma prevalénsia ida-

ne’e. Iha tinan 2024 JSMP monitoriza kazu hamutuk kazu 506. Hosi totál kazu ne’e, iha kazu 

375 ka pursentu 74% mak envolve feto no labarik feto sai ofendida ka vítima. Entretantu kazu 

sira ne’ebé hasoru mane no labarik mane iha kazu 10 ka reprezenta pursentu 2% hosi totál kazu 

ne’ebé JSMP monitoriza. Dadus hirak ne’e hatudu katak feto no labarik feto barak iha teritóriu 

Nasionál kontinua hetan violénsia no diskriminasaun oioin hosi membru família no komunidade.  

Iha tinan sira ikus ne’e kazu VBJ konsistentemente okupa fatin aas liu iha setór justisa.  

Relatóriu JSMP hosi tinan 2020 to’o 2022 hatudu katak entre 71% -75% hosi totál kazu krime 

sira ne’ebé JSMP monitoriza mak kazu VBJ.15 Nune’e mós iha tinan 2023-2024 kazu sira hatudu 

tendénsia hanesan maibé, instituisaun justisa sira lahatudu esforsu no ezersísiu institusionál ho 

vizaun ida klara atu responde ba realidade hirak ne’e. Tribunál so ezerse de’it papél funsionál atu 

julga krime hirak ne’e, bainhira lori ba tribunál, maibé la iha estratéjia própriu hodi prevene 

krime hirak ne’e kontinua prevelese iha komunidade. Tribunál nia desizaun sira la énfaze ba 

objetivu pena no medida ne’ebé hatuur iha Kódigu Penál16 hodi prevene krime potensial seluk 

akontese iha futuru, maibé maioria desizaun sira foku de’it ba oinsa  konklui lista naruk ba kazu 

individual sira ne’ebé lori ba tribunál. 

 

Ho trend ka prevalénsia hirak ne’e, tuir loloos tribunál tenke konsidera atu avalia no projeta 

estratéjia intervensaun liuhosi desizaun sira ho kualidade atu haruka mensajem ida klaru ba 

sosiedade katak estadu liuhosi tribunál la tolera ho violénsia hasoru feto (VBJ), enfaze iha 

medida sira ba prevensaun liuhosi eskolla pena ne’ebé adekuada no rigor, no konsentra 

formasaun sira ne’ebé orientadu ba nesesidade kazu sira ne’ebé akontese iha tribunál. 

Tuirmai gráfiku totál kazu Violénsia Bazeia ba Jéneru (VBJ) ne’ebé́ JSMP monitoriza iha tinan 

2024 

 

Tabela 29: Ofensa prinsipál sira violénsia bazeia ba jéneru kontra feto no labarik feto iha 

tinan 2024  

Tipu kazu  Nu. Kazu 

Violénsia bazeia ba jéneru hasoru feto no labarik feto 375 

Violénsia bazeia ba jéneru hasoru mane no labarik mane 10 

Krime seluk 121 

Totál 506 

 

 

 

 

 

 

 

 

 

 

 

 

 

Hosi tabela no gráfika iha leten hatudu katak kazu violénsia bazeia ba jéneru kontinua hatudu 

ninia porsentazen ne’ebé boot kompara ho kazu sira seluk. Alende tendénsia hirak ne’e, maibé 

JSMP mós kontinua rejista dezafiu oioin iha kazu violénsia bazeia ba jéneru. Purzemplu 

 
15 Relatóriu Anuál/Institusionál JSMP 2022, pajina, 12, 13, disponivel: https://jsmp.tl/wpcontent/uploads/Relatóriu-

Institusional_TETUN.pdf 
16 Artigu 61 Kodigu Penál kona-ba objetivu sentensa;  Pena ho medida ba seguransa aplika ho finalidade (objetivu) 

atu proteje bem-jurídiku esensiál ba vida iha sosiedade no atu reintegra ajente iha sosiedade. 

https://jsmp.tl/wpcontent/uploads/Relatoriu-Institusional_TETUN.pdf
https://jsmp.tl/wpcontent/uploads/Relatoriu-Institusional_TETUN.pdf

julgamentu sira ba kazu VBJ kontinua atrazu no implika ba kazu pendente barak tanba kestaun 

transferénsia juis hosi tribunál ida ba fali tribunál seluk (movimentasaun juis nian), prokuradór 

no defensór sira balun la kumpri ajenda/la marka prezensa ba julgamentu no laiha kolaborasun 

di’ak hosi parte interveniente sira. 

  

JSMP mós observa katak prevalénsia desizaun sira kontinua laiha mudansa boot. Tribunál sira 

kontinua kondena arguidu sira ho de’it pena multa, suspensaun ba pena prizaun sein regra ba 

konduta ka dever adisionál no pena prizaun sein inklui indemnizasaun sivíl. JSMP mós rejista 

katak iha tendénsia pena ka sentensa hirak ne’ebé tribunál ka juis sira aplika hatudu variedade 

oioin no laiha konsisténsia hosi kazu ida-idak ba kazu sira seluk, mezmuke kazu hirak ne’e ho  

tipu no karakteristika ne’ebé hanesan.  

 

Maski juis ida-rua hatudu sensibilidade forte ba kazu violénsia bazeia ba jéneru sira, maibé iha 

okaziaun barak JSMP observa katak sei iha juis balun kontinua halo pergunta ho maneira 

estereótipu no diskriminatóriu. Tanba ne’e, JSMP ezije tribunál atu dezenvolve matadalan kona-

ba sentensa ba kazu violénsia bazeia ba jéneru maibé to’o agora laiha resposta kona-ba asuntu 

ne’e. 

 

Iha parte seluk, iha tinan 2024 Ministériu Públiku liuhosi apoiu Asian Development Bank, 

dezenvolve ona manual investigasaun ba kazu VBJ17 ba Prokuradór sira, maibé JSMP nota katak 

manual ne’e seidauk internaliza ho didi’ak no iha imprensaun katak prokuradór sira balun la 

refere ba matadalan ne’e bainhira halo investigasaun no akuzasaun.  

 

6. KAZU VIOLÉNSIA DOMÉSTIKA  

 

Violénsia doméstika nu’udar forma ida hosi violénsia bazeia ba jéneru no violénsia doméstika 

nu’udar tipu krime ida ne’ebé komún liu akontese iha kualkér família sira hotu iha Timor-Leste. 

Hosi rezultadu monitorizasaun JSMP nian releva katak kazu violénsia doméstika nu’udar kazu 

ne’ebé barak liu lori ba tribunál, depoisde Lei N.7/2010 (L-KVD) kona-ba Lei Kontra Violénsia 

Doméstika tama iha vigor. 

 

Lei N.7/2010 (LKVD) ne’ebé promulga iha tinan 15 liuba kotuk introdús atu garante protesaun 

no fornese enkuadramentu legál hodi prosesa efetivamente kazu violénsia doméstika iha sistema 

justisa formál. Alende ne’e, atu prevene no kombate violénsia doméstika no fornese asisténsia ba 

vítima sira iha nivel ka faze prosesual hotu iha setór justisa. Partikularmente lei ne’e rekoñese 

violénsia doméstika nu’udar krime públiku; ne’e katak ema hotu-hotu ne’ebé iha koñesimentu 

violénsia doméstika iha família iha obrigasaun atu relata ba autoridade polísia ka autoridade 

kompetente sira seluk. Ida-ne’e ho objetivu atu haruka mensajen ba komunidade katak violénsia 

doméstika ne’e la aseitavel no atu asegura kazu hot-hotu lori ba iha tribunál.  

 

 
17MANUÁL KONA-BA INVESTIGASAUN BA OFENSAS VIOLÉNSIA BAZEIA BA JÉNERU BA MINISTÉRIU 

PÚBLIKU TIMOR-LESTE Maiu 2024  https://lpr.adb.org/sites/default/files/2024-

06/TET%20Final%20Handbook%20-%20Web%20Version_0.pdf  

https://lpr.adb.org/sites/default/files/2024-06/TET%20Final%20Handbook%20-%20Web%20Version_0.pdf
https://lpr.adb.org/sites/default/files/2024-06/TET%20Final%20Handbook%20-%20Web%20Version_0.pdf

Mezmuke, kada tinan kazu violénsia doméstika kontinua rejista aas iha jurisdisaun tribunál sira 

hotu-hotu. Feto no labarik barak mak kontinua hetan abuzu ho tipu violénsia oioin hosi sira nia 

laen-kaben, parseiru ka maun alin sira hosi membru família uma-laran.  

 

Iha tinan 2024, JSMP monitoriza kazu ho natureza violénsia doméstika hamutuk 317 ka pursentu 

63 63)% hosi totál kazu 506 ne’ebé JSMP monitoriza iha tribunál sira. Hosi totál kazu ne’e, kazu 

envolve feto no labarik feto sai ofendida ka vítima hamutuk 297 ka atinze pursentu 94 (94%), 

kazu envolve mane sai ofendidu ka vítima hamutuk 17 ka pursentu 5 (5%) no feto mane sai 

ofendida ka vítima hamutuk 3 ka pursentu 1 (1%). 

 

Tuir mai tabela tipu kazu sira hosi kazu violénsia doméstika ne’ebé JSMP montoriza iha tinan 

2024 no tabela rezultadu monitorizasaun hosi kada jurisdisaun.  

 

Tabela 30: kazu VD ne’ebé JSMP monitoriza iha tinan 2024 

Tipu kazu  Artigu sira Nú. Kazu 

Ofensa ba integridade fízika simples – VD 

Artigu 145 KP & Artigu 2, 3, no 

35 letra (b) LKVD 261 

Maus-tratus ba kónjuje – VD 

Artigu 154 KP & Artigu 2, 3, no 

35 letra (a) LKVD 31 

Ofensa ba integridade fízika simples - VD & 

arma brankas  

Artigu 145 KP & Artigu 2, 3, no 

35 letra (b) LKVD & Artigu 2 

nú.1 (f) no 20 hosi Lei Nú. 5/2017 6 

Ofensa ba integridade fízika simples - VD & 

ameasa 

Artigu 145 KP & Artigu 2, 3, no 

35 letra (b) LKVD & Artigu 157 

KP 2 

Ofensa ba integridade fizika simples - VD & 

danu simples 

Artigu 145 KP & Artigu 2, 3, no 

35 letra (b) LKVD & Artigu 258 

KP 1 

Abuzu seksuál ba menór ho agravasaun – 

VD 

Artigu 177(1), 182 KP & Artigu 

2, 3, no 35 letra (b) LKVD 1 

Ofensa ba integridade fizika simples - VD & 

Ofensa ba integridade fizika simples 

Artigu 145 KP & Artigu 2, 3, no 

35 letra (b) LKVD &Artigu 145 

KP 1 

Ofensa ba integridade fizika simples - VD & 

Ofensa ba integridade fizika grave – VD 

Artigu 145,146 KP & Artigu 2, 3, 

no 35 letra (b) LKVD 1 

Maus-tratus ba menór 

Artigu 155 KP & Artigu 2, 3, no 

35 letra (b) LKVD 1 

Ofensa ba integridade fizika simples - VD & 

Danu simples & arma brankas 

Artigu 145 KP & Artigu 2, 3, no 

35 letra (b) LKVD & Artigu 258 

KP & Artigu 2 nú.1 (f) no 20 hosi 

Lei Nú. 5/2017 1 

Omisídiu Agravadu - VD & arma brankas 

Artigu 139 KP & Artigu 2, 3, no 

35 letra (b) LKVD & Artigu 2 

nú.1 (f) no 20 hosi Lei Nú. 5/2017 1 

Violasaun seksuál ho agravasaun - VD 

Artigu 172 & 173 KP - VD & 

artigu 2, 3, no 35 letra (b) LKVD 1 

Violasaun seksuál-VD 

Artigu 172 KP - VD & artigu 2, 3, 

no 35 letra (b) LKVD 1 

Koasaun seksuál ho agravasaun & violasaun 

seksuál ho agravasaun – VD 

Artigu 171, 173 & Artigu 172, 

182 nu 1 KP  & Artigu 2, 3, no 35 

letra (b) LKVD 1 

Interrupsaun ba gravidéz – VD 

Artigu 141 KP & Artigu 2, 3, no 

35 letra (b) LKVD 1 

Aktu seksuál ho adolexente ho agravasaun-

VD 

Artigu 178, 182 KP & Artigu 2, 3, 

no 35 letra (b) LKVD 1 

Abuzu seksuál ba menór & Sirkunstánsia 

agravante jerál – VD 

Artigu 177(1), 52 (l) KP & Artigu 

2, 3, no 35 letra (b) LKVD 1 

Abuzu seksuál ba menór  - VD 

Artigu 177(1) KP & Artigu 2, 3, 

no 35 letra (b) LKVD 1 

Koasaun seksuál & violasaun seksuál – VD 

Artigu 171, 173 & Artigu 172, 

182 nu 1 KP & Artigu 2, 3, no 35 

letra (b) LKVD 1 

Koasaun seksuál, ezibisionizmu seksuál & 

ofensa ba integridade fízika simples- Insestu 

& VD 

Artigu 171, 181 & 145 KP & 

Artigu 2, 3, no 35 letra (b) LKVD 1 

Abuzu seksuál ba menór ho agravasaun, 

violasaun seksuál ho agravasaun – VD 

Insestu 

Artigu 177(1) & 182, 172,173 KP 

& Artigu 2, 3, 35 letra (b) LKVD 1 

Totál   317 

 

Tabela 31 ho gráfika totál kazu violénsia doméstika bazeia ba vítima ninia seksu 

Seksu Númeru seksu 

Feto 297 

Mane 17 

Feto & mane 3 

Totál 317 

Hosi gráfika iha leten hatudu katak feto no labarik feto sira kontinua sai vítima ba aktu violénsia 

sira hosi sira nia membru família. Feto no labarik feto sira kontinua moris iha situasaun ida 

vulneravél iha sosiadade. Kazu sira ne’e kontinua rejista aas iha tribunál sira tanba instituisaun 

sira ne’ebé estadu fó fiar atu halo prevensaun no protesaun kontinua hasoru dezafiu oioin iha sira 

nia knaar. Partikularmente, iha setór justisa, entidade relevante no kompetente sira seidauk 

hatudu esforsu ho vizaun institusionál ida-ne’ebé klaru oinsa trata kazu no natureza espesífiku 

sira ne’e. 

 

6.1. Inkonsisténsia promove akuzasaun no aplikasaun pena iha kazu 

violénsia doméstika  

 

JSMP kontinua rejista inkonsistensia artigu sira iha akuasaun no aplikasaun ba pena iha kazu 

violénsia bazeia ba jeneru sira, partikularmente ba kazu violénsia doméstika. Kódigu Penál 

estabelese katak objetivu hosi aplikasaun pena ho medida seguransa mak atu no eduka ajente no 

membru komunidade sira seluk hodi kontribui ba prevensaun jerál iha futuru. Iha kontestu 

nosaun ida-ne’e ne’e rekere esforsu no kombinasaun vizaun institusional ida klaru kona-ba oinsa 

atu trata kazu sira ho natureza vioensia bazeia ba jeneru, partikularmente iha kazu violénsia 

doméstika sira iha aprosimasaun ida-ne’e rigór no orientadu. Ne’e inklui oinsa halibur prova no 

eskolla provizaun ne’ebé loloos no konsistente ba kazu violénsia doméstika sira. 

 

JSMP fiar metin katak akuzasaun no desizaun ne’ebé kualidade mak akuzasaun ne'ebé konstitui 

elementu objetivu no subjetivu iha krime ida-idak nia tipu legál no iha konsiderasaun ba 

sirkunstansia hotu ne'ebé haleu krime ida nia tipu. Hanesan mós desizaun ne’ebé kualidade mak 

dezisaun ne’ebé akumula elementu sujetivu, objetivu no sirkunstánsia hotu-hotu ne’ebé haleu 

krime ida nia tipu legál no desizaun ne’e tenke reflete objetivu pena ne’ebé prevee kona-ba 

prevensaun espesiál ba kondenadu no prevensaun jerál ba komunidade. 

 

Bazeia ba JSMP nia observasaun durante ne’e desizaun ba kazu sira ho natureza violénsia 

doméstika no analiza sira ba provizaun artigu 145 no 154 KP sei kontinua sai dilema no dezafiu 

boot. JSMP releva katak iha diferensia interpretasaun no aplikasaun ba provizaun artigu rua ne’e. 

Maioria autór tribunál sira konsidera aktu arguidu nian nu’udar krime maus-tratus bainhira iha 

prova kona-ba repetisaun ka arguidu komete krime ne’e dalabarak ona.  Bainhira laiha faktu 

kona-ba repetisaun, un prokuradór sei akuza de’it ho artigu 145 KP kona-ba ofensa ba 

integridade fízika simples, mezmuke kazu balun ninia gravidade boot no arguidu halo tratamentu 

kruel no rezulta ofendida ka vítima sira trauma, mo’e, ta’uk no ate lakon konsensia ka dezmaia.  

Diferensa interpretasaun no aplikasaun ne’e fó impaktu ba aplikasaun pena sira ne’ebé la justu 

no la proporsionál (la balansu) tuir krime ida-idak nia gravidade no sirkunstánsia sira. Kestaun 

interpretasaun no aplikasaun ne’ebé la uniforme fó impaktu ba justisa, liuliu ba parte sira ne’ebé 

buka justisa.  

 

JSMP regularmente diskute preokupasaun ne’e liuhosi meiu oioin atu konvense autór judisiáriu 

sira hodi muda sira ninia maneria interpretasaun ba artigu rua ne’e, maibé laiha mudansa 

signifikativu. Tanba ne’e, JSMP kontinua defende katak matadalan sentensa ba krime sira ho 

natureza VBJ mak nu’udar meiu ida apropriadu liu atu orienta juis sira aplika pena ho loloos tuir 

krime ida-idak ninia natureza no gravidade. 

 

JSMP fiar katak bainhira ministériu públiku ho tribunál eskolla provizaun ne’ebé apropriadu ba 

krime violénsia doméstika ka VBJ  sira tuir krime ida-idak ninia gravidade no sirkunstánsia sei 

garante no asegura katak krime ida-idak hetan kondenasaun ne’ebé́ refleta no ekilibriu ho 

arguidu ninia hahalok.  

 

6.2. Krime ne’ebé akontese iha kontestu família maibé la regula iha 

LKVD 

 

Alende preokupasaun sira kona-ba kualidade akuzasaun no desizaun ba kazu violénsia doméstika 

sira, JSMP mós rejista anotasaun kazu balun ne’ebé akontese iha kontestu família ka iha karákter 

violénsia doméstika maibé la akuza no kondena tuir Lei Kontra Violénsia Doméstika. Situasaun 

sira ne’e akontese tanba krime sira ne’e la regula iha Lei Kontra Violénsia Doméstika atu bele 

konsidera hanesan krime públiku. Krime sira ne’e mak hanesan danu, furtu, ameasa no la 

halotuir obrigasaun alimentár.  

 

Dala barak ofendida ka vítima sira sofre krime ne’e hosi sira nia kónjuje ka hosi membru família 

seluk maibé tribunál halo de’it tentativa konsiliasaun no omologa dezisténsia keixa bainhira 

ofendida ka vítima dada fali sira nia kazu, tanba krime hirak ne’e seidauk inkorpora nu’udar 

krime públiku iha LKVD. Agora dadaun iha ona esforsu (ekipa sosiedade sivíl_no governu) atu 

halo alterasaun ba LKVD ne’ebé lidera hosi SEI ho kolabosaun di’ak hosi Ministériu Justisa no 

apoiu hosi TAF hodi hadi’ak lakuna sira ne’e. Espera katak materia alterasaun bele inklui 

preokupasaun hirak ne’ebé identifika ona nu’udar dezafiu atu proteje vítima sira adekuadamente. 

6.3. Tendénsia desizaun sira iha kazu violénsia doméstika  

 

Pena nu’udar sansaun ida ne’ebé aplika ba kondenadu ka nu’udar meiu edukativu ida atu 

individu refere bele muda nia atitude no toman sira iha nia família no sosiedade, nune’e iha 

futuru la bele akontese-tan. Liuhosi kondenasaun ba pena individu ka grupu ne’ebé halo krime 

bele iha arrependimentu ba hadi’ak nia hahalok no kontribui ba paz, seguransa no dame iha 

família no sosiedade.  

 

Bazeia ba monitorizasaun JSMP nian durante tinan 2024, tribunál sira kontinua ho tendénsia 

aplika pena multa, pena prizaun maibé suspende nia ezekusaun no pena admoestasaun. Durante 

observasaun JSMP iha tinan barak nia laran, partikularmente iha tinan 2024, releva katak 

aplikasaun pena ba krime iha natureza violénsia doméstika la prodús efeitu disuasivu liuliu ba 

krime ofensa ba integridade fízika simples ho natureza violénsia doméstika, krime maus-tratus 

ba kónjuje ka maus-tratus ba menór tanba aplikasaun pena sira la apropriadu (la tuir gravidade 

hosi krime idak-idak).  

 

JSMP deskute ona preokupasaun ne’e liuhosi analiza kona-ba tendénsia desizaun no propoin 

tribunál atu esplora modalidade pena ne’ebé preve iha Kódigu Penál hanesan pena traballu 

afavor ba komunidade nu’udar alternativa ba sentensa. Atu haklean liután perspetiva ida-ne’e, 

JSMP organiza sesaun diskusaun ho alvu ba autór judisiáriu sira iha jurisdisaun tribunál haat, 

hahú hosi Oekusi no termina iha Dili iha fulan-Dezembru 201418.  

 

Durante diskusaun juis sira hosi jurisdisaun ida-idak rekoñese katak pena traballu afavor ba 

komunidade nu’udar modalidade pena prinsipál ne’ebé prevee iha Kódigu Penál, maibé juis sira 

kontinua defende katak atu implementa pena ida-ne’e presiza lejislasaun komplementár. 

Mezmuke pozisaun ne’e iha nia rasiosinu legál tuir artigu 81 Kódigu Penál ne’ebé preve kona-ba 

nesesidade ida ne’e, maibé JSMP fiar katak pozisaun ne’e nu’udar estratéjia atu desvia de’it hosi 

neglijénsia ne’ebé durante ne’e akontese. JSMP deskobre katak, maski iha nesidade atu introdús 

lejislasaun komplementár, maibé antes to’o faze ida-ne’e, provizaun aplikavel sira permite 

tribunál atu aplika no ordena entidade sira seluk atu kolabora bainhira juis sira opta modalidade 

ida-ne’e. 

 

Tabela 32: Estatístika desizaun kazu sira hosi tribunál ne’ebé́ JSMP monitoriza 

Tipu desizaun ba kazu violénsia doméstika Totál tipu desizaun 

Pena multa 178 

 
18 1). Autór judisiáriu Tribunál Dili aseita atu aplika pena traballu afavor ba komunidade iha kazu violénsia 

doméstika maibé rekere lejislasaun komplementár atu asegura kolaborasaun serbisu ho MSSI no Ministériu Públiku 

iha implementasaun; 2). Autór judisiáriu sira Jurisdisaun Tribunál Baukau admite pena traballu afavor ba 

komunidade nu’udar alternativa maibé presiza mekanizmu kontrolu atu asegura ninia funsionamentu; 3) Autór 

judisiáriu iha Jurisdisaun Tribunál Suai rekere lejislasaun komplementár 

atu aplika pena traballu afavor ba komunidade no 4). JSMP aprezenta no diskute opsaun pena ne’ebé relevante ba 

kazu violénsia doméstika ho autór judisiáriu sira iha Tribunál RAEOA. 

Suspensaun ba prizaun nia ezekusaun 93 

Pena admoestasaun 14 

Absolve 9 

Pena prizaun 9 

Suspensaun ba prizaun nia ezekusaun ho devér 

adisionál 4 

Suspensaun ba prizaun nia ezekusaun & 

Indemnizasaun sivíl 3 

La hatene ninia desizaun 2 

Pena prizaun & indemnizasaun sivíl 1 

Pena multa & indemnizasaun sivíl 1 

Suspensaun ba prizaun ho akompañamentu  1 

Pena admoestasaun no indemnizasaun sivíl 1 

La hatene tuir desizaun 1 

Totál 317 

 

 

Tuir grafika iha leten hatudu katak, iha tinan 2024 tribunál aplika pena multa hamutuk 178 ka 

reprezenta pursentu 56% iha kazu VD, suspensaun ba prizaun nia ezekusaun hamutuk 93 ka 

pursentu 30%, pena admoestasaun pursenstu 5%, pena prizaun pursentu 3%, suspensaun ba 

prizaun nia ezekusaun ho devér adisionál ho pursentu 1%, no sira seluk pursentu 0,%.  

 

Iha tendénsia katak juis sira abituada liu atu aplika pena multa no pena suspensaun ba maioria 

kazu violénsia doméstika. Enbora pena hirak ne’e ladun prodús efeitu prevensaun boot iha 

komunidade, maibé juis sira kontinua defende katak pena rua ne’e prevelese liu kompara ho pena 

sira seluk. Iha sesaun diskusaun ne’ebé JSMP inisia ho autór tribunál sira, juis sira kuaze hotu-

hotu iha ponto-de-vista hanesan katak bainhira kazu ne’e foin primeiraves lori mai tribunál maka 

pena ne’ebé pertinente liu mak pena multa ka pena suspensaun. Enkuantu, iha JSMP ninia 

estatístika monitorizasaun hatudu katak iha arguidu balun simu tiha kondenasaun ba ninia aktu 

krime hanesan iha pasadu, maibé tribunál la konsidera ida ne’e hanesan sirkunstansia agravantes 

atu eskolla pena ne’ebé apropriadu liu ba arguidu hirak ne’e  

 

Tuir loloos tribunál tenke avalia no apresia profunda faktu no sirkunstánsia relevante no asosiadu 

iha kazu sira ho natureza violénsia doméstika atu asegura katak desizaun sira ne’ebé hatun ba 

arguidu reprezenta justisa no iha duni efeitu ba prevensaun. 

 

7. KRIME SIRA HO NATUREZA SEKSUÁL  

 

Kazu sira ho natureza violénsia seksuál (VS) ka krime sira ho natureza seksuál konstitui 

nu’udar violasaun direitu umanus ba feto sira no nu’udar problema ne’ebé bo’ot iha mundu 

tomak no ba feto no labarik-feto sira iha timor tanba maioria feto no labarik feto sira mak sai 

ofendida ka vítima ba iha kazu violénsia seksuál. Violasaun seksuál nu’udar krime ida ne’ebé 

komplexu no sériu, tanba krime sira ho karakter seksuál nu’udar obstakulu ba 

dezemvolvimentu ofendida ka vítima sira nian iha sira nia família no sosiedade.  

 

Kazu violénsia seksuál lori konsekuensia oioin ba ofendida sira inklui sofrmentu todan 

psikolójiku sériu no iha posibilidade katak ofendida ka vítima sira sei moris ho traumatizada 

nia laran durante sira-nia moris tomak bainhira lahetan apoiu no rekuperasaun ida adekuada. 

Liuliu iha kazu sira ne’ebé arguidu sei iha relasaun família besik/íntimu ho vítima sira (kazu 

insestu). 

 

Governu halo esforsu oioin liuhosi orgaun tutela sira hanesan Sekretariu Estadu Igualdade 

hodi promove no lidera luta kontra violénsia kontra feto liuhosi politika, lei, programa no 

planu asaun nasionál kontra violénsia bazeia ba jéneru. Iha Planu Asaun Nasionál Kontra 

Violénsia Bazeia 2022-203219 hatuur pilar importante tolu: 1). Prevensaun Violénsia Hasoru 

Feto no Labarik Feto; 2) Provizaun serbisu esensiál ba feto no labarik-feto ne’ebé esperiénsia 

violénsia; 3). Apoiu Legál no Justisa. Mezmuke nune’e, esforsu hirak-ne’e seidauk hatudu 

sinál pozitivu atu prevene violénsia hasoru feto. Hosi rezultadu monitorizasaun JSMP nian 

hatudu katak violénsia bazeia ba jeneru kontinua aumenta hosi loron ba loron ne’ebé 

evidentemente hatudu liuhosi estatístika iha kraik. 

 

7.1. Estatístika kona-ba kazu violénsia seksuál 

 

 
19 Planu Asaun Nasional Kontra Violénsia Bazeia 2022-2032  nu’udar kompromisu estadu kona-ba eliminasaun 

violénsia bazeia ba jéneru nia vizaun mak feto no labarik-feto hotu moris livre hosi forma violénsia hotu-hotu. 

Objetivu jerál hosi PAN-VBJ ne’e atu hamenus no kombate violénsia hasoru feto no labarik-feto sira iha ita-nia 

komunidade liuhosi planu integradu multi- setórál.. 

Iha tinan 2024, JSMP monitoriza kazu violénsia seksuál hamutuk 62 kazu ka pursentu 14% 

hosi totál kazu violénsia kontra feto no labarik feto hamutuk 375 ka pursentu 86%. Númeru 

ida-ne’e boot liu kompara ho totál kazu violénsia seksuál ne’ebé JSMP monitoriza iha tinan 

2023 hamutuk 48 ka pursentu 13% hosi totál violénsia bazeia ba jéneru hamutuk 308 ka 

pursentu 87% ne’ebé JSMP monitoriza.  

 

Tabela 33: Totál kazu violénsia seksuál no tipu krime seluk iha tinan 2024 iha TJPI sira  

Totál kazu  Dili Bauaku Oekusi Suai Totál 

Violénsia seksuál 22 7 6 27 62 

Krime seluk 117 156 106 65 444 

Totál 139 163 112 92 506 

 

 

Tabela 34: Tipu kazu violénsia seksuál ne’ebé JSMP monitoriza iha tinan 2024  

Tipu kazu Artigu sira 
Númeru 

kazu 

Abuzu seksuál ba menór Artigu 177(1) 8 

Violasaun seksuál Artigu 172 KP 8 

Aktu seksuál ho adolexente Artigu 178 KP 6 

Violasaun seksuál ho agravasaun  Artigu 172, 173 KP 6 

Abuzu seksuál ba ema ne'ebé labele reziste  Artigu 179 KP 5 

Abuzu seksuál ba menór ho agravasaun Artigu 177(1) & 182 KP 4 

Koasaun seksuál Artigu 171 KP 3 

Violasaun seksuál, tentativa & tentativa nia 

punibilidade  
Artigu 172, 23 & 24 KP 3 

Abuzu seksuál ba menór, tentativa & 

tentativa nia punibilidade  
Artigu 177(1), 23 & 24 KP 2 

Abuzu seksuál ba menór  Artigu 177(2) KP 2 

Abuzu seksuál ba menór ho agravasaun – 

Insestu 
Artigu 177(1) & 182 KP 2 

Koasaun seksuál ho agravasaun  171, 173 KP 2 

Koasaun seksuál & violasaun seksuál Artigu 171, 172 KP 2 

Aktu seksuál ho adolexente & krime 

kontinuadu  
Artigu 178 & 41 nú 1 no 2 KP 2 

Koasaun seksuál & arma brankas  
Artigu 171 KP & Artigu 2, 

20(1) Lei nú 5/2017 
1 

Koasaun seksuál & ofensa ba integridade 

fízika simples 
Artigu 171, 145 KP 1 

Koasaun seksuál & ezibisionizmu seksuál Artigu 171, 181 KP 1 

Violasaun seksuál & devasa Artigu 172, 183 KP 1 

Violasaun seksuál ho agravasaun – Insestu Artigu 172, 173 KP 1 

Violasaun seksuál ho agravasaun & 

tentativa – Insestu 
 Artigu 172, 173 & 23 KP 1 

Violasaun seksuál ho agravasaun &  Artigu 172, 173 & 23 KP 1 

tentativa 

Totál   62 

 

Estatistikamente hatudu katak sosiedade konsidera krime hirak ne’e nu’udar krime sériu 

kontra feto sira tanba ne’e sira lori kazu  hirak ne’e to’o sistema justisa formal.  

 

Ne’e nu’udar progresu ida no JSMP fiar katak komunidade sira nia koñesimentu no 

komprensaun ba direitu atu asesu ba justisa hahú hatudu mudansa pozitivu tanba komunidade 

hatudu  vontade no korajen ka iha aten brani atu relata sira nia kazu ba iha tribunál maski iha 

realidade sira hasoru dezafiu oioin. 

 

7.2. Tendénsia sentensa iha kazu envolve violénsia seksuál 

 

Iha tinan 2024, bazeia ba observasaun JSMP nian iha tribunál judisiál primeira instánsia hotu 

hatudu katak iha progresu balun relasiona ho sentensa ba iha krime sira ne’ebé envolve 

violénsia seksuál. 

 

Mezmuke nune’e JSMP mós nafatin preokupa katak sei iha inkonsisténsia ba pena prizaun 

ne’ebé hatun ba autór violénsia seksuál, no mós sentensa sira dala barak la proporsionál ho 

krime relevante, no períodu pena prizaun diferente entre kazu ne’ebé tuir loloos ninia faktu 

ne’ebé atu hanesan, maibé desizaun hatudu diferensia boot. 

 

Tabela 35: Tipu pena sira iha kazu krime ho natureza seksuál ne’ebé JSMP monitoriza 

iha tinan 2024 

Tipu desizaun Artigu Totál Desizaun 

Pena prizaun Artigu 66 KP 19 

Absolve    17 

Pena prizaun & indeminizasaun sivíl Artigu 66 & 69(a) KP 8 

Suspensaun ba prizaun nia ezekusaun & 

indemnizasaun sivíl  Artigu 68 & 69 (a) KP  8 

Suspensaun ba prizaun nia ezekusaun Artigu 68 6 

Suspensaun ba prizaun nia ezekusaun & devér 

adisionál Artigu 68 & 69 (c)  2 

Pena multa & absolve Artigu 67 KP 1 

Lahatene ninia desizaun   1 

Totál   62 

 

Bazeia ba tabela desizaun iha kazu violénsia seksuál iha tinan 2024 iha leten hatudu progresu 

pozitivu balun desizaun tanba tribunál alende aplika pena prizaun ba kazu hamutuk 19, tribunál 

aplika pena prizaun hamutuk  indemnizasaun sivíl  kazu 8 kompara tinan 2023 iha kazu rua (2) 

mak tribunál kondena ho indemnizasaun sivíl hamutuk kazu lima (5). Nune’e mós ba pena 

suspensaun tribunál kondena arguidu selu  indemnizasaun sivíl hamutuk ualu (8). Maski nune’e 

tribunál aplika suspensaun ba prizaun nia ezekusaun 6, suspensaun ba prizaun nia ezekusaun no 

devér adisionál iha 2, pena multa no absolve iha kazu 1 no la hatene ninia desizaun iha 1. 



 59 

 

Mezmuke nune’e iha númeru kazu signifikativu mak tribunál absolve tanba prova la sufisiente. 

Iha tabela iha leten iha kazu hamutuk 17 mak hetan absolvisaun, tanba prova la sufisiente. 

Kestaun ne’e, JSMP nota katak prokuradór sira la elabora investigasaun ho klean no tribunál mós 

la avalia faktu sira ho profunda antes halo desizaun. 

 

Tabela 36: Relasaun entre arguidu ho ofendida sira iha kazu violénsia seksuál iha tinan 

2024 

Relasaun entre arguidu ho vítima Nú. Kazu 

Laiha Relasaun família 30 

Namoradu 7 

Tiu – Subriña 6 

Primu – prima 5 

Viziñu 5 

Kuñadu – kuñada 4 

Maun - alin feto 2 

Aman - oan feto 2 

Mane foun - banin feto 1 

Totál  62 

 

7.3. Estudu kazu hosi desizaun ba kazu sira 

 

Estudu Kazu 1 

 

Ofendida ka vítima hamrik hela iha kioske nia oin no bainhira arguidu kondús motorizada to’o 

iha kioske nia oin lezada hapara arguidu no lezada sae tuir arguidu hodi ba iha serimónia uma 

lisan ofendida ka vítima ho arguidu sira nian. Maibé iha dalan klaran, arguidu nia liman sorin 

parte loos kaer volante no liman sorin parte karuk lamas no buti ofendida nia orgaun seksuál hosi 

ofendida nia kalsa oin. Arguidu nia aktu ne’e rezulta ofendida sente moe, ta’uk no trauma.  

Prokuradór akuza arguidu kontra artigu 177 nú. 2 KP kona-ba abuzu seksuál ba menór ho 

moldura penál tinan 5 to’o tinan15.  

 

Iha prosesu julgamentu, arguidu deklara katak momentu ne’ebá tula duni ofendida atu ba 

partisipa serimónia uma lisan no iha dalan ofendida hamrik no kaer espellu motorizada nian, 

nune’e arguidu kaer ofendida nia kabun dudu tun atu ofendida tuur filafali, la’os kaer ofendida 

nia orgaun seksuál, tanba ofendida nu’udar arguidu nia subriña rasik. Arguidu hatutan katak 

depoisde ofendida aprezenta tiha keixa, arguidu ho ofendida nia inan-aman nafatin iha relasaun 

di’ak no arguidu mós sei ba ofendida nia uma. Iha parte seluk ofendida kontinua konfirma faktu 

hotu iha akuzasaun prokuradór nian. 

 

Bazeia ba konfirmasaun ofendida nian ba faktu hotu iha akuzasaun, nune’e tribunál konklui 

prosesu ne’e no kondena arguidu ho pena prizaun tinan 7 no selu indemnizasaun sivíl 

US$500.00. 

JSMP valoriza desizaun ne’e, tanba alende kondena arguidu ho pena prizaun, tribunál kondena 

mós arguidu atu fó kompensasaun hodi selu ba sofrementu ofendida, ne’ebé ho idade menór. 

JSMP fiar katak desizaun ne’e hanesan pasu pozitivu ida no iha desizaun ne’e mós hanesan 

progresu ida tanba tribunál sira iha sensibilidade atu julga kazu sira ho natureza violénsia 

seksuál. 

 

JSMP hein katak tribunál sira iha jurisdisaun sira seluk bele mós uza desizaun ida ne’e hanesan 

referénsia ida ba kazu sira ne’ebé iha natureza hanesan iha desizaun sira ne’e iha futuru. 

Kompensasaun ne’e importante tebes iha kazu violénsia seksuál. 

 

Estudu Kazu 2 

 

Lezada fila hosi eskola no hamoos hela ai-farina tahan. Derrepente arguidu hosi kotuk ho nia 

liman sorin hako’ak lezada no liman sorin hatama ba lezada nia faru laran no kaer lezada nia 

hirus-matan no rein lezada nia ibun kuaze minutu ida.  

 

Prokuradór akuza arguidu kontra artigu 177 nú. 2 KP kona-ba abuzu seksuál ba menór ho 

moldura penál tinan 5 to’o tinan 15.  

 

Iha prosesu julgamentu, arguidu konfesa faktu sira iha akuzasaun no deklara katak arrepende 

ninia hahalok. Arguidu mós deklara katak foin mak dala ida mai hatan iha tribunál no promete 

sei la komete tan krime hasoru lezada no ema seluk.  

 

Alende ne’e, lezada mós kontinua konfirma faktu sira iha akuzasaun no hatutan katak lezada 

koñese arguidu tanba arguidu nia aman ne’e lezada nia tiun rasik nune’e lezada sente la ta’uk ho 

arguidu.  

 

Depoisde rona deklarasaun arguidu no lezada nian, prokuradór husu ba tribunál atu presinde tiha 

depoimentu testemuña tanba konsidera prova sufisiente ona liuhosi konfisaun arguidu ba ninia 

hahalok no lezada nia konfirmasaun ba faktu sira iha akuzasaun.  

 

Bazeia ba faktu provadu ne’e no tetu mós sirkunstánsia sira atenuante hanesan arguidu foin mak 

mai hatan iha tribunál, arrepende ninia hahalok no promete ona katak iha futuru sei la komete tan 

krime, inklui tetu mós sirkunstánsia estra ordináriu ida katak arguidu ho lezada dame malu ona, 

nune’e tribunál konklui prosesu no kondena arguidu ho pena prizaun tinan tolu (3) suspende ba 

tinan lima (5) no kondena arguidu selu indemnizasaun sivíl US$500.00.  

 

JSMP konsidera iha diferensia entre desizaun ba estudu kazu primeiru no segundu, tanba kazu 

rua ne’e ninia faktu no kronolojia ne’ebé hanesan, no akontese entre família ne’ebé besik maibé 

desizaun ba kazu primeiru tribunál kondena ho pena prizaun no kazu segundu tribunál kondena 

ho pena prizaun maibé suspende ninia ezekusaun, mezmu nune’e kazu rua ne’e tribunál inklui ho 

indemnizasaun sivíl. 

 

Hosi desizaun ba kazu rua ne’e, hatudu katak durante ne’e desizaun ba kazu sira mezmuke ita 

haree katak ninia faktu no gravidade hanesan maibé ninia desizaun diferente, signifika katak 

tribunál ninia avaliasaun ba kazu sira la hanesan, nune’e JSMP hanoin katak presija duni iha 

matadalan kona-ba sentensa sira iha kazu violénsia bazeia ba jéneru (VBJ) no kestaun ne’e la’os 

JSMP foin foti iha relatóriu ida ne’e, maibé kestaun ne’e JSMP preokupa tinan barak ona, tanba 

bainhira seidauk iha matadalan mak ninia implikasaun nafatin ba iha desizaun sira, mezmuke 

ninia faktu no gravidade hanesan, maibé desizaun sempre diferente entre kazu ida ho kazu seluk. 

 

8. LABARIK SIRA IHA SISTEMA JUSTISA 

 

Iha tinan 2024, JSMP monitoriza kazu 58 hosi totál kazu krime (506) ne’ebé JSMP monitoriza 

iha tribunál primeira instánsia haat (Dili, Baukau, Suai no Oeccuse) ne’ebé envolve 

menór/labarik nu’udar ofendida ka vítima.  

 

Kazu hirak-ne’e reprezenta pursentu 11 % hosi krime hotu-hotu ne’ebé JSMP monitoriza no 

maioria envolve tipu krime sira ne’e hanesan ofensa ba integridade fízika simples ho natureza 

violénsia doméstika iha kazu 20 (35%), volénsia seskuál kazu 32 (55%) no tipu seluk 4 (7%), 

ezersísiu podér paternál kazu 2 (3%). Maioria kazu sira ne’e tribunál halo ona julgamentu no 

hetan ona desizaun finál. 

 

Tabela 37: Tipu kazu sira ne’ebé envolve labarik  

Tipu kazu Artigu sira Nú. kazu 

Ofensa ba integridade fízika simples – VD  

Artigu 145 KP & Artigu 2, 3 no 35 

letra (b) LKVD  12 

Abuzu seksuál ba menór Artigu 177(1) KP 8 

Abuzu seksuál ba menór ho agravasaun  Artigu 177(1), 182 KP 6 

Aktu seksuál ho adolexente Artigu 178 KP 5 

Abuzu seksuál ba menór Artigu 177(2) KP 2 

Tentativa, tentativa nia punibilidade no 

abuzu seksuál ba menór  Artigu 23, 24 no artigu 177(1) KP 2 

Aktu seksuál ho adolexente no krime 

kontinuadu Artigu 178, 41 KP 2 

Koasaun seksuál ho agravasaun  Artigu  171, 173 KP 2 

Omusídiu neglijente Artigu 140 KP 2 

Ezersísiu podér paternál 

Artigu 1757, 1758 (1), 1759, 1762, 

1765, 1786, 1787 (2), 1782, 1804, 

no 1805 KS 2 

Ofensa ba integridade fízika simples Artigu 145 KP 2 

Abuzu seksuál ba menór – VD 

Artigu 177(1) KP &  Artigu 2, 3 no 

35 letra (b) LKVD  1 

Abuzu seksuál ba menór & sirkunstánsia 

agravante jerál 

Artigu 177(1), 52 (I) KP & Artigu 

2, 3 no 35 letra (b) LKVD  1 

Abuzu seksuál ba menór ho agravasaun –

VD 

Artigu 177(1), 182 KP & Artigu 2, 

3 no 35 letra(b) LKVD 1 

Abuzu seksuál ba menór ho agravasaun, 

violasaun seksuál ho agravasaun -VD 

Artigu 177(1), 182, 172, 173 KP & 

Artigu 2, 3 no 35 letra(b) LKVD 1 

Insestu 

Abuzu seksuál ba ema ne'ebé labele reziste  Artigu 179 KP 1 

Interupsaun ba gravidéz – VD Artigu 141 KP 1 

Koasaun Seksuál, violasaun seksuál Artigu 171, 172 KP 1 

Koasaun Seksuál, violasaun seksuál - VD 

Insestu 

Artigu 171, 172 KP & Artigu 2, 3 

no 35 letra (b) LKVD  1 

Koasaun Seksuál ho agravasaun, violasaun 

seksuál ho agravasaun – VD 

Artigu 171, 173, 172,182 nú 1 &  

Artigu 2, 3 no 35 letra (b) LKVD  1 

Maun-tratus ba menór VD 

Artigu 155 KP & Artigu 2, 3 no 35 

letra (b) LKVD  1 

Violasaun seksuál  Artigu 172 KP 1 

Tentiva, tentativa nia punibilidade no 

violasaun seksuál, tentativa no tentativa nia 

punibilidade Artigu 23, 24 no artigu 172 KP 1 

Violasaun seksuál ho agravasaun – Insestu Artigu 172, 173 KP 1 

Totál   58 

   

 

 
 

 

Dadus estatístika iha ne’e reprezenta de’it porsaun ki’ik hosi labarik feto sira ne’ebé sai alvu ba violénsia 

oioin iha família no sosiedade. Bazeia ba observasaun JSMP nian labarik barak sei kontinua sai ofendida ka 

vítima hosi krime oioin iha sosiedade. Labarik sira ne’e ho variedade nivel idade oioin hahú kedas idade 1-5 

(10%), 6-10 (24 %), hosi idade 11-14 anos ((41%) no hosi idade 15-16 (28%).   

Hosi gráfiku ne’e ita bele haree katak, maioria labarik sira ho idade 13 to’o 14 iha 31% mak 

barak afeita hosi krime violénsia seksuál, emosionál, no abandona. Krimé sira ne'ebé envolve 

labarik sai ofendida ka vítima bele fó impaktu negativu ne’ebé sériu teb-tebes ba labarik sira nia 

moris, afeita mós sira nia dezemvolvimentu psikolójiku no saúde fiziku. Krime sira hanesan ne’e 

mós bele lori presaun no trauma durante iha sira nia vida tomak. Iha grafika ne’e mós hatudu 

katak, krimé ne'ebé envolve labarik sai ofendida ka vítima barak maka akontese iha relasaun 

família. 

 

Hahalok hosi membru família sira nia ne’e grave teb-tebes tanba aktu violénsia ne’ebé sira 

komete hasoru ofendifa ka vítima sira ne’e hanesan hahalok ne'ebé kontra ona direitu labarik sira 

nian atu livre hosi kualkér forma violénsia, tanba hosi aktu ne’e bele afeita ba labarik sira nia 

dezenvolvimentu fíziku no psikolójiku. Tuir loloos hanesan inan aman iha obrigasaun moral atu 

proteje nia oan sira hosi kualkér forma aktu violénsia hasoru labarik sira.  

 

Tabela 38 : Relasaun entre ofendida ka vítima labarik ho arguidu  

Relasaun entre arguidu ho vítima Númeru 

Laiha relasaun família  12 

Namoradu 6 

Aman -oan feto 5 

Laen - feen & oan feto 5 

Primu – prima 4 

Viziñu 4 

Tiu – subriña 3 

Maun - alin feto 3 

Aman padrasta - oan feto entiada 2 

Inan - oan feto 2 

Aman padrasta - oan feto hakiak 1 

Avo mane - bei oan feto 1 

Inan aman - oan feto 1 

Kuñadu – kuñada 1 

Tiu - subriñu/a 1 

Inan aman - oan  1 

Tia – subriña 1 

Aman -oan feto 1 

Maun - alin mane 1 

Totál  55 

 

Iha tabela ne’e mós hatudu katak, krimé ne'ebé envolve labarik sai ofendida ka vítima barak 

maka akontese iha relasaun família. 

 

8.1. Tendénsia ba sentensa iha kazu sira ne'ebé envolve labarik 

 

Iha 2024, JSMP nia monitorizasaun hatudu katak tribunál sira hatudu progresu balun ba sentensa 

ne’ebé hatun ba autór sira ne'ebé halo violénsia kontra labarik. Hanesan demonstra iha gráfiku 

ne’e hatudu katak pursentu 28 (28%) hosi kazu hirak ne’e autór sira hetan pena prizaun, no 

pursentu 17% mak hetan pena suspensaun ba prizaun nia ezekusaun. Enkuantu iha pursentu 10 

(10%) tribunál kondena ho pena multa, pena suspensa ho devér adisionál pursentu 3 (3%) no 

pursentu 12 (12%) absolve. Alende ne’e tribunál mós kondena arguidu sira atu selu 

indemnizasaun sivíl ba ofendida ka vítima hosi krime abuzu seksuál ba menór no violasaun 

seksuál hamutuk ho pursentu 9 (9%).  

 

Tabela 39 :Tendénsia ba sentensa iha kazu kriminál ne'ebé envolve labarik sira iha 2024  

Tipu Kazu  Tipu desizaun 

Violasaun seksuál ho agravasaun - Insestu Pena prizaun tinan 25 

Abuzu seksuál ba menór ho agravasaun – 

Insestu Pena prizaun tinan 15 

Koasaun seksuál, Violasaun seksuál - 

Insestu- VD Pena prizaun tinan 12 

Abuzu seksuál ba menór ho agravasaun – 

VD Pena prizaun tinan 11 

Abuzu seksuál ba menór - VD Pena prizaun tinan 11     

Abuzu seksuál ba menór ho agravasaun – 

Insestu Pena prizaun tinan 10 

Abuzu seksuál ba menór 

Pena prizaun tinan 10 indemnizasaun sivíl 

US$1,000.00 

Abuzu seksuál ba ema ne'ebé labele 

reziste Pena prizaun tinan 9 

Abuzu seksuál ba menór  

Pena prizaun tinan 7 no indemnizasaun sivíl US$ 

90.00   

Abuzu seksuál ba menór Pena prizaun tinan 7 

Abuzu seksuál ba menór 

Pena prizaun tinan 7 no indemnizasaun sivíl US$ 

500.00 

Abuzu seksuál ba menór ho agravasaun  Pena prizaun tinan 7 

Abuzu seksuál ba menór 

Pena prizaun tinan 7 no indemnizasaun sivíl 

U$S700.00 

Abuzu seksuál ba menór ho agravasaun  Pena prizaun tinan 6 fulan 8 

Tentativu abuzu seksuál ba menór  Pena prizaun tinan 6 fulan 8 

Aktu seksuál ho adolexente Pena prizaun tinan 6  

Ofensa ba integridade fízika simples- VD Pena prizaun fulan 6 suspende ba tinan 1  

Ofensa ba integridade fízika simples -VD Pena prizaun tinan 1  fulan 6 suspende ba tinan 2 

Abuzu seksuál ba menór ho agravasaun  

Pena prizaun tinan 5 no indemnizasaun sivíl 

US$500.00. 

Tentativa violasaun seksuál  Pena prizaun tinan 5  

Koasaun seksuál ho agravasaun Pena prizaun tinan 3 suspende ba tinan 3. 

Aktu seksuál ho adolexente  

Pena prizaun tinan 3 suspende ba tinan 3 no 

indemnizasaun sivíl US$1,500.00. 

Omisídiu neglijente  Pena prizaun tinan 3 suspende ba tinan 3  

Aktu seksuál ho adolexente  

Pena prizaun tinan 3 suspende ba tinan 5 no 

indemnizasaun sivíl US$1,500.00.  

Abuzu seksuál ba menór  

Pena prizaun tinan 3 suspende ba tinan 5 no 

indemnizasaun sivíl US$500.00 

Tentativu abuzu seksuál ba menór  Pena prizaun tinan 3 suspende ba tinan 4 

Aktu seksuál ho adolexente  Pena prizaun tinan 2  

Omisídiu neglijente Pena prizaun tinan 2 suspende ba tinan 2 

Abuzu seksuál ba menór  

Pena prizaun tinan 2 suspende ba tinan 2 no 

indemnizasaun sivíl US$500.00  

Aktu seksuál ho adolexente  

Pena prizaun tinan 2 suspende ba tinan 3 no 

indemnizasaun sivíl US$1,000.00 

Koasaun seksuál,  Violasaun seksuál 

Pena prizaun tinan 2 suspende ba tinan 2 no 

indeminizasaun sivíl US$700.00  

Aktu seksuál ho adolexente, krime 

kontinuadu  

Pena prizaun tinan 1 fulan 8 suspende ba tinan 2 

no devér adisionál  

Ofensa ba integridade fízika simples -VD 

Pena prizaun tinan 1 fulan 3 suspende ba tinan 1 

fulan 3  

Ofensa ba integridade fízika simples-VD Pena prizaun tinan 1 suspende ba tinan 1 

Maus tratus ba menór - VD Pena prizaun tinan 1 suspende ba tinan 2 

Ofensa ba integridade fízika simples -VD Pena prizaun fulan 4 suspende ba tinan 1 

Ofensa ba integridade fízika simples - VD Pena multa US$90.00   

Ofensa ba integridade fízika simples VD Pena multa US$90.00  

Ofensa ba integridade fízika simples - VD Pena multa US$60.00 

Ofensa ba integridade fízika simples - VD Pena multa U$45.00  

Ofensa ba integridade fízika simples - VD Pena multa US$30.00  

Ofensa ba integridade fízika simples -VD Pena multa US$15.00  

Koasaun seksuál ho agravasaun  Absolve 

Abuzu seksuál ba menór  Absolve 

Abuzu seksuál ba menór  Absolve  

Abuzu seksuál ba menór Absolve  

Violasaun seksuál  Lahatene tuir nia desizaun 

Abuzu seksuál ba menór  Absolve 

Abuzu seksuál ba menór ho agravasaun  Absolve 

Koasaun seksuál ho agravasaun, 

Violasaun seksuál ho agravasaun - VD Absolve 

Regulasaun ba ezersísiu podér paternál Omologa 

Regulasaun ba ezersísiu podér paternál Omologa 

 

JSMP fiar katak setór justisa hala’o ona ninia serbisu hodi garante katak tribunál sira fó 

protesaun ne’ebé mak di’ak ba labarik sira liuhosi desizaun ne’ebé hatún ba autór krime sira. 

Mezmu nune’e bazeia ba observasaun JSMP nian iha kazu balun tribunál hatún sentensa  ba 

autór krime sira la refleta gravidade no sirkunstánsia hosi kazu ne'ebé autór sira komete hasoru 

ofendida ka vítima sira, hanesan estudu kazu sira tuir mai: 

 

8.2. Estudu kazu sira 

 

Estudu kazu 1 

 

Arguidu mak nu’udar padrastu ba ofendida ka vítima ne’ebé iha tinan 12. Bainhira arguidu nia 

feen ba hela merkadu, arguidu tama ba iha sala vijita haree ofendia ho nia alin na’in haat ne’ebé 

toba hela iha salah vijita, arguidu buti ofendida nia hirus matan parte loos halo ofendida 

hakfodak hadeer hodi dehan ba arguidu “apa nusa mak kaer fali hau nia hirus matan”, maibé 

arguidu hatan katak arguidu atu hasai alin nia liman ne’ebé iha hela ofendida nia hirus matan 

mak, arguidu nia liman kona sala ofendida nia hirus matan.  

 

Prokuradór akuza arguidu kontra artigu 177 KP kona-ba abuzu seksuál ba menór ho moldura 

penál tinan 5 to’o tinan 15 konjuga artigu 2, 3 (d) 35 (b) LKVD. 

 

Iha julgamentu prokuradór husu ba tribunál atu kondena arguidu ho pena prizaun tinan sanulu. 

Mezmuke problema ne’e sira rezolve ona no arguidu fó ona osan US$700.00, ho karau ida ba 

ofendida nia familía.  Tribunál konsidera faktu hotu provadu no bazeia ba faktu provadu sira ne’e 

no tetu mós ho sirkunstánsia atenuante extra ordenáriu katak sira konsege tuur hamutuk arguidu 

fó ona osan US$700.00, no karau vaka inan ida, tais feto ida, delos dos rua, nune’e tribunál 

konklui prosesu ne’e no kondena arguidu ho pena prizaun tinan hitu (7). 

 

JSMP konsidera desizaun tribunál nian iha kazu ne’e refleta aktu ne’ebé arguidu komete hasoru 

ofendida. 

 

Estudu kazu 2 

 

Arguidu nu’udar ofendida nia  primu ofendida sofre  abuzu seksuál ba menór iha akontesimentu 

ne’e ofendida foin maka halo tinan hitu (7). Arguidu bolu ofendida atu halimar game tiru malu, 

bainhira ofendida halimar hela game, arguidu aproveita kous ofendida hodi hiti ka tuur iha 

arguidu nia kelen leten hafoin arguidu hatama liman parte loos ba iha ofendida nia kalsa laran 

hosi parte oin hodi kaer ofendida nia orgaun sensitivu, la to’o iha ne’e de’it arguidu kontinua 

hatama arguidu nia liman fuan ida ba iha ofendida nia orgaun sensitivu laran hodi book ba mai. 

Tuir mai arguidu kous ofendida ba iha haris fatin laran dada tun ofendida nia kalsa to’o iha 

ofendida nia ain-tuur hafoin arguidu hatun nia kalsa hodi halo relasaun seksuál no arguidu tenta 

atu halo relasaun seksuál hosi ofendida nia anus, nune’e halo ofendida  tanis ho lian maka’as.  

 

Iha  relatóriu ezaminasaun hatudu katak iha sinal mean iha lezada nia orgaun sensitivu parte loos 

no karuk, lezada senti moras iha momentu halo ezaminasaun no senti moras bainhira atu mii. 

 

Prokuradór akuza arguidu kontra artigu 177 (2) KP kona-ba abuzu seksuál ba menór ho moldura 

penál tinan 5 to’o tinan 15 prizaun no artigu 182 Nú. 1 (a) KP kona-ba agravasaun. 

 

Iha kazu ne’e prokurádor konsidera hahalok arguidu nian priense duni krime abuzu seksuál ba 

menór  hasoru ofendida ne’eb’e ho idade sei kiik, nune’e husu ba tribunál atu  kondena arguidu 

ho pena ne’ebé la menus hosi tinan 15 prizaun no husu mós ba tribunál atu kondena arguidu atu 

selu indemnizasaun sivíl ba ofendida ho valor osan US$5,000.00. 

 

Depoisde avalia faktu hotu ne’ebé prodús durante julgamentu no tetu mós ho sirkunstánsia 

atenuante hotu-hotu ne’ebé haleu krime ne’e, nune’e tribunál konklui prosesu ne’e no kondena 

arguidu ho pena prizaun tinan lima (5) no selu mós indemnizasaun sivíl US$500,00. 

 

JSMP konsidera desizaun tribunál nian iha kazu ne’e la apropriadu no desizaun ne’e la ekilibru 

ho aktu ne’ebé mak arguidu komete hasoru ofendida ne’ebé ho idade ne’ebé menór, arguidu 

aproveita ofendida ninia vulneravidade hodi satisfas ninia interese seksuál.  

 

Tuir loloos tribunál no prokuradór tenke analiza faktu sira ho klean atu nune’e desizaun ne’e 

hatun ba arguidu repleta gravidade hosi krime ne’ebé arguidu komete hasoru ofendida.  

 

Estudu kazu primeiru no segundu ninia gravidade la hanesan, kazu segundu JSMP konsidera 

grave liu kazu primeiru, maibé tribunál ninia kondenasaun ba arguidu iha kazu primeiru ninia 

pena bo’ot, maibé ba kazu segundu ne’ebé JSMP konidera katak kazu ne’e grave loos, tribunál 

aplika ho oena ne’ebé k’ik.  

9. SERVISU ASISTÉNSIA LEGÁL 

 

9.1. Alvu no natureza servisu asisténsia legál  

 

Iha tinan 2024, JSMP kontinua hala’o nia atividade asisténsia legál ba grupu alvu feto ho labarik 

sira ne'ebé sai sobrevivente ka ofendida ba aktu krime no sivíl. JSMP ninia atividade asisténsia 

legál ne’e hala’o liuhosi akompañamentu ba ofendida sira hahú hosi prosesu inísiu iha polísia 

to'o hetan desizaun finál hosi tribunál.  

 

Servisu asisténsia legál ne’ebé JSMP fornese ho gratuita. Asisténsia legál ne’e através hosi halo 

akompañamentu hodi esplika ba ofendida sira kona-ba regra prosesuál sira inklui direitu no 

devér sira ofendida nian tuir lei formál, natureza krime no papél autór judisiáriu sira, sistema 

servisu rede referral sira hanesan fasilidade Uma-Mahon nian.  

 

Alende ne’e esplika mós ba ofendida sira kona-ba prosesu sivíl relasiona ho direitu ba 

alimentasaun nian atu ajuda ofendida sira kumpriende kona-ba direitu hirak ne’ebé disponivel 

tuir lei haruka. Ofendida sira ne’ebé hetan asisténsia hosi JSMP ne’e, balun direitamente mai 

hato'o sira nia kazu iha edifísiu JSMP maibé kazu balun mós refere hosi SAPV/VPU-PNTL 

(Sesaun Apoia ba Ema Vulnerável) iha polísia investigasaun nia okos. Hafoin JSMP sei 

akompaña ofendida sira  ba Ministériu Públiku bainhira dilijénsia no akompaña ofendida sira 

bainhira sira ninia kazu julga iha  tribunál to’o hetan desizaun. 

 

Alende fó konsellu legál, JSMP mós apoia ofendida sira ne’ebé laiha dokumentu hodi asesu sira-

nia dokumentu ofisiál nu’udar rekizitu ba prosesu kazu alimentasaun ba menór sira nian hanesan 

sertidaun batizmu no sertidaun moris. Liuhosi programa asisténsia legál ne’e mós, JSMP fó 

apoia nesesidade báziku ba iha ofendida sira tuir nesesidade ofendida sira nian.  

 

Objetivu hosi atividade asisténsia legál nian mak fó asisténsia legál ba feto no labarik ne’ebé sai 

ofendida ba aktu krime no sivíl no lahatene oinsa atu prosesu sira nia kazu tuir dalan sistema 

justisa formál. 

 

Alende fó konsellu legál, liuhosi programa asisténsia legál ne’e, JSMP mós fó apoia nesesidade 

báziku ba iha ofendida sira tuir nesesidade ofendida sira nian. JSMP fornese asisténsia legál ba 

ofendida violénsia bazeia ba jéneru mai ho fatór ne’ebé la-hanesan, balun tanba problema 

ekonomia, falta komunikasaun di'ak iha família nia laran, deskonfia malu no seluk tan, nune'e 

mosu violénsia. 

 

9.2. Progresu relativamente ho servisu asisténsia legál  

 

Vítima sira hosi violénsia bazeia ba jeneru hasoru dezafiu no esperiénsia oion durante faze 

prosesual hotu-hotu. Partikularmente iha nivel investigasaun vítima ka ofendida sira bele hasoru 

autór oioin ho aprosimasaun investigasaun ne’ebé la padronizadu tantu iha nivel inisiál iha 

polísia VPU-PNTL, iha ofisiál justisa; até nivel entre prokuradór sira. Vítima/sobrevivente sira 

sujeita ba prosesu investigasaun iha nivel hirak ne’e no iha kazu balun sira la simu informasaun 

klaru ka autoridade hirak ne’e la fó informasaun detallu ba sira kona-ba sira nia direitu no pasu 

sira tuirmai.  

 

Vítima violénsia doméstika sira dalabarak la hetan la tratamentu ho di’ak –normalmente sira la 

hetan apoiu ne’ebé sufisiente iha faze hirak ne’e tuir nesesidade. Prosesu justisa formal rasik 

rekere tempu naruk antes audénsia tribunál signifika katak vítima/sobrevivente sira presiza halo 

viajen ba-mai dala barak. Prosesu hirak ne’e rasik mós bele hatuur vítima sira iha situasaun ida 

ne’ebé sira tenke aguenta tantu presaun finanseira no ekonómika. Nu'udar rezultadu, ema barak 

bele sente hanesan sira sai vítima fali la'ós de'it tanba sira tenke konta fali istória ne'ebé hanesan 

maibé mós tanba sira tenke preokupa kona-ba oinsá sira bele jere atu disponivel ka prontu 

durante prosesu akompañamentu investigasaun nian. 

Tanba ne’e asisténsia ba vítima sira nu’udar mandatóriu tuir lei, nune’e mós atu nu’udar 

mekanizmu lejítimu atu priense nesesidade prosesual sira iha nivel hotu-hotu no asegura vítima 

sira kumprende sira ninia direitu no hetan apoiu no informasaun loloos. Ho apoiu no asisténsia 

legál ne’ebé JSMP fornese, alende fasilita ofendida sira atu kumprende faze prosesual sira, 

prezerva nesesidade prova sira tuir lei, no mós enkoraja sira atu iha korajen ka brani hasoru 

dezafiu hirak ne’e.  

 

Purzemplu iha kazu ida ne’ebé simu asisténsia legál hosi JSMP ninia ekipa legál antes ne’e  

ta’uk atu ko’alia saia nia kazu ba ema ruma. Maibé depois hetan akompañamentu hosi JSMP, 

ikusmai nia prontu atu lori nia kazu ba to’o sistema justisa tanba hetan apoiu no esplikasaun legál 

nesesáriu no informasaun detalla kona-ba prosesu justisa formal nia lalaok.  

 

Iha kazu seluk, família sira deside atu lori sira nia kazu liuhosi JSMP, depoisde simu 

informasaun hosi familia seluk tatak JSMP bele fornese apoiu legál no asisténsia relevante sira 

ba interese nesesidade prosesual nian hosi inisiu to’o prosesu tomak. 

 

Hanesan iha tabela iha kraik prova katak hosi Janeiru to’o Dezembru 2024, JSMP konsege fó 

asisténsia legál ba vítima sira iha Munisípiu sira hanesan Dili, Ermera, Likisá,  Vikeke no Oekusi 

ho totál kazu hamutuk 72. Kazu hirak ne’e kompostu hosi krime 71 no sivíl 1.  

 

Tabela no gráfiku iha kraik hatudu katak kazu barak liu JSMP atende iha Munisípiu Oekusi 45% 

(kazu 33), Díli 35% (kazu 25), Vikeke 13% (kazu 9), Bobonaro 6% (kazu 9), Ermera 1% (kazu 

1), Likisá 0, Likisá hanesan mós área ne’ebé JSMP fó asisténsia legál ba, durante ne’e iha 

kolaborasaun ne’ebé di’ak entre JSMP no VPU, maibé iha dezafiu balun ne’ebé JSMP iha mak 

menus transporte, nune’e bainhira iha kazu ruma ne’ebé VPU refere, JSMP labele fó asisténsia 

legál . 

 

Tabela 40: Totál kazu no munisípiu sira ne’ebé JSMP fó asisténsia legál iha períodu 2024 

Distritu Krime Sivíl Totál 

Bobonaro 4 0 4 

Dili 25 0 25 

Ermera 1 0 29 

Likisa 0 0 0 

Oekusi 32 1 33 

Vikeke 9 0 0 

Totál 71 1 72 

Kazu sira ne’ebé JSMP fó asisténsia legál maioria krime ofensa ba integridade fízika simples ho 

natureza violénsia doméstika (VD), krime ofensa ba integriade fízika simples no maus-tratus ba 

kónjuje ho totál kazu 62, tentativa violasaun seksuál no koasaun seksuál 4, ezersísiu podér 

paternál 1, no tipu sira seluk hamutuk kazu 5.  Alende fó asisténsia ba kazu VBJ, JSMP mós fó 

asisténsia ka apoiu ba kazu sira seluk ne’ebé mak envolve feto no labarik hanesan ofendida ka 

vítima. 

 

Tabela 41: Tipu kazu ne’ebé JSMP fó asisténsia legál iha períodu 2024 

Tipu kazu Artigu sira Númeru 

Ofensa ba integridade fízika 

simples – VD 

Artigu 145 KP & 35 LKVD 

 47 

Ofensa ba integridade fízika 

simples 

Artigu 145 KP 

 14 

Interrupsaun ba gravidéz Artigu 141 KP 1 

Ofensa ba integridade fízika 

simples - VD no Arma brankas 

 

Artigu 145 KP & 35 LKVD no Artigu 2 

(nu.1(b), n ́ u. 2(f) ́ & Artigu 20 (nu.1) 

hosi Lei ́ Nu. 5/2017 1 

Arma brankas 

Artigu 2 (nu.1(b), n ́ u. 2(f)  ́ & Artigu 

20 (nu.1) hosi Lei ́ Nu. 5/2017 1 

Ezersísiu podér paternal 

 

 

Artigu 1757, 1758(1), 1759, 1762, 

1765, 1786, 1787(2), 1782, 1804 no 

1805 Kódigu Sivíl 1 

Maus-tratus ba kónjuje Artigu 154 KP 1 

Devasa Artigu 183 KP 1 

Tentativa violasaun seksuál Artigu 23 & 172 KP 2 

Violasaun domisílu ho tentativa Artigu 185 & 23 KP 1 

koasaun seksuál Artigu 171 KP 2 

Totál   72 

Hosi totál kazu 72 ne’ebé JSMP simu no fó asisténsia legál iha 2024, maioria feto mak sai 

vítima. Ida-ne’e hatudu katak krime sira ho natureza violénsia bazeia ba jéneru hanesan violénsia 

doméstika no violénsia seksuál no krime relevante sira seluk hasoru feto aas tebes iha ita nia 

sosiedade no feto sira kontinua moris iha risku nia laran. 

 

Tabela 42: Totál estatutu feto no mane nu’udar vítima tuir JSMP nia asisténsia legál 2024 

Seksu Númeru 

Feto 67 

Mane 3 

Feto no mane  

Totál 72 

 

 

 
 

Alende ne’e, pursentu 94 (94%) ka hosi kazu 68 sira ne’e envolve la’en nu’udar 

arguidu/kondenadu hasoru sira nia-feen. Ida-ne’e hatudu katak iha realidade feen mak maioria 

kontinua sai vítima no vulnerável iha sira nia moris família nian ne’ebé tuir loloos sai fatin 

seguru ba sira. Tanba ne’e esforsu sira atu promove atividade kona-ba hametin komunikasaun 

entre família no edukasaun sein violénsia tenke reforsa liután iha nivel komunidade hotu. 

 

Tabela 43: Relasaun entre vítima no autór/arguidu/kondenadu iha kazu sira ne’ebé JSMP 

fó asisténsia legál iha 2024 

Relasaun  Númeru 

La’en – feen 51 

Aman - oan feto 6 

Viziñu 4 

Namoradu 4 

Laiha relasaun família 2 

Maun – feton 2 

Inan - oan feto 1 

Tia – subriña 1 

Aman-oan mane 1 

Totál 72 

 

 
 

Hosi kazu sira hamutuk 72 ne’ebé JSMP fó asisténsia legál, tribunál konsege konklui ona 

prosesu ba iha kazu hamutuk haat (4) hanesan haktuir iha tabela kraik. Enkuantu kazu 68 sei iha 

prosesu nia laran. 

 

Tabela 44: Totál kazu sira ne’ebé hetan ona desizaun hosi tribunál iha 2024 

 

Dalabarak ona JSMP aprezenta katak dadus sira ne’ebé JSMP rekolla tantu rezultadu 

monitorizasaun iha tribunál no asisténsia legál, reprezenta de’it númeru ki’ik hosi insidensia reál 

sira iha sosiédade. JSMP fiar katak sei iha kazu barak mak akontese maibé la konsege relata 

tanba sirkunstánsia oioin hanesan ofendida ta’uk, menus informasaun ka la hatene dalan oinsa 

asesu ba justisa, no presaun ne’ebé ofendida hetan hosi família, viziñu no sosiedade. Ho nune’e, 

JSMP husu Ministériu Justisa atu halo ezersísiu no planu adekuada hodi kontinua dezamina 

informasaun kona-ba asesu ba justisa hodi hasa’e koñesimentu komunidade sira nian. 

 

Tabela 45 : Totál keixa ne’ebé JSMP simu iha tinan 2024 

Simu Keixa Númeru 

VPU 67 

Vítima mai rasik 3 

Uma-Mahon Paz 2 

Tipu Kazu  Tipu Pena Númeru 

Ofensa ba integridade fizika simples – 

VD Pena Multa 2 

Ofensa ba integridade fizika simples – 

VD Suspensaun ba prizaun nia ezekusaun 1 

Tentativa Violasaun Seksuál Pena Prizaun   1 

Totál  4 



 73 

Totál 72 

 

Hosi tabela ih leten hatudu katak durante JSMP hala’o ninia atividade asisténsia legál, kazu 

ne’ebé JSMP fó asisténsia barak liuhosi VPU. 

 

9.3. Istoria di’ak hosi atividade asisténsia legál nian 

 

Relasiona ho kazu sira ne’ebé JSMP fornese asisténsia legál, sei aprezenta kazu rua (ofensa ba 

integridade fizika simples ho natureza violénsia doméstika no maus-tratus ba konjuje) ne’ebé 

konsidera nu’udar istoria di’ak. Turimai istoria ba kazu ida-idak: 

 

Ofensa ba integridade fízika simples ho natureza violénsia doméstika 

 

Iha kazu ida ne’e, JSMP hetan kontaku hosi Uma Paz Oekussi (UPO) ne’ebé mak sai hanesan 

parseiru serbisu rede referral nian tanba ofendida la hatene dalan atu prosesu ninia kazu ba iha 

justisa formál.  

 

Ofendida ho inisíal TAL. Antes hetan akompañamentu hosi JSMP, nia sente mesak, ta’uk no 

hanoin barak tanba lahatene oinsa lori nia kazu ba tribunál tanba laiha ema ruma atu akompaña 

ka fó asisténsia relasiona ho ninia kazu. Maibé depois hasoru JSMP no hetan apoiu no asisténsia 

hosi JSMP nia hetan kbiit no la sente mesak ka izolada tanba  iha ona ema profisionál  hodi 

akompaña ninia kazu ne’e ba oin.  

 

Antes nee’ nia sente vulneravél tebes tanba desde hari’i uma kain ho arguidu iha tinan 1995, 

sempre hetan agresaun fízika ka ameasa bei-beik hosi nia la’en. Hafoin nia hasoru malu ho JSMP 

hodi halo akompañamentu ba nia hodi ba relata ba iha SAPV/VPU nia fatin hodi prosesu ninia 

kazu tuir sistema justisa formál.  

 

Ofendida agradese ba JSMP tanba ajuda ona lori nia kazu ba iha prosesu legál nian, nune’e husu 

nafatin ba JSMP atu akompaña to’o nia kazu ne’e remata. Ho esperiensa ne’ebé hetan, ofendida 

dehan ba JSMP katak nia fila ba uma sei konta tutan ba nia feto maluk sira katak la’en baku feen 

ne’e ladi’ak ne’e konsidera hanesan krime no kontra lei.  

 

Maus-tratus ba kónjuje 

 

Iha kazu ne’e JSMP hetan kontaktu hosi VPU, fasilita ofendida hodi lori ninia prosesu ba oin, 

tanba ofendida laiha kuñesimentu kona-ba sistema justisa formál. 

 

Ofendida ho inisíal LdS, antes hetan akompañamentu hosi JSMP, ofendida dala barak hetan 

violénsia hosi nia la’en, maibé ofendida la ba hato’o keixa tanba ofendida hanoin katak la’en 

baku feen la’os krime no ofendida mós rona hosi komunidade sira katak, bainhira ita lori kazu ba 

iha tribunál loke no taka odamatan tribunál nian presija selu ho osan.  

 

Maibé depoisde ofendida ba hato’o keixa iha VPU no hetan asisténsia hosi JSMP no JSMP 

esplika kona-ba ofendida ninia direitu no devér iha prosesu tomak no esplika mós kona-ba tipu 

hosi violénsia mak ofendida foin hatene katak durante ne’e ofendida sofre hela violénsia hosi nia 

la’en maibé ofendida la ba hato’o keixa. 

 

Ofendida agradese tebes ba JSMP tanba ida ne’e foin primeiravés nia hetan asisténsia hosi JSMP 

no nia sente katak JSMP ajuda ona nia hodi kumpriende konaba sistema justisa ninia lalaok. 

Ofendida espera katak liuhosi JSMP, nia ajuda nia bele hetan lialos ba nia kazu no bele moris 

livre sem iha violénsia iha nia uma laran, tanba nia hetan agresaun fizika dalabarak ona hosi nia 

laen maibé nia labele halo buat ida, nia koko ba kesar iha autoridade lokál sira maibé autoridade 

sira haruka sira fila ba uma hodi koalia didi’ak ba malu. Maibé depois akontese nafatin, nia laen 

kontinua baku nafatin nian ho nune’e nia kesar ba polísia no polísia kontaktu mai JSMP hodi 

fasilita nia ba iha Uma Mahon Fokupers. 

 

10. ALTERASAUN BA KÓDIGU PENÁL – ARTIGU 

KETAK BA KRIME INSESTU  

 

Krime ho natureza seksuál ne’ebé envolve membru família rasik (krime insestu) hanesan aman 

hasoru oan-rasik ka padrastu hasoru nia oan nu’udar fenomena ida iha setór justisa. Insestu 

nu’udar aktu seksuál ne’ebé akontese entre ema ida ho nia oan ka inan-aman, bei-oan ka avó, 

naan ka feton, naan ka feton ne’ebé iha de’it inan-aman ida ne’ebé hanesan relasaun padrastál ka 

tuir adosaun legál ho tipu hanesan. Insestu nu’udar tipu abuzu seksuál ne’ebé envolve 

esplorasaun pozisaun autóridade familiár ho impaktu ne’ebé todan. Dala barak, ema ne’ebé sai 

ofendida ka vítima ba kazu ho natureza insestu mak labarik ne’ebé hetan abuzu hosi ema ida 

ne’ebé mak sira tau fiar ba atu proteje sira. Maibé pelu-kontráriu ema sira ne’e mak komete fali 

aktu sira ne’e hasoru labarik sira ne’ebé hanesan sira nia familia raan-ida de’it.  

 

Insestu nu’udar ofensa kontra valór sosiál, morál no relijiozu no ninia impaktu psikolójiku no 

fíziku bele iha konsekuénsia grave ne’ebé kontinua ba tempu naruk. Bazeia ba observasaun 

JSMP nian iha tinan , 2024 JSMP konsege monitoriza kazu violénsia seksuál ho natureza insestu 

hamutuk 25 kazu. Ho dadus ne’e JSMP fiar katak agora daudauk insestu sai hanesan problema 

boot iha Timor-Leste ne’ebé́ presiza tau atensaun seriu no buka nia solusaun.   

 

Hosi JSMP nia rezultadu monitorizasaun, iha períodu tinan 2024, JSMP konsege monitoriza 

kazu insestu hamutuk 8 hosi totál kazu violénsia seksuál hamutuk 62 kazu ne’ebé JSMP 

monitoriza. Hosi totál kazu 8 ne’e maioria kazu violasaun seksuál no abuzu seksuál ba menór. 

Númeru ne’e bazeia de’it ba monitorizasaun JSMP nian, la’os totál kazu insestu hotu ne’ebé 

tribunál sira julga. JSMP fiar katak iha kazu barak mak akontese, maibé ninia prosesu la konsege 

to’o iha tribunál tanba kestaun kulturál no presaun oioin hosi família no komunidade.   

 

Dadus tipu kazu Insestu ne’ebé JSMP monitoriza iha tribunál judisiál primeira instánsia sira 

períodu 2024. 

 

Tabela 46: kazu insestu ne’ebé JSMP monitoriza iha tinan 2024 

Tipu kazu  Artigu sira Númeru 

Abuzu seksuál ba menór ho agravasaun – 

Insestu 

 Artigu 177(1) & 182 KP 

  2 

Koasaun seksuál & Violasaun seksuál - 

Insestu-VD 

Artigu 171, 172 KP & Artigu 2, 

3, 35 letra (b) LKVD 1 

Violasaun seksuál ho agravasaun – Insestu 

  

 Artigu 172, 173 KP 

  

1 

  
Abuzu seksuál ba menór ho agravasaun & 

Violasaun seksuál ho agravasaun – Insestu - 

VD  

Artigu 177(1) & 182 KP, artigu 

172,173 KP & Artigu 2, 3, 35 

letra (b) LKVD 1 

Koasaun seksuál, ezibisionismu seksuál no 

ofensa ba integridade fízika simples- 

Insestu- VD 

Artigu 171, 181, 145 KP & 2, 3 

no 35 letra (b) LKVD. 

  

1 

  
Tentativu Violasaun seksuál ho agravasaun 

  

Artigu - 23, 172, 173 KP 

  1  
Totál 

    

7 

  
 

 
 

Tabela 47: tipu desizaun ba kazu insestu bazeia ba JSMP nia monitorizasau iha 2024 

Tipu desizuan  Númeru  

Pena prizaun  6 

La hatene ninia desizaun 1 

Totál 7 

 



 76 

 
Hosi gráfiku iha leten hatudu katak kazu insestu kada tinan sempre akontese, nune’e presija duni 

provizaun espesífiku iha Kódigu Penál. 

 

Relasiona ho preokupasausaun sira ne’e kuaze dekade ida ona, JSMP kontinua hamutuk ho 

parseiru sira halo advokasia hodi rekomenda ba Governu no Parlamentu Nasionál atu halo 

alterasaun ba iha Kódigu Penál hodi kria artigu espesífiku ba insestu sein haree kestaun 

konsentimentu no/ka idade. Tanba ho artigu espesífiku ba kazu insestu JSMP fiar katak sei fó 

protesaun adekuada no di’ak liu ba ofendida/vítima sira no sei prevene kazu insestu akontese tan 

iha sosiedade.  

 

Iha tinan 2024, JSMP hamutuk ho organizasaun sosiedade sivíl sira ne’ebé lidera hosi Sekretária 

Estadu ba Igualdade (SEI), ho Ministériu Justisa halo ona paraser/proposta atu altera Kódigu 

Penál hodi hamosu artigu ketak ida ba aktu insestu ho natureza espesífiku atu fó énfaze katak 

insestu tenke hetan atensaun extra no espesífiku. Esforsu hirak ne’e la’o hela to’o agora no 

espera katak iha tempu besik asuntu ne’e bele sai ona hanesan prioridade ba iha Governu no 

Parlamentu Nasionál. 

  

Alende ne’e, iha tinan 2024 nia rohan, JSMP konsege halo diskusaun ho autór judisiáriu iha 

tribunál jurisdisaun hotu relativamente ho aplikasaun ba pena iha kazu violénsia doméstika, 

JSMP mós aproveita hodi aprezenta esforsu no advokasia atu iha artigu espesífiku iha Kódigu 

Penál kona-ba insestu.  

 

Durante diskusaun ne’e, iha prinsipiu autór judisiáriu sira konkorda atu iha provizaun espesífiku 

ba kazu insestu tanba Kódigu Penál seidauk asegura protesaun adekuada ba krime ne’e, bainhira 

ofendida antize ona idade adultu, nune’e presiza asegura atu lakuna sira ne’ebé sai dezafiu ba 

protesaun ba ofendida ka vítima sira bele inkorpora hotu. Partikularmente atu konsidera katak 

mezmuke iha konsentimentu, hanesan aman no oan, maun no feton hosi aspeitu saida de’it laiha 

fatin atu permite ida ne’e akontese, tanba ne’e presiza duni iha artigu espesífiku kona-ba krime 

insestu. 

Juis sira kuaze hatudu reazen no pozitivu ne’ebé enfaze ba tradisaun no kontestu Timor nian 

katak, mezmuke iha konsentimentu, hanesan aman no oan, feton ho naan ka relasaun raan besik 

sira seluk ho razaun saida de’it la bele justifika no rasionaliza atu permite ida ne’e akontese.  

 

Autór judisiáriu sira konkorda atu iha alterasaun, maibé presiza asegura atu lakuna sira ne’ebé 

sai dezafiu ba protesaun ba ofendida ka vítima sira bele inkorpora hotu iha alterasaun ne’e no 

liga ho raan ne’e presija artigu espesífiku ida, tanba laiha razaun saida de’it atu justifika kona-ba 

krime ne’e, ho difikuldade tribunál nian, durante ne’e haree mak desizaun de’it no la haree ba 

ninia fundamentu sira, tanba ne’e presija iha artigu espesífiku. 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 



 78 

KONKLUZAUN NO REKOMENDASAUN 

Relatóriu ne’e aprezenta dinamika evolusaun esforsu sira, progresu no dezafiu sira iha setór 

justisa iha jerál no enfaze ba kazu sira ho natureza Violénsia Bazeia Jéneru (VBJ) no violénsia 

hasoru labarik nu’udar foku prinsipál monitorizasaun JSMP nian, inklui servisu asisténsia legál 

ba vítima sira violénsia bazeia ba jéneru.  

 

Alende ne’e, iha relatóriu ne’e mós kompila akontesimentu xave relevante sira hanesan mudansa 

kona-ba polítika lejislativa, investimentu ba setór justisa, tendénsia Orsamentu Jerál Estadu 

(OJE) ba setór justisa ne’ebé tun-sae kada tinan, analiza rekursu umanus no fasilidade iha setór 

justisa, produtividade setór justisa no mós evolusaun relevante sira seluk ne’ebé influénsia 

kapasidade no kualidade funsionamentu setór justisa hodi asegura justisa tuir lei haruka.  

 

Hanesan temi ona iha leten, relatóriu ne'e ho objetivu hodi fó informasaun ba públiku kona-ba 

progresu iha setór justisa no dezafiu ne'ebé setór justisa enfrenta iha tinan 2024. Bazeia ba 

análiza ne'ebé kontein iha relatóriu ne'e, JSMP oferese rekomendasaun sira hanesan tuir mai:  

 

Violénsia Bazeia ba Jéneru (VBJ)  

 

1. Husu ba Konsellu Superiór Majistratura Judisiáriu, Konsellu Superiór Ministériu Públiku no 

Defensória Públiku, atu tetu ho di’ak situasaun hotu-hotu antes muda juis ida hosi tribunál 

ida ba tribunál seluk nune’e la prejudika prosesu julgamentu sira atrazu, kontrola serbisu 

prokuradór no defensór sira nian nune’e bele kumpri planu serbisu no ka ajenda sira ne’ebé 

marka ona atu halo julgamentu. 

2.  Husu ba tribunál hotu aplika pena ne’ebé justu no ekilibriu tuir gravidade hosi krime no 

tenke inklui indemnizasaun sivíl hodi repara ofendida ka vítima sira nia sofrimentu iha 

desizaun kazu VBJ nune’e bele asegura prevensaun iha futuru. 

3.  Husu ba investigadór/prokuradór sira atu utiliza matadalan hotu-hotu ne’ebé iha relasaun ho 

investigasaun kazu ho karakter seksuál nune’e bele asegura akuzasaun sira bele hetan 

konsiderasaun hosi tribunál. 

4. Husu ba Ministériu Públiku bainhira halo investigasaun no halo akuzasaun presija haree 

didi'ak faktu ne’ebé akontese no alende uza Kódigu Penál (KP) no Lei Kontra Violénsia 

Doméstika (LKVD), tenke uza mós manual kona-ba Investigasaun ba Ofensa Violénsia 

Bazeia ba Jéneru, nune’e iha desizaun ne’ebé mak hosi tribunál bele ekilibru tuir gravidade 

hosi krime ne’ebé arguidu sira komete.  

 

Governu, partikularmente Ministériu Justisa (MJ) no Ministériu Solidariédade Sosiál no 

Inkluzaun (MSSI) 

 

5. Husu ba Ministériu Justisa (MJ) atu kria matadalan ba sentensa iha kazu VBJ hodi orienta 

juis sira foti desizaun ho apropriadu no justu nune’e bele iha efeitu ba prevensaun no husu 

mós ba MJ no parte sira relevente atu kontinua halo deziminasaun informasaun ba 

komunidade sira atu sira hatene kona-ba kazu sira ho karakter seksuál no brani atu relata 

sira nia kazu. 

6. Husu ba Governu no PN atu tau prioriedade hodi bele diskute no aprova alterasaun KP hodi 

inklui artigu espesífiku iha KP ba krime insestu ne’ebé aplikavel sein haree ba ofendida ka 

vítima nia konsentimentu no ka idade no konsidera mós hanoin sira relasiona ho artigu sira 

seluk hosi KP hodi fó protesaun di’ak liután ba feto no labarik ne’ebé maioria sai ofendida 

ka vítima iha krime sira VBJ. 

7. Husu ba MJ no PN atu halo alterasaun ba LKVD hodi inklui krime sira seluk hanesan krime 

ameasa, danu, furtu, la halotuir obrigasaun alimentár inklui krime relevante sira seluk 

hanesan insestu iha LKVD nune’e bele asegura krime sira ne’ebé akontese iha kontestu 

família tenke rezolve tuir krime ninia natureza hanesan krime públiku. 

8. Ministériu Justisa presiza imprime KPP versaun alterasaun atu fahe ba autór judisiáriu sira 

no parte relevante sira hotu nune’e ema hotu bele hatene no la’o tuir bainhira presiza no 

Sentru Formasaun Jurídika no Judisiária (SFJJ) presija fó mós formasaun hosi materia 

alterasaun ne’e ba formandu sira iha sentru formasaun refere no parte relevante sira nune’e 

sira iha komprensaun no iha interpretasaun ne’ebé mak hanesan. 

9. Husu ba Ministériu Solidaridade Sosiál atu fasilita sesaun formasaun ka kampaña 

sensibilizasaun ba autoridade lokál sira, Ofisiál Protesaun Labarik, Membru Rede Referral, 

no Polísia VPU kona-ba provizaun sira iha Lei Nú.6/2023 kona-ba Protesaun Labarik no 

Joven/Foin-sa'e sira iha Perigu. 

10. Husu ba Ministériu Solidariedade Sosiál Introdús no reintrodús regularmente Padraun 

Prosedimentu Operasionál (SOPs-sigla Ingles) ba entidade sira relevante, inklui Rede 

Referral, hodi garante jestaun kazu ne’ebé konsistente no efisiente tuir Lei Protesaun 

Labarik no Foin-sa’e sira iha Perigu. 

 

Tribunál, Parlamentu Nasionál, Ministériu Justisa no Defensória Públiku 

 

11. Sentru Formasaun Jurídika Judisiária presija nafatin halo rekrutamentu ba juis, prokuradór 

no defensoria sira hodi bele responde ba rekursu umanu ne’ebé sei menus no evita kazu 

pendente sira no rekruta juis espesífiku sira ba tribunál sivíl tanba JSMP nia haree juis sivíl 

sira sei menus tebes, inklui rekruta juis espesífiku sira ba tribunál menór/família.  

 

Parlamentu Nasionál no Governu 

 

12. Parlamentu Nasionál no Governu atu haree no diskute didi’ak proposta orsamentu ne’ebé 

aloka ba setór justisa nian molok aprova, nune’e orsamentu ne’e bele realístiku hodi bele 

refleta no fó solusaun ba dezafiu sira ne’ebé durante ne’e setór justisa hasoru hodi bele 

asegura administrasaun justisa ida ne’ebé efetivu, efisiente, transparente no akontável. 

13. Parlamentu Nasionál no Governu atu aloka orsamentu ne’ebé sufisiente ba iha formasaun 

no kapasitasaun ba iha juis, prokuradór no ajente defensór públiku, advogadu privadu no 

polísia iha tempu badak hodi asegura kualidade no efetividade serbisu instituisaun sira ne’e 

nian iha kontribui ba administra justisa. 

 

Tribunál no Ministériu Justisa 

 

14. Husu ba tribunál atu kria mekanizmu hodi kontrola kondenadu sira iha períodu suspensaun 

nune’e bele asegura sira nia kumprimentu ho di’ak 

15. Husu ba MJ atu kria regra komplementár ba aplikasaun pena serbisu afavor ba komunidade 

nune’e bele aplika ona pena ne’e ba kondenadu sira.  

16. Rekruta no halo kontratu ba tradutór lian Portuges ba tribunál primeira instánsia sira ne’ebé 

mak seidauk iha no rekruta no kontratu tradutór lian la’os ofisiál hanesan lian estranjeiru 

(Indonezia, Ingles, Mandarin, nsst) no lian materna iha tribunál judisiál primeira instánsia 

sira ne’ebé mak presija.  

17. Husu ba Tribunál Rekursu (TR) hatuur prioriedade iha orsamentu hodi hari’i tribunál foun 

ho fasilidade sira ne’ebé bele responde ona ba nesesidade ema defisiénsia nian bainhira atu 

asesu ba justisa. 

 

 Asisténsia Legál 

 

18. Husu ba Komando Jerál Polísia Nasionál Timor-Leste atu fó kompeténsia ba Polísia 

VPU/SAPV (Seksaun Apoiu ba Pesoál Vulneravel) hodi jere rasik transporte (karreta 

VPU/SAPV). 

19. Husu ba entidade relevante atu kria sala hein ba vítima, testemuña no suspeitu sira iha 

Ministériu Públiku nia fatin.   

ANEKSU A – ESTATÍSTIKA 

 

Tabela A: Kazu krime sira ne’ebé JSMP monitoriza iha tinan 2024 

Tipu kazu  

Artigu sira 

  

Númeru 

kazu 

Ofensa ba integridade fízika simples –VD 

  

Artigu 145 KP & Artigu 2, 3, no 

35 letra (b) LKVD 

261 

  
Maus tratus ba kónjuje – VD 

  

Artigu 154 KP & Artigu 2, 3, no 

35 letra (a) LKVD 

32 

  

Ofensa ba integridade fízika simples  Artigu 145 KP 25 

Kontrabandu Artigu 316 KP 19 

Arma brankas  

  

Artigu 2 nú.1 (f) no 20 hosi Lei 

Nú. 5/2017 16  
Abuzu seksuál ba menór  Artigu 177(1) KP 8 

Violasaun seksuál  Artigu 172 KP 8 

Ofensa ba integridade fízika simples & 

arma brankas 

  

Artigu 145 KP Artigu. 2 nú.1(f) & 

Artigu 2 nú. 1 (f) no 20 hosi Lei 

Nú. 5/2017 

7 

 

 

Aktu seksuál ho adolexente  Artigu 178 KP 6 

Violasaun seksuál ho agravasaun  Artigu 172, 173 KP 6 

Omisídiu neglijente  Artigu 140 KP 6 

Abuzu seksuál ba ema ne'ebé labele reziste 

  

Artigu 179 KP 

  5  
Danu simples  Artigu 258 KP 5 

Abuzu seksuál ba menór ho agravasaun  

  

Artigu 177(1) & 182 KP 

  

4 

  
Ameasa  Artigu 157 KP 4 

Koasaun seksuál  Artigu 171 KP 3 

Tentativa, tentativa nia punibilidade & 

Violasaun seksuál  Artigu 23, 24,172 KP  3  
Ofensa ba integridade fízika simples –VD 

& arma brankas 

  

Artigu 145 KP & Artigu 2, 3, no 

35 letra (b) LKVD & Artigu 2 nú.1 

(f) no 20 hosi Lei Nú. 5/2017 

3 

  
Devasa  Artigu 183 KP 3 

Omisídiu neglijente & kondusaun sem 

karta Artigu 140, 207 KP  3 

Kondusaun sem karta  Artigu 207 KP 3 

Abuzu seksuál ba menór ho agravasaun – 

Insestu 

Artigu 177(1), 182 KP 

  2  
Abuzu seksuál ba menór  Artigu 177(2) KP 2 

Koasaun seksuál & violasaun seksuál Artigu 171,172 KP 2 

Koasaun seksuál ho agravasaun Artigu 171,173 KP 2 

Aktu seksuál ho adolexente & krime 

kontinuadu 

Artigu 178, 41 nú 1 no 2 KP 

  2  
Tentativa, tentativa nia punibilidade & 

abuzu seksuál ba menór  

Artigu 23, 24,177(1) KP 

  2  
Tentativa violasaun seksuál ho agravasaun Artigu 23,172,173 KP  2 

Ofensa ba integridade fízika simples – VD 

no ameasa 

   

Artigu 145 KP & Artigu 2, 3, no 

35 letra (b) LKVD & Artigu 157 

KP 

2 

 

  
Abuza konfiansa agravadu  Artigu 257 KP 2 

Ofensa korporál resíproka Artigu 151 KP 2 

Omisídiu agravadu & arma brankas 

  

Artigu 139 KP & Artigu. 2 nú.1(f) 

& 20 hosi Lei Nú. 5/2017  2 

Ofensa ba integridade fízika grave  Artigu 146 KP 2 

Ofensa ba integridade fízika simples no 

danu simples  Artigu 145, 258 KP  2 

Furtu agravadu Artigu 252 KP 2 

Ameasa no arma brankas 

 

  

Artigu 157 KP & Artigu 2, Nu. 1 

(b), 2 (f) no Artigu 20 (1) hosi lei 

5/2017  

2 

  
Kondusaun sem karta & kontrabandu  Artigu 207, 316 KP 2 

Maus tratus ba menór – VD 

 

Artigu 155 KP & Artigu 2, 3, no 

35 letra (a) LKVD 

1 

 

Ofensa ba integridade fízika simples – VD 

& ofensa ba integridade fízika simples 

 

Artigu 145 KP & Artigu 2, 3, no 

35 letra (b) LKVD & Artigu 145 

KP 

1 

 

 

Ofensa ba integridade fízika simples – VD 

& danu simples 

 

Artigu 145 KP & Artigu 2, 3, no 

35 letra (a) LKVD & Artigu 258 

KP   

1 

 

 

Abuzu seksuál ba menór ho agravasaun & 

violasaun seksuál ho agravasaun – VD 

Insestu 

Artigu 177(1) 182, 172,173 KP & 

Artigu 2, 3, 35 letra (b) LKVD 

  

1 

 

  
Abuzu seksuál ba menór – VD 

  

Artigu 177(1) & Artigu 2, 3, no 35 

letra (b) LKVD 

1 

  
Abuzu seksuál ba menór no Sirkunstánsia 

agravante jerál 

  

Artigu 177(1) KP & Artigu 52 (l), 

konjuga ho Artigu 2, 3 (c) no 35 

(b) LKVD 

1 

 

  
Violasaun seksuál & devasa Artigu 172,183 KP  1 

Violasaun seksuál – VD 

  

Artigu 172 KP & Artigu 2, 3, no 

35 letra (b) LKVD 

1 

  
Violasaun seksuál ho agravasaun – VD 

  

Artigu 172,173 KP& Artigu 2, 3, 

no 35 letra (b) LKVD 

1 

  
Violasaun seksuál ho agravasaun – Insestu  Artigu 172, 173 KP 1  

Abuzu seksuál ba menór ho agravasaun – 

VD 

Artigu 177, 182 KP & Artigu 2, 3, 

35 letra (b) LKVD 

1 

  
Aktu seksuál ho adolexente ho agravasaun 

– VD 

Artigu 178,182 KP & Artigu 2, 3, 

no 35 letra (b) LKVD 

1 

  
Koasaun seksuál no violasaun seksuál – 

VD Insestu 

Artigu 171,172 KP & Artigu 2, 3, 

no 35 letra (b) LKVD 

1 

  
Koasaun seksuál, ezibisionizmu seksuál & 

ofensa ba integridade fízika simples – VD 

Insestu 

Artigu 171,181,145 KP & Artigu 

2, 3 no 35 letra (b) LKVD 

  

1 

 

  
Koasaun seksuál & ezibisionizmu seksuál   Artigu 171,181 KP  1  
Koasaun seksuál & ofensa ba integridade 

fízika simples Artigu 171,145 KP  1  
Koasaun seksuál & arma brankas 

  

Artigu 171 KP & Artigu 2 nú.1 (f) 

no 20 hosi Lei Nú. 5/2017 1  
Koasaun seksuál ho agravasaun no 

violasaun seksuál ho agravasaun  

Artigu 171, 173, 172, 182 KP 

  

1 

  
Interrupsaun ba gravidéz  Artigu 141 KP 1 

Danu simples no ameasa  Artigu 258, 157 KP 1 

Ofensa ba integridade fízika simples – 

VD, ofensa ba integridade fízika grave – 

VD & arma brankas    

Artigu 145, 146 KP & Artigu 2, 3, 

no 35 letra (b) LKVD & Artigu 2 

nú.1(f) & 20 hosi Lei Nú. 5/2017  

1 

 

  
Ofensa ba integridade fízika simples –VD 

danu simples & arma brankas 

 

  

Artigu 145 KP & Artigu 2, 3, no 

35 letra (b) LKVD & Artigu 158 

KP, Artigu. 2 nú.1(f) & 20 hosi Lei 

Nú. 5/2017 

1 

 

 

  
Ofensa ba integridade fízika simples, danu 

simples & arma brankas  

Artigu 145, 258 KP & Artigu. 2 

nú.1(f) & 20 hosi Lei Nú. 5/2017  

1 

  
Omisídiu agravadu – VD & arma brankas 

 

  

Artigu 139 KP & Artigu 2, 3, no 

35 letra (b) LKVD & artigu 11 hosi 

Lei Nú. 5/2017  

1 

  

Omisídiu simples & arma brankas  

Artigu 138 KP & Artigu. 2 nú.1(f) 

& 20 hosi Lei Nú. 5/2017  1  
Raptu  Artigu 161 KP 1 

Uzurpasaun ba imovel Artigu 261 KP 1 

Violasaun ba justisa nia segredu no 

Segredu iha justisa  

Artigu 291 KP & 74 KPP 

  

1 

  
Keimada proibida Artigu 221 KP 1 

Explorasaun ba jogu ilísitu  Artigu 322 KP 1 

Ofensa ba integridade fízika grave, danu 

simples & arma brankas 

Artigu 146, 258 KP & Artigu 2 

nú.1 (f) no 20 hosi Lei Nú. 5/2017   

1 

  
Burla simples  Artigu 266 KP 1 

Danu agravadu  Artigu 259 KP 1 

Danu ho violénsia  Artigu 260 KP 1 

Falsifikasaun agravada & Instigasaun  Artigu 304,31 KP 1 

Falsifikasaun ba dokumentu ka notasaun 

téknika no uza dokumentu ba 

identifikasaun alleiu 

Artigu 303, 306 KP 

 

  

1 

 

  
Falsifikasaun ba dokumentu ka notasaun 

téknika no falsifikasaun agravada   

Artigu 303,304 KP 

  

1 

  
Furtu agravadu no tentativa la punivel Artigu 252 & 25 KP 1 

Administrasaun danoza, abuza podér & 

partisipasaun ekonómika  Artigu 274, 297, 299 KP  

1 

   
Ofensa ba integridade fízika simplis & 

ameasa 

Artigu 145,157 KP 

  1  
Tentativa, tentativa nia punibilidade no 

korrupsaun pasiva ba aktu ilísitu 

Artigu 23,24, 292KP 

  

1 

  
Hasoru flora no fauna  Artigu 217 KP 1 

Obstrusaun ba autoridade públika Artigu 243 KP 1 

Ofensa ba integridade fízika grave ho 

agravasaun 

Artigu 146, 147 KP 

  

1 

  
Totál   506 

 

Tabela B: Kazu sivíl ne’ebé JSMP monitoriza iha tinan 2024 

Tipu kazu  Artigu sira  Nú. kazu 

Ezersísiu podér paternal 

 

  

Artigu 1757, 1758 (1), 1759, 

1762, 1765, 1786 (2), 1782, 1804 

no 1805 KP 

2 

 

  
Totál   2 

 

Tabela C:  Kazu krime no sivíl ne’ebé JSMP monitoriza iha kada Jurisdisaun iha tinan 

2024 

Jurisdisaun Krime  Sivíl Totál 

Dili 139 0 139 

Baukau 163 0 163 

Suai 92 1 93 

Oekusi 112 1 113 

Totál 506 2 506 

 

 

Tabela D:  Estatístika kazu krime no sivíl hosi Tribunál Rekursu iha tinan 2024  

Tabela E: Estatístika kazu krime no sivíl hosi Tribunál Judisiál Primeira Intánsia Dili no 

Baukau iha tinan 2024 

Tabela F: Estatístika kazu krime no sivíl hosi Tribunál Judisiál Primeira Intánsia Suai no 

Oekusi ba tinan 2024 

Tabela G : Rezumu estatístika kazu hosi Tribunál Judisiál Primeira Intánsia Dili, Baukau, 

Suai no Oekusi ba tinan 2024 

	SUMÁRIU EZEKUTIVU
	INTRODUSAUN
	1. DEZENVOLVIMENTU IMPORTANTE SIRA DURANTE TINAN 2024
	1.1. Serbisu Grupu Trabalho Reforma Judisiáriu
	1.2. Alterasaun Kódigu Prosesu Penál : Progresu no Dezafiu sira
	1.3. Implementasaun Lei Protesaun ba Labarik no Joven/foin-sa’e iha Perigu: Progresu no Dezafiu sira
	1.4. Implementasaun Lei Organizasaun Judisiáriu

